
Муќаддима 

Ањамияти мавзўъ. Яке аз масоили муњими илми адабиётшиносї 

пажўњиши љанбаи иљтимоии ашъори суханварон мебошад. Мушаххас 

намудани мавќеи иљтимоии адиб дар љомеа барои муайян намудани 

муносибати ў нисбат ба њодисањои иљтимоию сиёсии давр ањамияти 

хосса дорад. Халилуллоњи Халилї, ки дар њаёти илмию адабї ва сиёсию 

фарњангии Афѓонистони асри гузашта маќоми шомихе дорад, пеш аз 

њама дар љодаи адабиёт њамчун шоир шуњрат ёфтааст, ки суханварони 

бузургу муњаќќиќони борикбин ба эљодиёти ў бањои баланду сазовор 

додаанд. 

Тањќиќи љанбаи иљтимоии ашъори Халилуллоњи Халилї дар 

густариши адабиёт, њунар, љасорату ватандўстї, њалли масъалањои 

мубрами зиндагї, даъват ба иттињод ва мубориза бо тафриќа, ривољу 

равнаќи маориф ва таълиму тарбия, интиќод аз сиёсати нодуруст, 

хотимаи љанг, барњам задани ихтилофоти ќавмиву мазњабї ва 

беадолатии иљтимої ва њалли мушкилоти муњољират ва ѓайра аз моњияти 

бузург бархурдор аст. Мањз дар ашъори иљтимоии шоир њалли ин 

масъалањо то љои имкон роњи њалли худро ёфтаанд. Х.Халилї њамчун 

шоири ватандўст инкишофу пешрафти Афѓонистонро дар њалли чунин 

масъалањо дидааст. Аз ин рў, тањќиќ намудани љанбаи иљтимоии ашъори 

Х.Халилї ањамияти бузурги илмї, иљтимої ва фарњангї дорад, ки аз 

њадафњои аслии рисолаи тадќиќотии мост. 

Омўзиши ањволу осори намояндагони бузурги фарњангу адабиёт, ки 

то имрӯз аз доираи тањќиќ ва пажўњиши њаматарафаи амиқи илмї дур 

мондаанд, кори осон нест ва камчинии маводи зарурї дар боби шинохти 

воќеии онњо ин иќдомро боз њам мушкилтар мегардонад. Яке аз 

шоирони тавонои форсизабони нимаи дуввуми ќарни ХХ Халилуллоњи 

Халилї дар ин муомила истисно нест. Њаминро нуктаро зикр кардан 

бамаврид аст, ки на танњо дар бораи њаёт ва эљодиёти Халилуллоњи 

Халилї тадќиќоти алоњидаи илмї ё илмї-оммавии муфассал таълиф 

нашудааст, балки «дар бораи адабиёти муосири Афѓонистон…, китобе, 

ки ба таври хронологї шеъру насри садаи ХХ-ро дар бар карда, љараёни 

инкишофи ин адабиётро баррасї намуда бошад, мављуд нест» [27, 37]. 

Шеъргўии ў њанўз аз солњои љавониаш диќќати шоирону 

донишмандони маъруфи форсизабон – Саид Нафисї, Бадеъуззамони 

Фурўзонфар, Салоњиддини Салљуќї, Гўё Эътимодї, Абдуррањмони 

Пажвок ва бархе дигаронро ба худ љалб намуда буд, ки онњо ихлосу 

эътиќод ва назару таманниёти худро нисбат ба эљодиёти Халилуллоњи 

Халилї бо самимият ва дилгармї иброз намудаанд. 

Эљодиёти устод Халилї доманадор буда, фаќат бо сурудани ашъори 

баландмазмун мањдуд намегардад. Шавќу раѓбат ва муњаббати зиёд ба 

мероси гузаштагон ўро водор сохт, ки ба таърихи кишвар назари тоза 

афканад ва дар натиља осори гаронбањоеро ба мерос гузорад, ки аз 

љониби муњаќќиќон ва ихлосмандони осори баландпояи ў мавриди 

таваљљуњ ва ќадрдонї ќарор гирифт.  

Халилуллоњи Халилї – шоири љавлонгару орифи вораста бо 

таљоруб ва андўхтањои пурборе, ки аз фарозу фуруди зиндагї, аз осору 

афкори хирадмандон ва орифони некманиши гузашта касб намуда буд, 

њаммонанди он сухансароёни ростину башардўст дар мањдудуи 

љуѓрофиёи сиёсї, забонї ва ќавмї мањсур нашуда, балки бо парвози 

баланди офоќиву ирфонияш ба дарди инсонњои гуногун пардохта, бо 

садоќату устуворї, бо хирадмандї ва љавњари сухани воло барои 

дармони ин дардњо кору пайкор кардааст. Њамин тарзи нигоњ ва 

дарунмояи олии ирфонї ва инсонии устод Халилист, ки имрўз  дар 

Афѓонистон ба унвони шоири мањбуби миллї ва берун аз он њамчун 

суханвару сухансарои шањири Шарќ эътироф гардидааст.  

Завќи баланд ва истеъдоди худододї дар нињодаш чунон ба њам 

созгор омада буданд, ки калима ва иборањо «њама аз осмон бар вай 

меомаданд ва ў минњайси котиб онњоро сабт менамуд» [107, 3]. 

Њамчуноне ки ќайд гардид, эљодиёти шоир доманадор аст ва аз рўи 

зиндагинома ва фаъолияти устод мавзўъњои шеърии ўро ба ду марњила 

таќсим намудан мумкин аст, ки инро мундариљаи ашъори ў низ то 

андозае муайян менамояд: 

а) то тањаввули њафти савр; 

б) баъд аз тањаввули њафти савр то вафот. 

Дар робита дар таҳқиқи мавзӯъ бояд зикр намуд, ки чанд маќолаву 

рисолаи кўчак барои шинохти чењраи њаќиќии илмиву адабии устод 

Халилї басанда нест. Ва ќисми зиёди маќолањои ба эљодиёти устод 

бахшида шуда характери тарљумаињолї доранд ва бо андак тафовутњои 

љузъї такрори якдигаранд. 

Зикри ин нукта ба маврид аст, ки навиштан дар робита ба инсони 

чандбуъдӣ, монанди Халилуллоњи Халилї, кори душворест ва ин 

душворӣ аз он љо бармехезад, ки устод Халилї  танњо шоир нест; ў марди 

сиёсату иљтимоъ низ њаст ва ба њамин тартиб марди андешаву тафаккур 

мебошад ва марди сањнањои амалии муборизаву љињод низ ба шумор 

меравад. Устод Халилї  њам шеър месароид ва њам дар илми таърих 

дардњо ва омоли мардумашро менавишт, њам дар майдони мубориза 

истода, аз њайсияти мамлакати хеш бо ќаламу  ќадам дифоъ мекард. 

 Дар шеърњои устод Халилї  низ мо бо як тафаккури воњид рў ба рў 

нестем, ў гоње ошиќи љонсўхта аст ва гоње њам марди сиёсатозмуда ва дар 

танўри рўзгор ранљдидааст ва замоне низ аз аъмоќи як дарди иљтимої  

сухан рондааст. Яъне мехоњем бо таъкиди мукаррар изњор кунем, ки 

вусъат ва гуногунии фароянди тафаккуру андешањои устод Халилї  

корро барои њар муњаќќиќу пажўњишгар душвор мекунад. 

Халилуллоҳи Халилӣ аз зумраи шоирони машҳур ва бомаҳорати 

Афғонистон маҳсуб мешавад, ки миёни шоирони дигар бо осори 

серпаҳлу ва марғуби худ фарқ ва бартариҳо дорад. Ин фарқ ва бартарии 

шеъри Халилуллоҳи Халилӣ дар мӯҳтаво, шаклу мазмун ва дастовардҳои 

адабӣ ба хубӣ ба назар мерасад. Дар шеъри Халилуллоҳи Халилӣ 

ҷанбаҳои ҳамосиву лирикӣ, ирфону дунявӣ дар ҳамбастагӣ ба назар 

мерасад, ки аз шоири донишманд ва пешкисват будани ӯ  гувоҳӣ 

медиҳад. Дар лобалои шеъри Халилуллоҳи Халилӣ кулли масъалаҳои 

рӯзгори инсонӣ бо назару нигоҳи як фарди огоҳ аз гузаштаву имрӯз ва 

ояндаи инсон ва дарки дурусти набзи зиндагии ҳаррӯзаи он дар либоси 

зебои бадеӣ ба зевари табъ кашида шудааст. Назару нигоҳи 

Халилуллоҳи Халилӣ ба рӯзгори инсон некандешона ва некбинона аст, 

ки ин рисолати шоири воқеӣ ва шеъри асил аст. 

 Таҳқиқи эҷодиёти ин шоири бомаҳорат нишон медиҳад, ки кулли 

ашъори ӯ аз нигоҳи шаклу мазмун ва дороиҳои забонӣ намунаи шеъри 

баланд аст ва худи ӯ шоирест навҷӯву навгӯй. Ин ҳунару дастовардҳои 

марғуби адабияш ӯро ба таъкиди даҳҳо муҳаққиқони шеъру адаби 

форсии тоҷикӣ дар радифи беҳтарин шоирон ҷойгузин кардааст. 

 Халилуллоҳ Халилӣ аз нахустин шоиронест, ки шеъри муосири 

дариро аз нигоҳи мӯҳтаво ва шаклу дарунмоя навигарӣ ва тозагӣ 

бахшидаанд. Ашъори ӯ аз шеъри дигар ҳамасронаш бо вусъати андеша, 

фарогирии мавзӯъҳои гуногун, аз ҷумлаи ватандӯстӣ, ахлоқ, дин, 

маърифат, ҳамоса ва андешаҳои лирикӣ хеле ғанӣ буда, аз нигоҳи шакл, 

жанрҳои адабӣ ва корбурди санъатҳои бадеӣ вежагии махсус дорад ва 

сазовор бар тадқиқоти арзандаву пажӯҳиши ҷиддӣ аст. 

Њар андешаи танќидї, ки шоир баён доштааст ва ин масъалањо 

њарчанд ба таври назариявї баён шудаанд, вале аз моњияти амалї низ 

бархурдоранд. Дар бисёр маврид шоир њамчун мунаќќиди масъалањои 

иљтимої баромад кардааст ва андешањои ў то љое ба наќди иљтимої 

мегараванд ва њалли онњо орзуи шоир аст.   

“Бузургии Халилї нахуст дар он аст, ки ба муњимтарин масъалањои 

замон посух љустааст, муњтавои асосии замони худро дар њама 

фаъолияташ, пеш аз њама дар шеъраш мукаммалан ифода кардааст. На 

танњо ба он сабаб, ки ба бисёр кишварњои Шарќу Ѓарб сафар карда ва  

дар баъзе аз онњо чанд сол зиста буд, балки ба сабаби вусъати андеша 

њама замони худро фаро гирифт, њамаи  дардњои онро аз роњи эњсос ба 

забони шеър овард» [4,13]. 

Дараљаи омўхта шудани мавзўъ. Албатта, то њанўз дар Афѓонистону 

Эрон ва Тољикистон тањќиќоти зиёде дар мавриди осори устод Халилї  

сурат гирифтааст, ки дар ќолаби китобњо,  донишномањо, маќолањо ва 

ѓайра мунташир шудаанд.  

Дар Афѓонистон аввалин тањќиќоти мушаххас, ки рољеъ ба эљодиёти 

Халилуллоњи Халилї бахшида шудааст, китоби адабиётшинос ва 

мунаќќид Абдулѓафури Орзу “Наќди Халилї (гузориши гузаро дар  

љањоннигарии устод Халилї)” унвон дорад. Дар ин китоб пањлуњои 

мухталифи рўзгору осори ин шоири бузург баррасї гардидаанд. 

Абдулѓафури Орзу Халилуллоњи Халилиро пайвандгари њалќаи шоирон 

ва шеъри гузаштаву муосир њисобида, навгўињову навоварињои шоирро 

дар назми муосири Афѓонистон бозгўї кардааст [50]. Дар китоби 

муњаќќиќи дигари афѓонистонї Шоњмуњаммад Муслињ “Халилї 

ќофиласолори шеъри муосири дарї” (Кобул,1391, 200 сањ.) низ 

андешањои хуб дар бораи шеъри Халилї ва мавзўву масъалањои 

мухталифи он оварда шудаанд [98]. 

Дар китоби Абдулѓанї Барзинмењр “Амсолу њикам ва бархе 

ихтисосоти лафзиву маънавї дар шеъри устод Халилуллоњи Халилї” 

мисолу зарбулмасалу порањои дигари шеърї тањлилу баррасї 

гардидаанд [86]. 

Рисолаи номзадии муњаќќиќи афѓонистонї Назармуњаммади Бењрўз, 

ки дар Тољикистон ба дифоъ расидааст, “Њунари шоирии Халилуллоњи 

Халилї” унвон дошта, дастоварди тоза дар шинохти њунари шоирї ва 

шеъри ин шоири бузург мањсуб мешавад  [33].  

Ѓайр аз китобу рисолањои номбаршуда маќолаву таќризњои зиёд, ки 

ба наќду баррасии осори Х.Халилї бахшида шудаанд, бисёранд. Ин љо 

метавон пешгуфторњое, ки ба девони ашъори шоир аз љониби 

донишмандон Салоњуддини Салљуќї нигошта шуда ва ба ибтикори  

Муњаммадкозими Козимї дар пешгуфтори девони ашъор љой дода 

шудааст [18] ва пешгуфтори Абдулњайи Хуросонї [17]  –ро ном бурд, ки 

ањамияти хуби назариявї ва амалї доранд. 

Салоњуддини Салљуќї дар баробари бањо додан ба наќши Х.Халилї 

дар адабиёти муосири форсї, махсусан ватандўстї ва озодипарастии ўро 

таъкид карда, Халилиро шоири замони муосир мењисобад [18, 31].   

Дар пешгуфтори “Девони ашъори Халилї” Муњаммадкозими 

Козимї масъалањои рўзгору осори шоирро дар назми муосир баррасї 

карда, сабки эљодиёти ўро дар байни сабки хуросонї ва ироќї љой 

додааст [18, 50-51].   

Дар Афѓонистон дар бораи рўзгору осор, масъалањои мухталифи 

эљодиёти шоир, мавзўъњо, сабки баён ва наќду баррасии пањлуњои 

гуногуни ашъори Х.Халилї андешањои хурду миёнаи дигар низ ба назар 

мерасанд, ки дар китобу рисолањо ва маљаллаву баёнияњои гуногун ба 

нашр расидаанд ва њамагї аз моњияти илмї бархурдоранд. Ин андешањо 

дар китобњои: Абдулќаюми Ќавим”Муруре бар адабиёти муосири дарї”, 

Асадуллоњи Њабиб “Адабиёти дарї дар нимаи нахустини садаи бистум, 

Шуљоуддини Хуросонї “Шеъри муосири дарї”, Муњаммадњайдари 

Жубал ”Таърихи адабиёти Афѓонистон” ва маќолањои Абдулќаюми 

Ќавим “Вижагињои сохтори тавсиф дар шеъри устод Халилї”, Мижгон 

Усмонї “Рўшание бар рўшанфикрии устод Халилї”, Зоњида Ѓафурї 

”Сувари хаёл дар шеъри Халилї”, Муњаммадљаъфари Ранљбар 

“Сухансарои Шарќ”(Ориёисуруд), Абдурањмони Пажвок “Дар бораи 

Халилї (Халилуллоњ)”, Восифи Бохтарї “Дирўз, имрўз ва фардои шеъри 

Афѓонистон, Мавлої Муњаммад Сарвар “Халилуллоњи Халилї, Девон”, 

Муњаммадусмони Сидќї “Сайри адаб дар Афѓонистон”, Умедвори 

Њиротї “Халилї Халилуллоњ, Девони ашъор”, Форёбї Пўё “Сабк ва 

мактаб дар адабиёт”  ва дигарон дарљ ёфтаанд. 

Дар Эрон ба љуз китоби Муњаммад Сиёсї “Халилї шоири Афѓону 

Эрон”.-Тењрон:Бунёди мавќуфоти доктор Муњаммади Афшор, 1389.-218 

сањ.)  рисолаи алоњида ва тадќиќоти дигари монографї дар бораи ашъор 

ва шахсияти Халилуллоњи Халилї ба назар намерасад 1. 

Зарур ба таъкид аст, ки андешањои зиёди баённамудаи 

донишмандони эронї (С.Нафисї, Б.Фурўзонфар, Фаридуни Љунайдї, 

Њабиби Яѓмої, Гарморўдї Алии Мўсавї, Носир Сармади Порсо, 

Ѓуломњусайни Юсуфї) дар бораи рўзгору осори Халилуллоњи Халилї 

асосан ба тарзи маќолањои адабї баён гардида, бештар хусусияти 

 наќливу баёниявї доранд, на илмиву тадќиќотї (Руљ.кунед: Халилӣ, 

Халилуллоҳ. Ориёисуруд. Ба кӯшиш ва интихоби Муҳаммад Ҷаъфари 

Ранҷбар .- Душанбе: Нашри ҳукумати ноҳияи Рӯдакӣ, 2006). 

Ба тањќиќи ашъори Халилуллоњи Халилї дар кишварњои Њиндустон 

ва Покистон муњаќќиќон Шарифњусайни Ќосимї [77]   ва  

Орифи Навшоњї  [64]   сањм доштаанд. 

Шиносоии аввалини хонандаи тољик бо ашъори устод Халилї 

тавассути нашри китобчаи «Шоирони Афѓонистон», [26]  , ки як ѓазалу 

бисту ду рубоиро дарбар мегирифт, соли 1958 љомаи амал пўшид, то 

муњаќќиќони нуктасанљ аз сабку услуб ва маонии баланди ашъори ў огоњ 

гаштанд.  

Дар Тољикистон якчанд корњои пажуњишї – тадќиќотї дар бораи 

рўзгору осори Халилуллоњи Халилї ба анљом расидаанд.  

_______ 

1. Муњаммад Сиёсї. “Халилї шоири Афѓону Эрон”: Бунёди 

мавќуфоти доктор Муњаммади Афшор .-Тењрон, 1389.-218 с. 

 

Профессор Х.Асозода дар китобњои “Адабиёти садаи ХХ-и форсии 

тољикї” [27]   ва “Адабиёти форсї ва се шохаи он” [28]   рољеъ ба назму 

насри Халилї андешањои љолиб баён доштааст, ки дар шинохти моњияти 

эљодиёти шоир сухани тоза ва наванд.  

Рисолаи номзадии Б.Юсуфов “Рўзгор ва осори сиёсии Халилуллоњи 

Халилї”  [81]   ва маќолањои нашркардаи ў  ба тањќиќи рўзгору осори ин 

шоири тавоно бахшида шудаанд. Маќолањои муњаќќиќи тољик 

Љамолиддин Саидзода “Рўдакї ва Халилї”, “Иќбол ва Халилї” ба 

омўзиши масъалањои анъана ва навоварї дар адабиёти муосири форсї ва 

наќши ин шоирон дар он нигошта шудаанд. Ба андешаи Љ.Саидзода 

Халилї яке аз муваффаќтарин давомдињандагони анъанаи устодони 

гузашта ва њозира мебошад ва дар давоми андешањояш ќайд мекунад, ки: 

”Иќбол ва Халилї рисолати тарихии худро дар он дидаанд, ки 

њамватанони худро аз хоби ѓафлат бедор карда, ба сўи илму дониш 

равона созанд” 1. Ќайдњои људогона оид ба ашъори Халилуллоњи 

Халилї дар тадќиќоти донишмандону шоирон ва адибони дигари тољик, 

аз љумла: (Гулрухсор. Шоир забони миллат), М.Ќаноат (Сухансарои 

Хуросон), Ќудратов Р. (Устод Халилї ва Тољикистон), Мирзоев 

С.(Андешањои маорифпарварї), А.Њаким (Шоири сарнавишт), 

Х.Шарифов (Шоири дирўзу имрўз), М.Шакурии Бухорої (Посдори 

шеъри классик), дар китобномаи “Ориёсуруд” [77] ,  ва асару маќолањои 

Мирзоев С. [111]  , Саидов С. [54]  ба назар мерасанд, ки дар шинохти 

ашъору симои ин шоири бузург маводи заруриро фароњам овардаанд. 

Дар Тољикистон ду маљмўи ашъори Халилуллоњи Халилї бо номњои 

“Ориёсуруд” (с. 2006)  ва “Ёри ошно” (с.2010) ба алифбои кириллї ва  

арабї ба нашр расидаанд, ки дар ин маљмўањо низ андешањои 

муњаќќиќони тољик дар бораи шоир ва эљодиёти ў љойгузин шудаанд. 

_____ 

1.Саидзода Љ.Нигоње ба шеър ва мусиќии муосири Афѓонистон.-

Душанбе:Ирфон, 2012.-Сањ.6-14 ва 23-31. 

 

Дар давлатњои Аврупо ва Россия њарчанд рољеъ ба Х.Халилї 

тадќиќоти мушаххас сурат нагирифтааст, вале оид ба эљодиёти ў дар 

њамаи китобњои таърихи адабиёти муосири Афѓонистон сухан рафтааст 

[34, 35, 40, 41. 42].   

Њадаф ва вазифањои тадќиќ. Њадафи аслии ин рисола ироаи 

шинохти даќиќу  љомеъ аз шахсияти адабї ва тањќиќи љанбаи иљтимоии 

ашъори  устод  Халилуллоњи Халилї  аст, чунки то њоло ин пањлуи 

ашъори ў ба шакли алоњидаи монографї баррасї нагардида- 

аст. Вобаста ба ин андеша њалли мушаххаси масъалањои зеринро зарур 

медонем: 

-муайян кардани санањои дурусти рўзгори Халилуллоњи Халилї; 

-дар асоси маводи осори шоир ва иттилои сарчашмањо муайян 

кардани маќоми Халилуллоњи Халилї дар адабиёти муосири форсї; 

-омўзиши вижагињои осори Халилї дар асоси нусхањои девони 

ашъори шоир; 

-муайян кардани ќолабњои шеърї, сабки баён; 

-мушаххас намудани ин нукта, ки Халилї оѓозгари шеъри Нимої 

дар адабиёти Афѓонистон  аст; 

-тањлили љанбаи иљтимоии ашъори Халилї аз нигоњи мавзўъ. 

Сарчашмањои тадќиќ. Сарчашмаи асосии тадќиќ дар рисола нашри 

се “Девони ашъор”- и шоир мебошанд: 

1.Халилуллоњи Халилї. Куллиёти ашъор. Ба кўшиши Абдулњайи 

Хуросонї .-Тењрон: нашри “Балх”, 1378њ.ш.(1999 м.).  

2. Халилуллоњи Халилї. Девони ашъор. Бо муќаддимаи Муњаммад 

Сарвари Мавлої.-Тењрон: интишороти “Ирфон”, 1378 њ.ш. (1999 м.). 

3.Халилуллоњ Халилї. Девони ашъор. Тањия ва танзими 

Салоњиддини Салљуќї. Ба кўшиши Муњаммадкозими  Козимї. –Тењрон: 

нашри “Ирфон”, 1385 њ. (2006 м.). 

       Навоварињои рисола. Дар рисола бори аввал љанбаи иљтимоии 

ашъори Халилуллоњи Халилї ба тањлили њаматарафаи монографї  

гирифта шудааст. То њоло муњтавои осори Халилї, ќолабњои шеърї, ва 

оѓозгари шеъри Нимої будани Халилї дар адабиёти муосири 

Афѓонистон тањќиќу баррасї нагардидааст. Инчунин, дар рисола бори 

аввал аз нигоњи мавзўъ љанбаи иљтимоии ашъори Халилї ба пажуњиши 

љиддї кашида шудааст. Дар љараёни кор таъсири њамаљонибаи эљодиёти 

Халилї ба густариши адабиёти муосири форсї ва наќши ў дар тањкими 

робитањои адабии халќњои њамљавор тањќиќ гардидааст.       

Ањамияти назарї ва амалии рисола. Омўзиш ва тањќиќи 

њаматарафаи эљодиёти Халилуллоњи Халилї на танњо барои дарки 

моњияти аслии љойгоњи сухани ў зарур аст, балки барои маърифати 

њадафи шоир, муайян кардани наќшу маќоми ў дар густариши адабиёти 

муосири форсї, инчунин нишон додани ќонунмандињои инкишофи 

адабиёт дар марњилаи муайян арзиши махсусро ќоил аст. Инчунин, 

рисолаи мазкур метавонад он камбуду холигоњ, ки доир ба эљодиёти 

шоир дар китобњои дарсии таърихи адабиёт ба забони дарї љой дошт, 

пур кунад. Натиљањои тадќиќот метавонанд дар навиштани таърихи 

адабиёт, китобњои дарсї, курсњои назариявї, дастурњои таълимї барои 

донишљўёну хонандагон, хондани лексияњо, инчунин, барои 

гузаронидани курсњои махсус ва семинарњо аз адабиёти муосири форсї 

ва адабиёти халќњои форсизабон мавриди истифода ќарор бигиранд.  

Њамчунин, дастовардњои рисолаи мазкурро метавон дар раванди 

тањќиќи робитањои адабї ва фарњангии Афонистон бо давлатњои дигар 

истифода кард.  

Методология ва усули тадќиќот. Асоси методологии тадќиќот ба 

равиши таърихї ва тањлили муќоисавї сурат гирифтааст. Дар рисола 

њангоми баррасии мавзўъ аз нуктањои назариявї ва амалии 

донишмандони барљаста  Д.С.Лихачев, М.М.Бахтин, Н.И.Пригарина, 

Салоњиддини Салљуќї, Абдулќаюми Ќавим, Абдулѓафури Орзу, Саид 

Нафисї, Маликушшуаро Бањор, Муњаммадризо Шафеии Кадканї, 

Абдулњусайни Зарринкўб, Сируси Шамисо, Абдунабї Сатторзода, 

Худої Шарифов, Абдуљаббор Рањмонзода ва дигарон  суд љустаем.  

 

Масъалањои асосие, ки ба њимоя пешнињод мешаванд: 

- Халилуллоњи Халилї дар эљодиёти худ бо истифода аз анъанањои 

адабї ва эљодиёти шоирони салаф дар шеъри муосири Афѓонистон 

дар мавзўъ ва ѓоя навгўиву нављўињои зиёд кардааст. 

- шеъри Х.Халилї аз нигоњи сабку услуб навоварона аст, вале дар 

адабиёти муосири Афѓонистон ў њамчун шоири оѓозгари шеъри 

Нимої эътироф гардида, бештар дар сабки хуросонї эљод 

кардааст. 



13 

- дар ашъори Халилуллоњи Халилї дар баробари мавзўву муњтаво 

љанбаи иљтимоии он хеле пурќувват аст, ки тавассути он шоир 

андешањои ислоњотхоњона ва пешќадами худро баён доштааст. 

- мавзўъњои ватан, маориф, даъват ба иттињод, мубориза бо тафриќа, 

интиќод аз сиёсат, ситоиши муљоњиддину размандагон, ихтилофоти 

ќавмї, ранљи ѓурбат ва мушкилоти муњољират аз масъалањои 

мењварии љанбаи иљтимоии ашъори Халилуллоњи Халилї 

мебошанд. Аз ин рў, лирикаи гражданї дар шеъри ў љойгоњи хос 

дорад. 

   Дараљаи дастрасї ва апробатсияи натиљањои тадќиќот. Рисола дар 

кафедраи назария ва таърихи адабиёти Донишгоњи давлатии омўзгории 

Тољикистон ба номи Садриддин Айнї (протокол №10, аз 24 феврали 

соли 2017)  ва сексияи адабиётшиносии назди Шӯрои диссертатсионии 6 

Д.КОА-028 муњокима ва ба дифоъ пешнињод шудааст.  

Сохтори рисола. Рисола аз муќаддима, ду боб, ки аз фаслњои гуногун 

фароњам омадааст ва хулосаву китобнома иборат аст. Њаљми умумии 

рисола аз 153 сањифа иборат аст. 

БОБИ 1.МУХТАСАРИ ШАРЊИ ЊОЛ ВА ОСОРИ ХАЛИЛУЛЛОЊИ 

ХАЛИЛЇ 

1.1.Мухтасари  шарњи  њоли Халилуллоњи Халилї 

 Устод Халилуллоњи Халилї дар моњи шавволи соли 1325 њ.ш. 

(мутобиќ ба моњи ноябри соли 1907 м.) дар Боѓи Љањонорои шањри 

Кобул ба дунё омадааст. Падараш Мирзомуњаммад Њусайнхон шахси 

муътабари замони худ мањсуб меёфт ва дар замони салтанати амир 

Њабибуллоњ (солњои њукмрониаш 1901–1921), феврали соли 1919 ба њайси 

муставфиу-л-мамолик (вазири дорої) ифои вазифа менамуд ва яке аз 

мураќќибони амир ба њисоб мерафт. Модари  шоир Сабия ном дошта, 

духтари Абдулќодирхон – яке аз хонњои номвари Кўњистони Шимолї 

буд, ки  бо номи Абдулќодирхони Софї њам машњур буд. Таѓоии шоир 

Абдурањимхон ноиби солори Њирот ва муовини садорати узморо ба ўњда 

дошт. 

Вазифањои олирутбаи давлатї доштани наздикони Халилуллоњи 

Халилї аз он далолат мекунанд, ки ў дар хонаводаи бисёр бонуфуз чашм 

ба олами њастї кушода, аз овони кўдакї ба муњити шахсони баландпоя  

созгор омадааст ва баъдњо ин муњит ўро низ бад-он маќом расонид. 

Вале сўњони ќазо аз он замон чењраи зишти худро ба Халилуллоњи 

кучак ошкор карда буд. Њанўз аз навозишњои гарми модар сер нашуда, 

дар синни њафтсолагї модараш ин дунёро падруд гуфт ва 

фарзандонашро, ки бо мењр Халилуллоњ, Наљибуллоњ ва Усмонљон ном 

гузошта буд ба муставфиу-л-мамолик ба ёдгор монд. 

Агарчи  аз  мењру  навозишњои  модар  ин се1 тифл мањрум гаштанд, 

вале муставфиу-л-мамолик писаронашро бо писарони амакаш 

Муњаммадмўсо, Муњаммадислом ва Муњаммадмўњсин тањти тарбияи 

                                                           
1 Дар чандин маколае, ки дастраси мо гашт, факат аз се нафар фарзанд доштани ин хонавода ёд 
мешавад. Вале дар «Куллиёт» (сах.214) марсияе зери унвони «Дар расои њамшираи чавонмарг» 
вомехурад, ки шоир дар нисбат ба марги  хоњари худ навишта аст. Аз ин маълум мешавад, ки аз модар 
се писар ва як духтар низ ятим мондаанд. Ва ин духтар, яъне хохари Халилї вакте вафот мекунад, ки 
шавхар ва фарзанд доштааст. Марги хохари Халилї ба мохи аввали мизони соли 1315х.ш. (1936 м.) 
рост меояд. 

муаллимони варзида, чун Абдурањимхон ва Амирмуњаммадхон 

Сайидхелї илму адаб меомўзонад. 

 Аз рўи навиштањои Салоњиддини Салќљуќї дар «Куллиёт» [18]   

маълум мегардад, ки муставфиу-л-мамолик марди донишманду 

хушсўњбат, нармдилу адабгуфтор, саховатманд ва нињоят њам ботавозўъ 

будааст. 

 Худи муставфї низ ба тарбияи фарзандон машѓул шудааст ва устод 

Халилї низ дар ин хусус ишорањо дорад. 

 Аммо омўзиш, таълиму тарбия дар назди падару бузургвор дер 

напоид. Ба толеъи шуми ин тифлакони хурдсол, ки аз мењри модар  

мањрум мондаву њанўз аз навозишњои падар сер нашуда буданд, фољиаи 

сахттаре зам шуд, мушкилињои сангине бар сари онњо фуруд омад, ки 

барои Халилуллоњ ва бародаронаш тоќатнофарсо буд. 

 Оѓози ин бадбахтињо низ аз наздик будани муставфиу-л-мамолик 

бо амир Њабибуллоњхон сарчашма мегирад, зеро Мирзомуњаммад 

Њусайнхон дар бисёр корњои амир шарик ва маслињатгар буд. Дар ин 

муносибат шамшери тўњфанамудаи амир ба муставфї аз муњаббат ва 

ќадрдонии якдигар гувоњї медињад. 

 Чун сар задани фољиаи хонаводаи муставфї ба рўзгори фољиавии 

амир сахт марбут аст, зарурат меафтад, ки дар чанд сатр таърихи ин 

њаводисро баён созем. 

 Дар даврањои охири њукмронї Њабибуллоњхон ба маишату 

бепарвоињо дода шуда, нисбат ба сарнавишти мамлакат беэътиної зоњир 

менамуд. Ин рафтори ў нафаќат дар байни љомеа, њатто дар байни 

дарбориён норизої ба вуљуд овард ва онњо дар фикру андешаи аз 

њукумат дур кардани амир шуданд. 

 Амир, ки доим њарами худро аз њисоби занњои зебо ва канизони 

љавон пур мекард ва ба айшу нўш дода шуда буд, хушунат ва ситезаи 

сахти модари Амонуллоњхон (амирзода)-ро ба вуљуд овард, ки вай дар 

байни занњои амир улёњазрат Сирољхотун ба њисоб мерафт ва ба табаќаи 

ашрофзодагон тааллуќ дошт. Аз њамин сабаб ў бо њамроњии писараш–

Амонуллоњхон бо мухолифони амир пайвастанд. 

 Њамин тариќ, дар байни дарбориёни амир наќшаи сўиќасд 

мураттаб гашт ва онњо ањд карданд, ки амирро њангоми сайру шикори 

навбатї аз байн бурда, дар љояш аввал ноибу-с-салтанат 

Насруллоњхонро ба тахт шинонанд. Ин наќша мебоист дар авоили соли 

1918 сурат мегирифт, лекин дар натиљаи бељуръатии худи Насруллоњхон 

ин кор ба таъхир афтод ва пас аз як сол – 21 феврали соли 1919 амир 

Њабибуллоњхон дар Лаѓмон ба ќатл расид. 

 Ба ќавли Наљибуллоњ – бародари устод Халилї – муставфиу-л-

мамолик ба амир Њабибуллоњхон хабар расонида буд, ки дар љараёни 

сафар ба амир мумкин аст сўиќасд сурат бигирад, вале амири бебок ба 

ин иттилоия њеч ањамияте надод ва худи муставфиро низ чун шахси 

боэътимод ба ин сафар њамроњ гирифт ва дар натиља воќеаи 21 феврали 

соли 1919 ба амал омад. 

 Чун воќеа бад-ин сурат анљом пазируфт, Амонуллоњхон даъвогари 

асосии тахту тољ шуда, Насруллоњхонро ба ќатли падар айбдор кард ва 

худро амир эълон намуд. Бо бањонаи куштори амир наздикону 

њамрозони амири собиќро ба њабс гирифт ва он нафаронеро, ки каму 

беш аз асли воќеа огоњї доштанд, бо фармони Амонуллоњхон нобуд 

шуданд. 

 Назар ба гуфтаи Наљибуллоњ аз љайби муставфиу-л-мамолик њамон 

иттилоеро, ки ба амир Њабибуллоњхон расонида буд низ ёфт шуд ва ин 

ќазия ќатли муставфиро тезонид. 

 Пеш аз он ки муставфиро ба ќатл расонанд, аввал ўро дар зиндон 

андохтанд ва чун зиндонї гашт, писаронаш дар чорроњаи зиндагї 

њайрон монданд. Аз њамин соат сар карда ранљњои зиёде бар сари онњо 

соя афканд ва хотироти маѓшуш дар дили онњо то охири умр наќши 

муассири худро гузошт. 

Шахсе бо номи Султоналї, ки волидааш бародари хурдии шоир 

Усмонљонро шир дода буд, омада онњоро ба масљиде бурд, вале дар 

масљид касе барояшон љой надод. Баъд аз ин ба хонаи Мањбубхон ном 

шахсе, ки аслан њамон хонаро муставфиу-л-мамолик ба Мањбубхон 

бахшида буд, рањсипор гардиданд. Вале Мањбубхон низ аз тарси њукумат 

онњоро ба хонааш роњ надод. Дар охир марде бо номи Љањонгирхон, ки 

бо муставфї ањди дўстї дошт, розї шуд, ки атфоли бепаноњи бегуноњро 

дар манзили худ роњ дињад. Дар хонаводаи Љањонгирхон дўстони 

ќадрдону бовафо ва воќеии муставфї - ба мисли Љамолиддини 

боѓбонбошї, Муњаммад Каримхон Мутарвон, Муњаммад Мањдихони 

Ќизилбошї аз ањволи онон хабар мегирифтанд. 

Хешовандон ва наздикони муставфї барои ба Кобул овардани ин 

атфоли маъсум пай дар пай ва мунтазам ба амир арзи њол менамуданд. 

Дар охир Амонуллоњхон иљозат дод, ки онњоро ба Кобул биёранд. 

Ваќте ки ба Кобул омаданд, манзилашон тањти назорати аскарони 

амир ќарор дошт. Онњоро ба манзили падар роњ надоданд ва ночор ба 

манзили амакашон Муњаммад Њасанхон рафтанд. 

Баъд аз чанд рўз муставфї иљозат гирифт, ки фарзандонро назди 

худ, ба зиндон бихонад. Ба ќавли Наљибуллоњ падарашон барои онњо 

чунин арз кард: «Бачањоям, ман дар хоб дидам, ки шањид мешавам» [14, 

28]. 

Доктор Иноятуллоњ Шањронї овардааст, ки муставфиу-л-

мамоликро њангоми шањодат иљозат додаанд, то васият кунад. Ў дигар 

ва ё чизеро ба забон наовард, фаќат ва фаќат гуфт: «Фарзанди кучаке 

дорам, бо номи Халилуллоњ, ўро озор надињед. Бигузоред, ки ба мактаб 

биравад» [51, 357-358]. 

Пас аз чанд рўз бо шунидани хабари ќатли муставфї бародараш 

Муњаммад Њасанхон аз сактаи ќалб вафот кард. 

Бо сабаби ќатли падару вафоти амак ин се нафар аз такягоњи 

охирини худ мањрум гаштанд ва дар ин бора Наљибуллоњ чунин идома 

медињад: «Ман он замон кучак будам, вале ба ёдам њаст, ки чи гуна 

тамоми амвол ва дороии моро забт карданд ва ин наъраи љорчї њанўз 

дар гўшам танинандоз аст, ки садо мекард: Эй мардум! Моли муставфиу-

л-мамолик лилом  мешавад» [14, 98]. 

Муддате, ки аз ин њодиса сипарї гашт Амонуллоњхон мувофиќат 

бар он кард, ки агар касе пайдо шавад то ин кўдаконро дур аз мардум 

нигоњ дошта, ѓизо бидињад ва ваќте ки бузург шуданд ба њукумат 

иттилоъ дињад, њозир аст ин атфолро ба он нафар бисупорад» [74, 35]. 

Кї ин амри Амонуллоњхонро бар дўши худ гирифт, ахбори сањењ 

пайдо нашуд, вале атфол ба Кўњистони Шимолї бурда шуда, дар 

Сидќобод, дар ќалъаи вазир Абдурањимхони ноибсолор маскангузин 

шуданд. 

Мушкилињои даврони кўдакї ва наврасии Халилуллоњ ва 

бародаронаш аз њамин љо оѓоз мегирад ва устод ин марњалаи њаёташро 

бо сўзу гудоз чунин ба риштаи назм кашидааст: 

  Андар он љо, ки рустои ман аст, 

  Рустои ману ниёи ман аст. 

  Нест љое, к-аз ашк тар набувад, 

  Аз ману њоли ман хабар набувад. 

  Бо тааммул чу хори он чинанд, 

  Асари пои ман дар он бинанд. 

  Њар насиме, ки мевазад шабгир, 

  Дорад аз сўзи оњи ман таъсир…[18, 654] 

Бадбахтї ва нохушињои замона бар сари ин бегуноњон бори гарони 

худро ба зўрї бор кард, вале боз њам нафароне пайдо шуданд, ки ѓаму 

андўњи ин атфоли ѓарибафтодаро ба ќадри имконияташон сабук 

гардонанд. 

Пинњонї, ба таври махфиёна, дур аз назари маќомот ва љосусони 

амирї мардуми хайрхоњ онњоро ба мактаби дења шомил гардониданд ва 

мактабдор – Мулло Абдусаломи Мисок онњоро ба тарбияти худ мегирад. 

Рўзгори сахти ин бахтбаргаштагони бегуноњ оњиста-оњиста дар 

нињоди њокимони  он макон њисси тарањњумро љой намуд. Њокими он 

навоњї Ањмад Алихон аз Муњаммадхон – њокими Кўњистони Шимолї 

хоњиш менамояд, ки аз њаёти Халилуллоњ ва бародаронаш навъе карда 

ба Амонуллоњхон хабар бидињанд, шояд, ки Амонуллоњхон нисбат ба 

зиндагии мушкили онњо чораи зарурї биандешад. 

Ба њар њол хабар ба Амонуллоњхон расид ва ў фармон дод, ки як 

ќитъаи замини аз падарашон  ба мерос мондаро бо чор њазор ток ва як 

дењќонхона дар Хоља ба фарзандонаш бидињанд. 

Бо тавсияи Мирсаид Ќосимхон – вазири адлия ва Ѓулом 

Муњаммадхони Вардак – вазири дохила ба Халилуллоњ иљозат шуд, ки 

дар мактаби Мањмуди Вофќї ва ду соли дигар дар мактаби Сарои Хоља 

тањсил кунад. 

Заковату њушмандие, ки Халилуллоњи љавон дар хондан зоњир 

мекард ба ў имконият дод, ки дар соли тањсили чањорум имтињонњои 

соли панљумро дар њузури донишмандони закї ва варзидаи тадриси ваќт 

– Алї Муњаммадхон супорад ва бо исрори донишмандон Баногули Файз, 

Муњаммади Закариё – вазири маорифи њамонваќтаи Афѓонистон ба 

њайси муаллими мактаб дар  Сарои Хоља таъйин гардад. 

Шояд дар тамоми давраи оворагї, аз ќатли падар то он замон ин 

аввалин нафасњои сабуки зиндагияш буд, ки Халилуллоњи љавон аз он 

изњори ризоият намуда, ин лањазоти умри  хешро дар маснавии «Наќши 

хаёл» чунин ба ќалам додааст: 

  Баъд аз он шуд вазифаам таълим, 

  Шод будам дар ин маќоми азим. 

  Шод будам, ки дар љавонии ман, 

  Ваќфи илм аст зиндагии ман. [18, 654] 

Гўё Эътимодї дар бораи њамин давраи зиндагии Халилуллоњи 

Халилї таваќќуф намуда, нуктаи дар боло зикршударо чунин шарњ 

медињад: «Халилуллоњи Халилї баъд аз ранљу љафои зиёд ба машѓулияте 

даст ёфт, ки рўзгори муаллимии худро дар мадраса бо завќ ва нишоти 

махсус ёд мекунад» [17, 785]. 

Худи устод низ он рўзњоро бо ифтихор ёдоварї карда, навиштааст: 

«Ман њанўз хидмате ба ватани худ накардаам, ки ба пояи хидмате 

бошад, ки дар давраи муаллимї анљом додаам» [65, 49] . 

Вале љосусон ва чоплусони фурўмоя нагузоштанд, ки Халилуллоњи 

илмдўст дар он гулшани маърифат битавонад навнињолони илму адабро 

тарбия кунад. 

Суханчинон бо њар роњу восита хабарњои бардурўѓ ба дарбори 

Амонуллоњхон расониданд ва натиља ба он расид, ки: 

  Лек аз мактабам берун карданд, 

  Дар сияњчоли ѓам берун карданд. 

  Мухбире гуфта буд, к-ин мањрум, 

  Мекунад ањли илмро масмум. 

  Дар сухан зањри фитна омезад, 

  Дар адаб ранги муфсадат резад. [18, 654-655] 

Баъд аз он ки Халилуллоњро аз мактаб хориљ карданд, ба воситаи 

яке аз дўстони муставфиу-л-мамолик Халилуллоњ ва бародаронаш 

иљозат ёфтанд, ки ба Кобул бираванд. Дар Кобул Халилуллоњи љавон ба 

сифати маъмур дар Вазорати молия ба кор ќабул шуд. 

Аммо аз ашъораш маълум мегардад, ки дар ин вазифа кор кардан 

барояш њеч хушї надошт: 

  Наќши зиште, ки ман шудам маљбур, 

  То шудам дар вазорате  маъмур. 

  Рўзњо рафта њозирї додам, 

  То сари шом навкарї додам. 

  Кист маъмур? – Ихтиёрфурўш, 

  Бори идборро нињода бар дўш. 

  Наќди умри азиз дода ба бод, 

  Ки дили дигареро намояд шод. 

  Бандаи хоњиши касон будан, 

  Мутањаммил чу новадон будан. [18, 655] 

Зиндагї дар Кобул барои Халилуллоњ ва бародаронаш акнун бо як 

мароми муназзам пеш мерафт ва њарчанд Халилуллоњи Халилї аз кори 

хеш розї набуд, аммо муњити шањр, шиносої ва робитаи илмию адабї 

бо донишмандони замон барои њамчун як шахсияти нотакрор ба воя 

расидани ў таъсири бузурге гузоштаанд. 

Доир ба њамин давраи зиндагии ў Гўё Эътимодї чунин ибрози 

аќида намудааст: «Дар айни њол, ки дар Кобул тањти муроќибат буд, гоњ-

гоњ ба таври хусусї њазрати устод Бетоб, ки бо шоир ќаробат дошт, ба 

таълими вай мепардозад. Ва шоир баъдњо ба ин ишора намуда мегўяд, ки 

ошноии вай ба адаби форсї ва шавќи шоирї дар ин њангом домангири 

хаёли ў шуд ва дар олами танњої ва парешонї бад-он шуд, ки дардњои 

замонаро мавзун кунад ва ноларо ба шеър табдил дињад» [19, 787]. 

Амонуллоњхон низ дар њамин давра нисбат ба Халилуллоњ 

таваљљўњи бештаре зоњир мекардагї шуд ва њатто боре дар Ќасри Сутур 

њангоми мањфили сармоягузорї Амонуллоњхон панљсад афѓонї барои 

Халилуллоњ њисса мегузорад. Ин аввалин ва охирин мењрубонии 

Амонуллоњхон дар њаќќи Халилуллоњ ва бародаронаш буд.  

Љунбишњои мардумии солњои 1928–29 ба њукумати Амонуллоњхон 

зарбањои сахт овард ва 18 январи соли 1929 дар натиљаи инќилоби 

мардумї ва муборизањои миллї-озодихоњии мардуми кишвар ба сари 

ќудрат њукумате омад, ки дар садри он Њабибуллоњхони  Калаконї 

ќарор дошт. 

Њабибуллоњхони Калаконї дар рўзи дувуми салтанаташ 

Халилулоњро бо бародаронаш ба њузури худ пазируфт. Ваќте ки онњо ба 

дафтари ў њозир шуданд ва чун амир Халилуллоро  аз дур дид, аз љояш 

хеста назди онњо омад ва бо навозишу дилљўї ба ањволпурсињои 

самимона пардохт. Дар он асно сиккањои тозаи маскукшудаи пулро ба 

назди ў оварданд ва амир бо дастони худ аз он сиккањо киссањояшонро 

пур карда гуфт: «Њоло биравед, баъдан Шуморо мебинам»[21, 64]. 

Дар њаќќиќат њам баъди чанд муддат Њабибуллоњхони Калаконї 

Халилуллоњи Халилиро ба њузури худ пазируфта, сармуншии дарбор  

таъйин кард. Вале Халилуллоњ аз чи бошад, ки бањонае пеш оварда, ин 

вазифаро ќабул накард. 

Дар њангоми љараёни њодисаи суќути Амонуллоњхон ва ба тахт 

нишастани Њабибуллоњхони Калаконї таѓоии Халилуллоњи Халилї 

Абдурањимхон бо аскарони худ аз Мазори Шариф ва Њирот ба Кобул 

омада буданд ва барои бозпас гаштан аз Њабибуллоњхон иљозат хостанд. 

Чун дар ин гирудор аз тарафи Абдурањимхон нисбат ба Њабибуллоњхон 

њеч мухолифате ба амал наомада буд, амир мансаби ноибсолориро ба ў 

ато фармуд. 

Абдурањимхон њайати бузургонро барои сафари Њирот мунтахаб 

мекунад, ки Халилуллоњи љавон низ ба ин њайат шомил мегардад. 

Хотирањои ин сафараш дар китоби «Таљовузи рус бар Афѓонистон» ба 

ќалам дода шудаанд ва иќтибос намудан чанд сатр аз ин китоб аз фоида 

холї нахоњад буд: «Намедонам чи иттифоќ афтод, ки Абдурањимхон бар 

он шуд, ки бояд ман низ дар њайати эшон рањсипори Мазор [Мазори 

Шариф - С.Љ.] шавам…Вай ва дигар бастагон маро бар он доштанд, ки 

иљозаи муваќќатии рафтани маро дар ин сафар ба узвияти њайат аз 

Њабибуллоњхон њосил намоянд. Ба њар њол тадбир коргар афтод ва 

таќдири Илоњї бар он шуд, ки ба бўсидани остони Амиралмуъминин 

сарфароз шавам»[71, 98]. 

Аз хотирањои баъдинаи устод дар ин китоб маълум мегардад, ки 

вай аз дохил шудан ба ин њайат ва дур будан аз дарбору дарбориён, ки 

акнун њарчанд хайрхоњи вай буданд, оњанги шодмонї кардааст. Ё 

менависад: «Барои ман сахт љолиб буд, ки пас аз дањ соли њабс ва 

муроќабату маќњурият ногањон аз давлати озодї бархурдор шавам ва ба 

озодиву оромї ба сар барам. Аз дарањои хаёлангези Њиндукуш убур 

кунам, бо асп, бо сањро, бо кўњ бори дигар ошно шавам. Њамроњоне 

дошта бошам монанди Абдурањимхон…Муњаммад Ќосимхон…, ба ин 

васила худ низ дар нияти онњо њамбоз шавам» [71, 98]. 

Вале боз њам орзуњои ширини ин  бетолеъи озодидўст љомаи амал 

напўшид. Њанўз аз њавои тозаи озоду ободи ин љоњо нафаси осуда 

нагирифта буд, ки русњо ба кишвараш таљовуз карданд. 

Ин воќеа ба тобистони соли 1929 рост омад. 

Ва бадбахтї дар он буд, ки русњо аз њамон љое, ки Халилуллоњи 

Халилї барои «ба сањро, ба кўњ ошно» шудан рафта буд, њамла оѓоз 

карданд ва ў бо мардони далери ватан дар саф истода, муќобили 

таљовузгарон ба њимоя бармехезад ва ба худ чунин шиор мегирад: 

«Гурехтан аз љињоди рус дар баробари рус гуноње буд нобахшиданї» [71, 

100]. 

Халилуллоњи Халилї дар ин љанг яке аз аъзои њайати босалоњият 

ва ширкаткунандагони фаъоли ин муборизаи хунин ба шумор меравад. 

Соли 1929 пас аз барќарор гаштани осудагї дар кишвар 

Халилулоњи Халилї ба њайси муставфї дар Мазори Шариф ифои вазифа 

менамояд, ки дар он овон 22 сол дошт. 

Муставфияти Халилуллоњи Халилї дар Мазори Шариф дер давом 

накард. 15 декабри соли 1929 Њабибуллоњхони Калаконї ба тахту тољ 

соњиб гашт. Вазъи сиёсї Халилуллоњи Халилї ва 17 нафар њамфикрони 

ўро маљбур кард, ки ба Иттињоди Шўравї, ба шањри Тошканд њиљрат 

намоянд. Дар Тошканд Халилуллоњи Халилї бо њамроњонаш се моњ 

иќомат ихтиёр намуданд. 

Бо таќозои Нодирхон Халилуллоњи Халилї ва њамроњонаш аз 

Тошканд ба Њирот омада, дар назди Абдурањимхон ќарор гирифтанд. 

Вале Нодирхон намехост, ки Халилї дар Њирот, дар назди 

Абдурањимхон бошад ва ба воситаи бародараш Њошимхон, ки рутбаи 

Садри аъзами Афѓонистонро ба ўњда дошт, Халилулоњи Халилиро 

маљбур намуд, ки ба Кобул биёяд. 

Ба Кобул овардани Халилуллоњи Халилї бесабаб набуд. 

Нодирхон дар асоси наќшањои ѓаддоронаи худ ягон-ягон 

равшанфикронро, ба мисли Абдурањимхони Лудин, Тољмуњаммади 

Паѓмонї, Саид Муњаммадхон ва чанд тани дигарро аз тўп парронда, 

Саид Ќосимхон, Абдулњодии Довї, Мирѓулом Муњаммад Ѓубор, 

Сарвари Љўё, Абдулазизи Ќандањорї ва бисёр дигаронро, ки 

Халилуллоњи Халилї низ дар ин миён буд, ба њабсњои тўлонї гирифтор 

кард. 

Бештар аз як сол дар зиндонњои махсус Халилуллоњи Халилї ранљу 

машаќќати зиёдеро тањаммул кард ва осори ин азобу уќубатро дар 

ќасидаи маъруфаш «Оњи нимшаб» баён кардааст. Ќобили зикр аст, ки 

устод бо ангиштсанг дар девори зиндон ин ќасидаро навиштааст: 

Оње, ки нимшаб занад аз сина сар њаме, 

Аз торами сипењр намояд гузар њаме. 

Љарёни сели хун набувад ифтихори мард, 

Мард он бувад, ки хушк кунад чашми тар њаме… [18, 765] 

 Дар натиљаи сахтгирињои берањмона ва золимонаи њокимони ваќт–

Нодирхон ва Њошимхон шумораи мањбусон аз њад зиёд шуда буд. 

Аксарияти мањбусонро шахсиятњои барљаста ва фозилони мамлакат 

ташкил мекарданд. Зиндагии бе ин њам вазнини мардум торафт бад 

шудан гирифт, ки дар рўњияи мардум, албатта бетаъсир намемонд. 

Кишвари Афѓонистон дар як њолати бади сиёсию иќтисодї ва иљтимоиву 

фарњангї ќарор гирифта буд. 

 Мардум бо њар роњу восита бањри аз вартаи фалокат овардани 

кишвар тадбиру чорањо меандешиданд. Ба хотири хотима бахшидан ба 

ин нобасомонињо Нодирхон аз тарафи як нафар шогирди литсей ба 

њалокат расонида шуд.  

 Ба љои Нодирхон Њошимхон ба сари ќудрат омад, ки аз ин ањволи 

мардум бењ нагашт. 

 Дар ин овон Халилуллоњи Халилї аз зиндон рањої ёфта, ба 

Ќандањор табъид шуд, ки ин табъид зиёда аз якуним сол тўл кашид. Вай 

дар он љо дар корхонаи ќанд ба кор мепардозад ва ба ќавли худаш 

«рўзгор шоири шакаршиканро тољири шакарфурўш гардонид» [74, 69].  

 Давраи њукмронии Њошимхон авзои сиёсї-иќтисодї ва иљтимоиву 

фарњангии мамлакатро ба андозае муташанниљ сохта буд, ки њеч кадом 

аз табаќањои љамъиятии Афѓонистон ќобилияти тањаммули онро 

надоштанд. 

 Њама дар андешаи роњи халосї ва наљоти кишвар буданд. Дар 

асоси талабњои ќотеъонаи мардум Њошимхон ба истеъфо рафт ва 

Шоњмањмудхон ба сари ќудрат расид, ки аз ин пеш вазири мудофиа буд.  

Дар он сол чунон иттифоќ афтод, ки Садри аъзам Шоњмањмудхон 

ба Ќандањор сафар намуд ва Халилуллоњи Халилї аз фурсат истифода 

бурда, ќасидае бо номи «Равоќи оворагон ё арзи њол» навишта, ба дасти 

садри аъзам  расонид, ки шояд таѓйироте дар њаёти ў ворид созад: 

  Фиѓон зи сангдилињои ин сипењри ануд, 

  Ки љои марњам ба захми ман намакњо суд. 

  Ба коми ман резад ба љои шањд шаранг,   

  Ба чашми ман њама орад ба љои машъал дуд. 

  Зи мањфиле, ки бувад маъмани шикастадилон, 

  Кунун ба санги љафо мекунад маро матруд. 

  Кунун ба сояи адли ту оварем паноњ, 

  Ки Эзидат дили пурлутфу мењрубон бахшуд… 

  …Хушам, ки пеши замири муборакат чун рўз, 

  Њадиси иффати ман як ба як бувад машњуд. 

  Дар ин диёр ман аз ашк хунфишон созам, 

  Равоќи маќдами ту зарнигору симандуд. 

  Ниёз мекунам аз пешгоњи бор Худо, 

  Ки нест ѓайри ниёзам маљоли гуфтушунуд. 

  Дар он маќом, ки шоњон зи бими растохез, 

  Нињанд пеши Худои бузург сар ба суљуд. 

  Зи гирудори љањон њадяи адолати ту, 

  Шавад ќабул ба даргоњи вољибу-л-вуљуд. [18, 122-123] 

Ин ќасидаи Х.Халилї, ки аз нигоњи мавзўъ ќасидаи шиквоия аст, 

як сањифаи рўзгори нобасомони шоирро дар он рўзгори пурмољаро 

ифода мекунад. Дар ин љо ифодањои «ба захми ман намакњо суд», «ба 

љои шањд шаранг», «ба љои машъал дуд» ва ѓайра баёнгари њоли шоир 

аст, ки зиндагї чунин нохушињоро пешорўяш ќарор додаст ва дар 

мисраи «Кунун ба сояи адли ту оварем паноњ» аз шоњи ваќти 

Афѓонистон рифоњияти зиндагиро орзу дорад. 

Ин арзи њоли Халилуллоњи Халилї беасар намонд ва пас аз 

муддате дар асоси сиёсати љадиде, ки кишварро фаро гирифта буд, дар 

ќатори дигарон Халилуллоњи Халилиро низ афв карданд ва ўро ба 

Кобул хостанд. Дар Кобул устод ба сифати муовини раёсати Пуњантун 

муќаррар шуд, ки њамзамон мутуни назмро низ тадрис мекарданд. 

Баъдтар дар маќоми муншии садорат, Раиси мустаќили матбуот 

низ ифои вазифа намудааст. 

Аз синни хурдї бо дарду ѓам ошногї пайдо кардан ва дар заминаи 

ин њосил намудани таљрибаи бои зиндагї, андўхтани дониши фаровон, 

мушоњида ва натиљагирињо доир ба њаёти мардуми фарњангї ва бахусус 

нисбат ба халќи оддии зањматкаши бепаноњ устод Халилуллоњи 

Халилиро водор намуд, ки барои њимояи њуќуќњои онњо њизбе ташкил 

намояд. Њизб  бо номи «Вањдати миллї» соли 1962 ташкил гардид ва 

рўзнома низ ба нашр  мерасонид, ки  сарпарастии рўзномаро яке аз 

фозилони давр – Холмуњаммади Хаста ба ўњда дошт. Чун дар он солњо 

устод Халилї ба њайси мушовири шоњ ифои вазифа менамуд, аз ин сабаб 

њизби мазкурро «Њизби шоњ» ё «Зарнигор»  низ меномиданд. Вале 

«аксарияти њизби «Вањдати миллї»-ро устодони Донишгоњи Кобул, 

соњаи маориф, табаќаи уламо, донишмандони  соњањои гуногуни илм ва 

љавонони тањсилкарда ташкил медоданд ва шумораи онњо дар њудуди 10 

њазор кас тахмин карда мешуд» [24, 435]. 

Њизби таъсисдодаи Халилуллоњи Халилї дар кўтоњтарин муддат 

дар кишвар нуфузи зиёд пайдо кард ва њатто тавонист, ки дар 

интихоботи Шўрои миллии соли 1965 бавуќуъомада нисбат ба дигар 

ањзоб ва созмонњо бештар курсии вакилї ба даст биоварад.  

Чунин муваффаќќияњои бадастомада дар интихобот нуфузи њизб ва 

манзалати устодро боз њам боло бардошт. Акнун ў имкон дошт, ки 

нафаќат чун шахси фарњангї, балки чун як сиёсатмадори маъруф 

мустаќил амал кунад ва аќоиди пешќадами маорифпарваронаи худро 

дар парламон рўирост  баён намояд.  

Нуфузи њизб, яке аз шахсиятњои бузурги сиёсї шинохта шудани 

устод Халилї бар иловаи шоиру нависанда ва муаррих буданаш дар 

ќатори дўстону њаводоронаш теъдоди мухолифони ўро низ афзун 

мекард. Ба хусус арзњои устод дар парламон сабабгори он гашт, ки њатто 

дар маќоми садорат низ ба худ мухолифон пайдо кунад. 

Ин мухолифатњо бо садорат бар он натиља оварда расонд, ки 

Садри аъзам Муњаммадњошим Майвандвол њизбе бо номи «Демокросии 

мутараќќї» таъсис дињад ва онро љойгузини њизби «Вањдати миллї» 

созад. Вале њаводиси рўзгори минбаъдаи устод Халилї онро нишон 

медињад, ки маќсад аз тартиб додани њизби «Демокросии мутараќќї» дар 

он буд, ки М.Майвандвол мехост пеш аз њама ба маќому манзалати 

Халилуллоњи Халилї зарба занад. 

М.Майвандвол бо њар роњу восита мехост пеши роњи сиёсати чун 

сел хурўшони устод Халилиро бигирад ва њатто дигар аъзои парламонро 

маљбур менамуд, ки бар зидди вай  суханронї намоянд. 

Вале устод дар парламон бо ќатъият аз хараљу мараљ,  беадолатї ва 

бенизомии дастгоњи идории давлат, аз байн бурдани тазодњои табаќавї 

ва иљтимої, фароњам овардани сиёсати дурусти маориф ва дигар афкору 

аќоиди мењанпарастиро талаб менамуд. 

Њукуматдорони ваќти Афѓонистон низ дар навбати худ тамоми 

ќуввату иќтидори нољавонмардонаашонро дар он диданд,  ки ўро аз 

кишвар берун кунанд. 

М.Майвандвол шахсан ба манзили устод Халили омада, аз номи 

шоњ изњор мекунад, ки: «Шумо хаста шудаед, ба њар кишваре, ки 

бихоњед, метавонед ба сифати сафир биравед» [72, 780].  

Ин амали М.Майвандвол аз љониби яке аз донишмандони 

Афѓонистон Ш. Њаќшинос чунин арзёби гардидааст: «Ин бузургтарин 

иштибоње буд, ки муртаќил гардид ва ў [Майвандвол - С.Љ.] фаромўш 

карда буд, ки кори дудаст њеч гоњ аз яке сохта нест ва бо ин кор василаи 

заъф ва танњоии хешро  ба дасти худ фароњам намуд» [72, 780]. 

Бо ин иќдоми пешгирифтааш М.Майвандвол натавонист иродаи 

матини устод Халилї ва њамсафонашро бишиканад  ва то дергоњ нуфузи 

њизби «Вањдати миллї» аз байн нарафт ва дар муборизињои минбаъда 

фаъолона иштирок намуд. 

Чуноне ки аз рўзгори устод то ин замон маълум гардид, барои 

устод Халилї ин тавр муносибат аз тарафи зимомдорони ваќт њодисаи 

тоза набуд ва ин навбат низ ин иќдоми онњоро мардона тањаммул намуд 

ва ноилољ маљбур шуд, ки тарки ватан кунад.  

Вай ба њайси сафири кабири Афѓонистон ба Њиљоз омад ва дар 

даврони њукуматдории Довудхон ба њайси сафири кабири Афѓонистон 

дар Ироќ гумошта шуд, ки дар айни њол сафири ѓайримуќими 

Афѓонистон дар Сурия, Бањрайн, Кувайт, Урдун ва Катар низ мањсуб 

мешуд. 

Њарчанд сухан ба дарозо мекашад, вале ба хотири он ки мавзўи 

бобњои минбаъдаи ин рисола њаматарафа возењ баён гардад, моро лозим 

меояд, то њаводис ва авзои рўзгореро, ки боиси ба муњољират рў 

овардани ў сабабгор гардид, муфассалтар баён намоем. 

Дар давраи њукумати Довудхон, ки  мардум дар азоби сахти рўњї 

ва иљтимої ќарор доштанд, барои матрањ сохтани ислоњоти иќтисодиву 

иљтимої ва њимояи њуќуќу манфиатњои хеш  27 апрели соли 1978 

табаддулот ба вуљуд оварданд ва њукумат ба дасти њизби демократї бо 

роњбарии Нурмуњаммад Таракї гузашт. Баъди андак замоне Њафизуллоњ 

Амини шуњратпараст Н.Таракиро хоинона ба ќатл расонд ва 

њокимиятро ба дасти худ гирифт. Сиёсати золимонаро ба худ касб 

намуда, њазорон нафарро ба ќатл расонд ва дањњо њазор нафари дигарро 

дар мањбас андохт. 

Мардуми азияткашида чун аз ин иќдоми вањшиёнаи њукумати 

демократї ин тавр мардумхаробиро чашмдор набуданд ба муќобили ин 

њокимият даст ба ошўбњо заданд. 

Ба хотири фурў нишондани ошўбњои халќї байни Њ.Амин ва 

намояндаи Иттињоди Шўравї мувофиќа ба даст омад, ки дастаи мањдуди 

ќуввањои низомии Иттињоди Шўравї ба хотири риояи низом ва 

пешгирии њаводиси номатлуб дар баъзе минтаќањои Афѓонистон љойгир 

шаванд. 

Бо љойгир шудани ќуввањои Идтињоди Шўравї режими 

пешгирифтаи Њ.Амин ба сардорони давлати Шўравї созгор наомад. 

Барои шўравиён шахсе лозим буд, ки сиёсати њокимони Кремлро дар 

Афѓонистон пиёда бисозад. 

27 декабри соли 1979 байни дастањои Иттињоди Шўравї ва горди 

муњофизини Њ. Амин задухўрд  ба амал омад, ки дар натиљаи он Њ.Амин 

ва як нафар аз ашхоси олирутбаи Иттињоди Шўравї кушта гардиданд. 

Чунин сар задани воќеа барои Халилуллоњи Халилии ватанпараст 

носозгор буд ва устод садоќату вафодории худро ба њокимияти пештара 

нишон доданї шуда, аз вазифаи сафириаш даст кашид. 

Ба истеъфо рафтани устод Халилиро аз ин маќоми баландпоя боз 

метавон чунин натиљагирї кард: аввал ин ки ба кишвари хунин 

гирифтор кардани Афѓонистон барои устод, ки вассофи сулњу озодї, 

дўстию ободї, њимоятгари мардуми «карбоспўши барањнапо» буд, њеч 

љои хушбиниву созиши онро надошт, ки аљнабиёнро чун таљовузгар дар 

сарзамини аљдодиаш бубинад. Њамон тавре, ки ќаблан зикр кардем устод 

Халилї соли 1929 бо чашми худ таљовуз ва куштору харобкорињоро аз 

љониби дастањои низомии Шўравї дида буд, бори дуюм тањаммули 

дидори ин вањшигарињо барои ў осон набуд. Ва муњимтар шояд ин нукта 

бошад, ки устод бо њисси баланди гуманистиаш розї набуд ба њукумате 

хидмат намояд, ки бо аќидаи ѓайр ва аз маслаку мазњаби дигар бошад. 

Дувум ин ки устод аз давлати шоњии Афѓонистон намояндагї 

мекард, бо рух додани тањаввулот ё таѓйири вазифа ва ё таѓйири аќида 

дар ботини устод бояд ѓалаба мекард. 

Вай бо хотима додани маъмурияташ дигар кўшиши ба ватан 

баргаштан њам накард. Вай бо кумаки доирањои фарњангї ва илмии 

Баѓдод аввал ба Олмон ва баъд ба Амрико њиљрат намуд. Ин рафтори 

устод гувоњї бар он медињад, ки дар њаќиќат њам ба ѓайр аз маќсаду 

мароми олии ватандўстона дигар муќаддасоте дар нињоди ў њеч арзише 

надоштааст. 

Њ.Назаров дар нисбати воќеањои ин солњо менависад, ки дар он 

шабу рўз «дар Покистон бештар аз 3 миллион муњољирон ва гурезањои 

афѓонї бо сад зорию хорї умр ба сар мебурданд» [48, 258] ва устод, ки 

умре аз зиндагї дарси ранљ, љафову сахтї, ситам ва уќубатњои мањбасро 

сабаќ гирифта буд, наметавонист дур аз њамватанонаш маскан бигирад. 

Ў мехост рўзгори боќимондаашро дар он љое гузаронад, ки боди 

субњгоњї ба машомаш накњати бўи ватанро бирасонад. Устод ба 

Пешовари Покистон омад ва умри боќимондаи худро бо рўзгори пур аз 

ѓаму дард ва мусибатњои њамватанони муњољираш шарик гардонид. 

Абдулњай Хуросонї лањзањои охирини њаёти устодро дар Пешовар 

чунин ба ќалам додааст: «Дуруст дар лањазоте, ки парастор бо нигоњи 

маъсумонааш беморро зери назар дошт ва устод тасвири сиёсиву 

иљтимоии саргузашти пурпечу хами бо фарозу нишеби худро дар ойинаи 

хаёл ба тамошо нишаста буд. Савти латифи занги соат, ки аз дуи бомдод 

хабар медод пардаи тасвири тахайюли устод ва нигоњи бевуќуфаи 

парасторро барњам зад. Аммо ин бор соат аз дуи бомдод хабар намедод, 

балки поёни умри пурмољарои яке аз баландпоятарин шахсиятњои 

фарњангї, сиёсии нимаи ќарни охири кишварро эълом медошт» [17, 38]. 

Марги устод ба 5 майи соли 1987 дар Пешовари Покистон рост 

омад ва дар ќабристони муњољирони он љо ба хок супорида шуд. 

Вафоти устод барои форсизабонони ќаламкаш хеле гарон афтод ва 

њаќ бар љониби Б.Кўњдоманї аст, ки чунин менигорад: «Мусаллам аст, 

ки њунарофаринони ростин бо марг таваллуди дигар меёбанд ва ноќуси 

номашон дар дили замонањо танин меафканад  ва наслњои баъдиро ва 

андешаи ононро дунбол мекунад. Чунон ки пас аз марги устод Халилї 

селе аз марсияњо сарозер шуд, ки албатта ин њам мояи шодмонї ва њам 

љои таассуф  ва дареѓ аст. Дареѓ барои он ки устод Халилї дар диёри 

бегона чашм аз љањон фурў баст. Ў, ки бо зарра-зарра хоки мењанаш ишќ 

меварзид, дар љое ба хоби абадї ба фурў рафт, ки дигар офтоби гарм ва 

мењрубони сарзамини худаш гиёњњои гўристони ўро ба њаракат 

намеорад. Иродатмандон ва ихлосмандони њамватанаш њар субњу шом 

маљоли онро надоранд, ки ба зиёрати ў бишитобанд» [106, 98]. 

Њарчанд, ки устод ин дунёро тарк гуфтанд, вале аз худ осори зиёди 

илмиву адабї ба мерос гузоштаанд, ки асрњо номи ўро зиндаву љовид 

нигоњ хоњад дошт. 

1.2.Осори Халилуллоњи Халилї 

Осори илмии устод, ба хусус осори дар соњаи таърих навиштааш 

арзиши баланди илмї доранд ва дар натиљаи тањќиќ ва пажўњиши амиќи 

илмї метавонад дар сањифањои таърихшиносии кишвари Афѓонистон 

мавќеи сазовори худро соњиб гардад. 

Фаъолияти адабии устод низ, њамон тавре, ки дар муќаддима зикр 

шуд, ба таври бояду шояд мавриди пажўњиш ва баррасии амиќи илмї 

ќарор нагирифтааст, ки бо навиштани як-ду рисола ва чанд маќолаи 

кўчаку мухтасар фарогирии фаќат љанбаи адабии устод Халилї 

имконпазир бошад. 

Њатто дар њалли мавзўи  аз кадом ваќт ба шергўї шурўъ намудани 

устод тахмину фарзияњо мушоњида мешавад ва муаллифони маќолањо 

низ дар ин боб аќидањои мухталифро баён намудаанд. Навиштањои 

муаллифони маќолањо ва суханони худи устодро, агарчанде мухтасар 

њам бошад, ба таври зерин натиљагирї кардан мумкин аст. 

 Дар китоби «Юмгон» навиштае бо номи «Савонењи устод аз 

забони худаш» омадааст ва ба гумони мо дар мадди назар гирифтани ин 

навиштањо њаќиќатро пайдо месозад: «Ман дар он љо (Њирот–С.Ҷ.) 

дўстоне пайдо кардам, андак-андак ба шеър гуфтан пардохтам ва табъи 

шеъри ман дар Њирот оѓоз шуд, агарчи ман шеърро баъд аз он ки падари 

маро кушта буданд, нолањое, ки ман мехостам бикунам он нолањоро 

мавзун мекардам ва шеър мешуд. Вале дар Њирот њамон истеъдод зинда 

шуд ба таваљљўњи мардуми Њирот. 

Чун бо адабиёт ошно будам ва кутуб хонда будам ва махсусан 

«Маснавї»-ро падари ман дўст дошт ва ба ман њам тавсия карда буд, ки 

«Маснавї»-и Љалолиддини Румиро бихонам. Андак-андак бо оњангу 

вазнњо шинос шудам ва баъд аз ин тањќиќ кардам шеърро. Пеши касе 

зону нагузоштам ва таламмуз накардам. Худ ба худ илњоме, ки  аз ќалби 

ман омада ё воќеоте, ки дар Афѓонистон мављуд шуда, гоње дар васфи 

манозири табиат, дар васфи љамоли инсон, дар боби сулњ, дар боби амн, 

дар боби расидан ба Худо баъзе ашъор гуфтаам» [69, 48]. 

Агар ба гуфтаи «табъи шеъри ман дар Њирот оѓоз шуд» таваљљўњ 

кунем, пас бояд ба њамон солњои зиндагии устод дубора назар афканем, 

то ин ки Халилуллоњи Халилї он ваќт чанд сол доштанд ва ашъори он 

солњо навиштаашон дар кадом поя ќарор дошт. 

Аз «Дар љустуљўи сарпаноњ дар пешгоњи Њумоюнї» ном ќитъаи 

шоир ба хулоса омадан мумкин аст, ки устод Халилї дар Њирот ваќте 

муќим гардид, ки бо таќозои Нодирхон аз Тошканд омада буд ва ин ба 

соли 1929 мувофиќат мекунад, ки он замон оиладор низ будааст. 

Ќитъа мавзўи њасбињолии устодро дар бар гирифта, ин сатрњоро 

дар бар гирифта, ба манзури пайдо намудани кўмак ба рўи коѓаз 

омадааст:   

   Бемор кўдакест маро низ нотавон, 

   Аз заъфи ќалб мунтазири марг њар гаре. 

   Хун дар танаш чунон фусурда аз гудози дард, 

   К-ояд ба чашми ман чу њаюлои мармарї… 

   Фаќри ман аст њуљљати ман, њаќќи ман далел, 

   Бечорагї гувоњи ману аљзу музтарї. 

   З-ин бештар мусибати фарзанди нотавон, 

   Гар шарњ бештар бидињам, нест боварї...[18, 352-353] 

Чуноне ки ин абёт гувоњї медињанд, Халилуллоњи Халилї дар он 

солњои дар Њирот буданаш мавќеи худро дар суфтани  дурри маонї 

пайдо карда будааст ва «андак-андак шеър гуфтан»-и ў фаќат аз рўи 

хоксорї ва шикастанафсии устод будаасту халос. 

Овардани далели дигар нисбат ба њамин мавзўъ хеле љолиб 

мебошад: «Дар  Сарои Хоља (тахминан солњои 1926–27 – С.Ҷ.) як 

инќилоби бузург ва ногањонї дар афкори устод падид омад ва аз њамин 

Сарои Хоља ба маќоми устодї расида ва низ дар ин љо тахаллусашро 

Халилї гузошт ва кори шоириаш мањз аз Сарои Хоља оѓоз мегардад. 

Устод боре чунин арз намуд: «Дар хоб дидам, ки њазрати Љомї дар њоле 

ки чангро ба дастам медињад, бароям мегўяд: 

Халилї, чанг бардор, ин тарона бихон, 

Дењ вайрону номи нек ободон». [19, 85]  

Гўё Эътимодї бошад ба ин мавзўъ дахл карда, чунин менависад: 

«Дар айни њол, ки дар Кобул, дар муроќибат буд, гоњ-гоњ ба таври хусусї 

њазрати устод Бетоб, ки бо шоир ќаробат дошт ба таълими вай 

мепардозад ва шоир баъдњо ба ин ишора намуда мегўяд, ки ошноии вай 

бо адаби форсї ва шавќи шоирї дар ин њангом домангири хаёли ў шуд 

ва дар олами танњої ва парешонї бад-он шуд, ки дардњои замонаро 

мавзун кунад ва ноларо ба шеър табдил дињад» [70, 795]. 

Дар ин хусус навиштањои Иноятуллоњ Шањронї ба гумони мо 

метавонад афкори зикргаштагонро то андозае љамъбаст намояд: «Халќ 

мегўяд, ки Халилулоњи Халилї замоне истеъдоди худододи худро бедор 

сохт, ки падарашонро ба дор овехтанд. Аммо ман аќида дорам, ки на 

танњо ин ќазия, балки табиати зебои кишвар ва боз бисёр чизњои дигар 

бар вай асар овард. Ва чи тасодуфе, ки тахаллуси хешро «Халилї» 

гузошт ва метавонист дасткам «Софї» ё «Њусайнї» гузорад. Аммо 

Халилї, ки эъдоми падараш оѓози бадбахтињо ва оѓози хушбахтињояш 

буд, якбора маѓзаш, эњсосаш ва ќалбаш ба љўш омад ва аз он ба баъд 

њамон Халилї шуд, ки акнун садњо њазорон бо номи гиромияш дар 

Тољикистон, Њиндустон, Покистон, Афѓонистон ва Эрон ва ѓайра зикр 

мегардад» [16, 175]. 

Чи тавре ки маълум шуд, њама навиштањои донишмандон дуруст 

бар он гувоњї медињанд, ки Халилуллоњи Халилї њамон ваќт ба 

навиштани шеър оѓоз кардааст, ки нолањои љонгудози ў баъд аз ќатли 

падараш бо он истедоди худовандї њамоњанг гардида, ба риштаи назм 

даромадааст. 

Бо он ки дар шахсияти нотакрори устод Халилї зимомдорони 

ваќти Афѓонистон раќиби аз љињати ѓоя оштинопазири худро медиданд, 

вале  барои нодида гирифтан ва ё ќадр накардани осори гаронбањои 

устод њеч бањонае пеш оварда наметавонистанд. Устод Халилї дорои 

нишони аввали маорифи Афѓонистон, академики фахрии Академияи 

Фаронса, узви созмони байналмилалии нависандагони Осиё ва Африќо, 

узви ифтихории Академияи таърихи Афѓонистон буд. Устод Халилї дар 

чандин конгресс ва конфронсњои илмии љањонї ширкат ва суханронї 

намудааст, ки конфронси байналмилалии Рўдакї (Тољикистон, 1958, 

конгресси илмии Абўалї ибни Сино (Фаронса), конгресси 

нависандагони Осиё ва Африќо (Тошканд, Алмаато), конфронси 550-

солагии Абдурањмони Љомї (Тољикистон, 1964), конфронси бузургдошти 

Мавлоно Љалолиддин Муњаммади Балхї (Ќуния, Туркия) аз љумлаи 

онњо мебошанд. 

Вай њамчунин дар конфронсњои вазирони хориљии мамолики 

исломї дар Љидда, Истанбул, Либия ва дигар љойњо ширкат намуда, чун 

шахсияти сиёсї суханронї намудааст, ки аз маќоми баланди ў дар ин 

соња низ гувоњї медињад. 

Дар њаќиќат њам барои устод Халилї ќариб њамаи дарвозањои илму 

адаб ва фарњангу сиёсат боз буданд. Ин буд, ки дар давоми умри 

бобаракаташ устод тавонист дар тамоми соњае, ки даст дошт аз худ 

осори беназире ба мерос гузорад. 

Осори офаридаи устод Халилуллоњи Халилї дар назму наср, 

таърих, наќди адабї, тасаввуф ва дигар соњањои илм, ки ба забонњои 

форсиву арабї навиштааст, зиёда аз 50 асарро ташкил медињад. 

Абдулњайи Хуросонї  9 асари устод Халилиро дар шакли 

мусаввада, 32 асари дигарро аз љумлаи тањќиќотї мансуб дониста, 

боќимондаи осори ба мерос мондаи ўро доир ба назму наср медонад. 

Вале ин теъдод њанўз њам шумораи пурраи осори устод Халилиро 

муайян карда  наметавонад, зеро маќолањои зиёде, ки дар матбуоти 

Кобул, Љидда, Баѓдод, Кувайт, Туркия, Сурия, Эрон, Ќоњира ва 

Покистон доир ба сиёсатшиносї, равобити адабї, фарњангї ва таърихии 

ин мамолик бо гузашта ва имрўзаи Афѓонистон доштанд, ба њисоб 

гирифта нашудааст. 

Устод Халилуллњи Халилї дар њаёти адабию илмии Афѓонистон бо 

эљоди осори гаронбањояш наќши хеле муассир гузошт. Фаќат зикр 

намудани осори таълифкардаи устод Халилї гувоњи он аст, ки то кадом 

андоза маќому эътибори љиддї дар пешрафти њаёти фарњангию илмии 

он давр аз худ боќї гузоштааст:   

1.Осори адабї:  

1.Ањвол ва осори  Њаким Саної. 2. Аз Балх то Ќуния. 3. Аёз аз 

нигоњи соњибдилон.  4. Бањори хуни ташнагон. 5. Ба боргоњи Саъдї. 6. 

Бињиште, ки дар оташ сўхт. 7. Пайванди дилњо. 8. Тарљумаи тафсири 

Мавлоно Шабир Ањмад (машњур ба тафсири кобулї). 9. Достоне аз 

достонњо. 10. Дарвешони чархон (дар ањволи Мавлавї). 11. Рубоиёт (ба 

забонњои арабї ва англисї). 12. Замзами ашк. 13. Суруди шањидон. 14. 

Сарвари ростон. 15. Сафарномаи  Эрон. 16. Сўзани зар ва љомаи сафед. 

17. Шарњи девони махтути  Саної. 18. Уќоби заррин. 19. Айёре аз 

Хуросон. 20. Ѓафсулаъзам. 21. Фарёд. 22. Файзи ќудс (шарњи ањволи 

Мирзо Абдулќодир Бедил). 23. Ќироати форсї, барои синфњои 11 ва 12, 

ду љилд. 24. Корвони ашк. 25. Модар аз хуни фарзанд мегузарад. 26. 

Модарони гулгункафан. 27. Ноњид ва духтарони  ќањрамони  Кобул. 28. 

Нурњон (рисола дар бораи шеъри нав ва шоирони навпардоз). 29. 

Найнома. 30. Ёри ошно. 31. Юмгон (шарњи оромгоњи Носири Хусрав).  

2.Осори таърихї: 

1.Осори  Њирот, дар 3 љилд. 2. Оромгоњи Бобур. 3. Ибни Батута фї 

Афѓонистон (ба забони арабї). 4. Аз саљљода то шамшер. 5. Аз  мадраса 

то сангар. 6. Ал-фуќањо ал-Маѓониюн. 7. Панљшер ва ќањрамон Масъуд. 

8. Љашни озодии миллати Покистон. 9. Суфарои Афѓонистон. 

10.Салтанати  Ѓазнавиён. 11.Масљиди љомеи Њирот. 12. Нахустин 

таљовузи Русия дар Афѓонистон. 13. Њирот - осорњо ва риљолњо (ба 

забони арабї). 

Ќобили ёдоварї аст, ки аксари достонњову маснавињои ба таври 

алоњида чопшуда, ки  дар боло зикр гардиданд, баъдњо дар «Девон»-њои 

устод Халилї љой дода шудаанд, ки дар фаслњои минбаъдаи ин рисола 

дар бораи онњо таваќќуф  хоњем кард. 

Устод Халилуллоњи Халилї на фаќат шоири бузург, балки њамчун 

нависандаи чирадаст, муаррихи њаќиќатнигор ва олими пухтакору 

сиёсатмадори равшанзамир низ аз тарафи муњаќиќќону донишмандон 

эътироф шудааст. Фаъолияти бисёрљабњаи устод Халилуллоњи Халилї 

шоњиди он аст, ки њаёти илмиву адабии нимаи дувуми ќарни ХХ 

Афѓонистонро бе номи ин адиби фарзона тасаввур кардан амрест муњол. 

Дар бораи хаёту фаъолияти устод Халилуллоњи Халилї то ба имрўз 

дар Иттињоди Шўравї, Афѓонистон, Эрон аз тарафи донишмандон ва 

муњаќќиќон маќолањо ба табъ расидаанд. Ин маќолањо асосан шарњу 

тањлили эљодиёти давраи ќабл аз њиљрати шоирро дар бар гирифта, 

пањлўњои гуногуни дигари он, хусусан давраи эљодиёти солњои ѓурбат 

њанўз мавриди баррасии амиќи илмї ќарор нагирифтааст. 

Бояд ќайд кард, ки нафаќат њама бахшњои осори гаронбањои устод 

мавриди тањќиќ ва пажуњиш ќарор наёфтааст, балки дар бораи адабиёти 

муосири Афѓонистон низ  асарњоии мукаммалу љиддї кам таълиф 

шудааст, ки мавриди омўзиш ва бањрабардорї ќарор дошта бошад. Дар 

асоси навиштањои муњаќќиќи адабиёти даризабони Афѓонистон 

профессор Х.Асозода метавон чунин натиљагирї кард: «Маќола ва 

рисолањои кучаке, ки имрўз дар мавриди ин ё он бахши адабиёти садаи 

бистум нигориш ёфтаанд, тасвири куллї дар бораи вазъи адабии муосир 

ироа карда наметавонад» [27, 87]. 

Муњаќќиќ, ки солњои зиёд ба омузиши адабиёти даризабони 

Афѓонистон машѓул шуда, дар ин бора асарњои зиёде навиштааст, 

сабабњои таълиф нашудани осори адабиётшиносиро бо чанд далел дар 

ин сарзамин чунин ба ќалам овардааст: «Яке  ин аст, ки анъанаи наќди 

адабї ба сурати бахши адабиётшиносї љои худро пайдо накардааст ва 

дар пањлуи ин баъд аз тањаввули њафти савр (1978) таъйиди сиёсати рўз 

дар осори адабї ба дараљаи аввал ќарор гирифта, ба кайфияти њунарии 

осор таваљљуњ камтар зоњир гардид» [27, 78]. 

Вале ба њамаи њамаи њамин нигоњ накарда аз тарафи донишмандон, 

шоирону нависандагон ва дўстдорони осори устод Халилуллоњи Халилї 

дар бораи њаёт ва эљодиёти ў, чи тавре ки дар боло зикр гардид, 

маќолањое таълиф шудаанд, ки асосан љанбаи фаъолияти шоирии ўро 

фаро гирифтааст, аммо ин навиштањо њатто њамин тарафи масъаларо 

њам ба таври бояду шояд мавриди тањќиќ  ќарор надодаанд.  

Аз Х.Халилї беш аз чињил осори адабї, илмї-тадќиќотї, омўзишї 

ва шарњу маънидоди осори адабї боќї мондааст, ки аз устоди сухан ва 

донишманди зўфунун будани ў дарак медињад. 

 

1.3.Вежагињои муњтавои осори Халилї 

 Бањс дар мавриди вежагињои муњтавои ашъори устод Халилї  аз 

љињатњои мухталифи ќобили диќќат ва тааммул аст, чун устод бар 

иловаи сурудани ашъори ѓиноӣ ва баёни сўзу гудози ошиќона дар 

ашъораш табиатан  як шоири сиёсї ва мардумгаро аст ва ин масъала бар 

душвории кори пажўњиш дилчаспї меафзояд, ба њар сурат бояд гуфт, ки 

дар ашъори устод Халилї сўзу фироќи ошиќона, тааммулоти орифона, 

ниёишњои зоњидона, таркиши уќдањои анбошта аз гузашти рўзгорони 

талх ва душвори вуфури он андўњ њаммонанди љараќа ва инфиљори 

оташфишонї аст, ки хунобањои дил ва музобањои доѓи љигарпораашро 

берун мерезад. Шеъри Халилї  фарёди оње аст, ки то осмон  ќомат 

кашидааст: 

 Оње, ки нимашаб занад аз сина сар њаме, 

 Аз гунбади сипењр намояд гузар њаме. [18, 765] 

 Халилї  аз нахустин сурудааш, ки марсияест дар шањодати падар то 

вопасин офаридањояш андўњеро ба наво овардааст, ки бар ӯ тањмил шуда 

ва озодиро фарёд задааст, ки аз ў дареѓ доштаанд: 

 Нола ба дил шуд гирењ, роњи найистон куљост? 

 Сина ќафас шуд ба ман, тарфи биёбон куљост? [18, 250] 

 Халилї  саройишгари андўњу озодї аст ва дар ростои њусули озодии 

њаќиќї ва наљоти инсон аз занљирњои асорат ва дармондагию бардагї 

мекўшиду  месароид. 

 Аз ановин ва муњтавои њама порчањои шеъраш андўњ метаровад ва 

фарёди озодї мерезад. Он кӣ аз дарди Халилї  огоњ нест, шояд ангорад, 

ки Халилї аз љафои маъшуќ менолад, аммо ошноён ѓами бузурги ўро, ки 

то охири умр рањояш накард, хуб мешиносанд. Ба ин унвонњо таваљљуњ 

намоед, ки сарлавњаи чанде аз ѓазалњои ўст: «Љойи оњ», «Љанозаи 

мазлум», «Тобиши шамшер», «Ќатрањои хуншуда», «Зиндон», «Дили 

хунин», «Фарёди љунун» ва ѓ. Дар њамин робита аз матни ѓазалњои устод 

намунањоеро бармегузинем: 

Бар ошиќонатарин ѓазалњои Халилї, ки бо унвонњои ноби ишќӣ 

музайян аст, низ ба гунаи аљибе  њамин вежагиро барметобад. Сухан аз 

ишќ аст ва  аммо баёни андўњи замон ва фарёди рањої. Чанд байтро ба 

унвони шоњид меоварем  ва ин рамзи нагуфтаро аз ќалами шоир 

мехонем: 

 Сўхтам аз нотавонӣ,  мушти хокистар шудам, 

 Кист љуз ту то кунад оташ  зи хокистар, биё. 

*** 

 Эй мурѓи шабоњанг, биё,  њар ду  бинолем, 

 То хун чакад аз гармии овои  кӣ имшаб. 

  *** 

 Осмон гар аз сари ман дасти улфат баргирифт, 

 Сояи сарви равонат аз сари ман кам мабод. 

   *** 

Хонаи шањри маро гарчи фалак дод ба бод, 

Кулбаи ишќ бад-он мењру  нишонест, ки буд. 

     *** 

 Солњо дар оташему  шоми мо поён наёфт, 

 Эй хушо парвона, к-аз як пар задан љон медињад. [31, 33- 56- 98- 234- 

245] 

 Халилї  бо он ки муддатеро дар дарбор зист, аммо њаргиз мадњ 

нагуфт ва хешро ба хотири ба даст овардани вазифаву маќоме залил 

насохт ва њатто шоњи замонро чунин мухотаб сохт: 

 Гар гӯям умрат аз њазор афзун бод,   

                                                             ќавлест хато, 

 Вар гўям кохи душманат вожун бод, 

                                                             ин нест дуо. 

 Умеди ман он аст, ки дар рўзи љазо, 

                                                                 дар пеши Худо, 

 Номат ба шумори одилон маќрун бод, 

                                                                  ин аст дуо. [18, 534] 

Дар ин рубоии мустазод шоир андешаи худро ба таври 

пардапўшона, вале  самимона баён медорад, то ин рубої писанди шоњ 

гардад, ки аз нигоњи мантиќ ва калому таносуби сухан хеле зебост. Ин љо 

шоир тамаллуќ намекунад ва сухани њаќ мегўяд. 

Сабки шеъри Халилї миёни хуросонї ва ироќї дар навсон аст. Ў 

дар ќасида ѓолибан пайрави шоирони даврањои аввали мактаби 

хуросонї аст, ба вижа Фаррухї, Манучењрї ва баъзе аз ќасоиди ин 

шоиронро истиќбол кардаанд. Љињати таќвияти фикр овардани суханони 

адабиётшиноси бузурги Эрон Саъид Нафисиро дар ин љо хеле бамаврид 

медонем: «Халилї аз сухансароёни тавонои чирадасти рўзгор аст. 

Ќасоиди вай дар он ављи балоѓатест, ки камтар касеро дастрасї ба он 

аст. Њар калимаи онњо ињотаи вайро дар адаби њазорсолаи забони дарї 

мерасонад. Дар ѓазалиёташ  суханони пуршўре њаст, ки бо навои 

њазордастон баробарї мекунад. Дар маснавиёти вай њазорон нуктаи 

ирфону маърифат нуњуфта аст, ки доноёнро низ андеша меафзоёнад» [17, 

829]. Албатта, он дилбастагиро, ки Манучењрї ба тасвирпардозї ва 

кашфи тасвирњои тоза дошта, дар Халилї намеёбем. Вале дар тахайюл 

равиши кори Халилї бештар талфиќ аст, то халќи тасвирњои тоза ва ин 

њам бар сабабе набудааст. Ў аз сўе худро дар фазои аносири шеъри куњан 

мањсур ва муќайяд медида ва аз сўе алоќаманд ба навоварї будааст. 

Магар ин кор мумкин нест. Магар бо талфиќњое љадид аз њамон 

тасовири куњан ва ин чизест, ки дар ин ќасидаи манучењривори ў дида 

мешавад: 

Хушо кўњи Албурзу он обњо, 

Хушо печњову хушо тобњо. 

Зи санге ба санге сарозер бин, 

Чу пилони лаѓзанда селобњо… [18, 91]. Ин ќасида, ки аз 19 байт (38 

мисраъ) иборат аст, дар сабку равияи шоирони салаф ва хосса ба 

истиќболи ќасидаи Манучењрї суруда шудааст, ки мисраи авали он 

чунин аст: 

Фурў мурд ќандили мењробњо… [18, 91], ки аз нигоњи вазну ќавофї 

мушобењати зиёд дорад ва љавоби шоиста ба ин устоди сухан аст. 

То он љое, ки дар натиљаи тањќиќот маълум гардид, устод Халилї 

њеч гоњ ба он чи имрўз «шеъри нав» номида мешавад, нагароида ва 

њамвора равише суннатию муњофизакорона доштааст. Ин њам маълуми 

авомиле аст, ки барои дарёфташон бояд сайре мухтасар дошта бошем, 

бар вазъияти навгарої дар Афѓонистони он рўз. Бо рўи кор омадани 

Муњаммад Нодирхон навгароён фишорњои бештареро мутањамил 

шуданд. Баъзе ба зиндон рафтанд ва баъзе ба муњофизакорї водошта 

шуданд. Дар ин марњала бисёр табиї буд, ки шоирон ба корњои 

камхатартаре њамчун шеър гуфтан бо мазомини куњан ва бо пажўњишњои 

адабї аз навъи шарњу тасњењи мутун бипардозанд, ки намунањои боризи 

ин сулук ва рафтори он  давраи ду маликушшуарои Афѓонистон – Ќорї 

Абдулло ва устод Бетоб њастанд ва дувумї устоди Халилї будааст. Дар 

чунин муњит бо чунин пешинае аз ѓалабаи суннат муттакї бар ќудрат, 

бар навгарої, навпо ва фоќиди пуштивонаи иљтимої бисёр табиї буд, ки 

Халилии љавон шоире суннатгаро аз кор дарояд ва агар њам гироише ба 

нављўї дорад, онро ба ночор дар њисор мањдуд созад. Албатта, устод 

Халилї фарди маъмулї набуд ва истеъдоде фаротар аз муќаллид мондан 

ва пайравии мутлаќ аз ќадимиён дошт. Аз њамин рўй кўшид, ки гомњое аз 

устодони пешини худ пештар гузорад ва бидъатњое њам дар ќолаб ва њам 

дар забон биёварад ва албатта маломати устодонро низ бар худ бихарад. 

Аз рўи гуфти Восифи Бохтарї  устод Халилї пас аз дидани шеърњои 

Нимо Юшиљ дар маљаллаи «Мусиќї»-и чопи Эрон шеъри «Суруди 

кўњсор»-ашро ба Анљумани адабии Кобул мефиристад. Анљумани 

адабии Кобул ин шеърро чоп намекунад ва тазаккур медињад, ки «Дареѓ 

аз чунон ќасоид ва маснавињое, ки шумо месурудед ва чаро ќарињаи 

шумо ногањон дучори чунин инњитоте шудааст…»[1, 45]. 

Яке аз вижагињои муњимми шеъри Халилї гироиш ба муштаракоти 

фарњангї бо дигар љањони ислом аст ва аз ин назар низ метавон ўро 

шогирди дабистони Иќболи Лоњурї донист. Яке аз дастгирањои шоир 

барои баёни ин муштаракот, мафохири куњан,  ба вижа мафохири адаб 

аст, ки дар ёдкарди онњо ба љидду љањд мекўшад. 

Яке аз дигар вижагињои Халилї воќеъбинї ва бедориаш нисбат ба 

авзои замона аст. Ў нек дарёфтааст, ки акнун дигар на замони васфи 

хушку бељони табиат аст ва на замони таѓаззулњо ва орифнамоињои 

дурўѓин. Ба њамин лињоз ў мазомини суннатиеро, ки то ин замон бар 

шонаи бисёре аз шоирони Афѓонистон сангинї мекард ва ононро ба 

масире собит, ки њамон ирфону таѓаззул бошад, савќ медод, ба канор 

нињод. Як муќоисаи сода миёни шеъри Халилї ва пешгузаштагон нишон 

медињад, ки Халилї то чи андоза аз таќлиду такрор даргузашта ва 

шеърашро ба зиндагии инсони имрўз наздик кардааст. Вале ин наздикї 

ба зиндагї бештар дар њавзаи муњтавост ва шоир  дар аносири хаёл ва 

шакли тасвиргарї, камобеш дар њамон  доираи суннатї мемонад. 

Ин воќеъбинии шоир дар авохири умр бештар мешавад ва ба навъе 

нигариши яъсолуд мерасад. Ба њамин гуна фосила гирифтани Халилї аз 

ситоишгариро њам метавон тамљид кард. Воќеъият ин аст, ки шоир бино 

бар муќтазиёти шуѓлии хеш дар љавонї аз ситоиши риљоли аср, ба вижа 

Муњаммад Нодиршоњ ва писараш Муњаммад Зоњиршоњ ибое 

надоштааст. Ин ситоишгарињоро наметавон инкор кард ва наметавон 

мояи беэътибор будани шоир донист. Мо бештар ба  далелњои њамроњии 

таъйидомези ў бо низоми њукуматї ишора кардем. Аз тарафи дигар 

Халилї шоире будааст расмї ва дорои маќомоте, ки ин таоруфњоро эљоб 

мекардааст. Дарвоќеъ, агар интиќоде мутаваљљењи шоир бошад, бештар 

мутаваљљењи сулуки сиёсии ўст, ки сулуки адабї низ тобеи он аст. Вале 

таќрибан њамаи ин осори ситоишолуд њосили даврони љавонии шоир  ва 

ѓолибан то ќабл аз  сисолагии ў будааст. Ў бо пухтагии синну камоли 

мавќеъияти адабї гироиши тадриљї ба сўи озодманишї интиќод дорад 

ва дар шеърњои дањаи чињилу панљоњ ин хосият комилан њувайдост. 

Бо ин њама мусаллам ин аст, ки устод Халилиро  шоири инќилобї ва 

ситезагар аз навъи Сайидисмоили Балхї донист. Балхї њарчанд  дар 

оростагї ва пухтагии сухан намерасад, аз таваљљуњ ба мазомини 

бедоргарона ва муборизаљўёна аз ў пештар аст ва дар шеъраш њарорати 

бештаре эњсос мешавад. Ба  њар њол ба назар мерасад, ки  Балхї ва 

Халилї маљмўаи мукаммали њамдигар њастанд ва он чи дар яке аз онон 

камранг аст, дар дигаре пуррангтар шудааст. 

«Як ифодаи бузурги Халилї ин аст, ки дар садаи бист, дар ин 

даврони тўфонї, ки љањон зеру забар шуд, ў тавонист дар шеър ба 

замонњои гузашта, ба анъанањои волои классикї содиќ бимонад. Як 

неруи бузурги ботинї даркор буд, ки шоир битавонад фишори сахти 

ќонуншиканї ва зобитаситезињои адабии садаи бистро бартарафї  

бикунад ва роњу равиши бузургони асрњои гузаштаро собитќадамона 

идома бидињад» [50, 13]. 

“Бењтарин миќёси тавоноии Халилї дар сухани манзум дубайтињо ва 

муќаттаоте аст, ки ба равиши навин суруда ва сахт намоён аст, ки ин 

шоири тавоно ба њамон андоза, ки дар пайравї аз  сунатњои дерини 

адаби форсї ваќод ва хотири фаёз дорад, дар ибтикор низ роњи тозае 

барои касоне, ки дар пайи ин равиши навин бархостаанд, кушода 

мешавад” [32, 19]. 

Восифи Бохтарӣ устод Халилиро “жандапили адабиёти кишвар”  

[105, 19] хондааст. Ин таърифро њељ касе наметавонад зери суол бибарад, 

на  танњо ба хотире, ки Восифи Бохтарӣ њамчунин иддаое дорад, балки 

ин ба хотире аст, ки ќалами устод Халилї њаргиз њаммонанде дар асри 

худаш ва пас аз худаш надоштааст.  

   Бино ба гуфтае, њар шоиру њар нависанда барои санги гўр худ 

менависад. Навиштањо ва осори ин нухбагони љомеа дидгоњ ва 

љойгоњашон дар љомеаро муайян месозад. Нависанда менависад, то 

мардум пас аз маргаш, ба њамон гунааш бишиносанд, ки худ навиштааст. 

Агар мо пажўњишгари воќеии осору зиндагии устод њастем ва ба кору 

зиндагии ў эњтиром мегузорем, бояд рўйи њеч як аз љанбањои зиндагиаш 

парда наяндозем. Хонанда ва бахусус мардум њаќ доранд њаќиќатро 

бидонанд. Ваќте устод гузаштаи сиёсї дорад, устод дўстону душманони 

худро низ дорад. Устод њамон нест, ки њиндуяш бисўзаду мусулмонаш 

намози љаноза бихонад. Оё агар мо дар мавриди гузаштаи устод муњри 

хамўшї бар лаб бизанем, душманонаш низ њамин корро хоњанд кард? 

Мо нагўем душманонаш мегўянд ва њатман носазову дурўѓ хоњанд гуфт.  

 «Аз дидгоњи ман шояд даѓдаѓаи бархе дўстон аз ноњияи рўёрўии 

устод Халилї  дар баробари режими амонї бошад, ки мехоњанд 

зиндагии сиёсии устод камтар мавриди таваљљуњ ќарор бигирад. Ин 

дўстон мехоњанд бино ба далоиле рўйи зиндагии сиёсии устод, ба вежа 

давраи амонї парда андохта шавад. Агар зиндагии устод аз ин пањлўи 

гап низ мутолиа шавад, боз њам њаргиз наметавон чизе ёфт, ки битавонад 

аз бузургию баландии андеша ва шахсияти устод бикоњад. Устод дар 

сатри дигаре, ки барои "санги гўр"-и худ навишта ва унвонаш «Айёре аз 

Хуросон» аст, бо биниши хирадмандонае дидгоњњояшро нисбат ба 

режими амонї баён кардааст. Ў дар он китоб шоњ Амонуллоњро 

«подшоњи тараќќихоњ» медонад, аммо дар ин замон ба воќеияти талхи 

дигаре низ ишора дорад. Ў дар он китоб менависад, ки шоњ аљул ва 

низоми шоњї то гулў дар фасоде, ки шарофияти дарборї дар раъси он 

ќарор дорад, ѓарќ аст. Устод шўришеро, ки «пустинчапўши 

ангурфурўши барањнапо»-ро ба салтанат расонда ва авранги шоњии 

«омир ибни амир ибни амир»-ро ба дасти он ангурфурўши бесавод 

сарнагун мекунад, натиљаи мантиќии кирдори режим ва авзои иљтимоию 

сиёсие медонад, ки шоњ Амонуллоњ тавоноии бењбуд бахшидан ба онро 

надоштааст»  [104, 44]. 

 Пас, истодани  Халилуллоњи Халилї дар сафи арокини барљастаи 

салтанати нуҳмоњаи Њабибуллоњи Калаконї, њатто агар ќатли падараш 

тавассути режими амониро нодида њам бигирем, як амри мардумї ва 

шуљоъона аст. Истодан дар пањлўи марде чун Њабибуллоњи  Калаконї ва 

то дами марг вафодор мондан ба он шоњи айёрон, аз як сў асолати  

шахсият, шуљоат ва бузургии устодро ба намоиш мегузорад ва аз сўи 

дигар баёнгари муњаббате аст, ки то дами марги эшон нисбат ба амир 

Њабибулллоњи  Калаконї доштаанд. 

 Халилї  шахсиятест чандбуъдї, ки як буъди бузурги 

зиндагиашонро сиёсат месозад. Ба љуръат метавон гуфт, ки устод 

Халилиро сиёсат Халилї  сохт. Агар пањлуњои сиёсии зиндагї ва 

коркардњои сиёсии устодро нодида бигирем, шинохти устод номумкин 

мешавад. Устод писари як шахсияти сиёсї аст. Сиёсат ятимаш месозад; 

сиёсат дар пањлуи Њабибуллоњхони Кўњдоманиаш ќарор медињад, ки дар 

наљавонї муставфии вилояти Балх мешавад; дар пањлуи марди сиёсии 

дигаре, ки таѓояш аст, аз шиканљаву интиќоми нодирї наљот меёбад ва 

кораш ба дарбори Зоњиршоњ пас аз Нодирхон мекашад. Ўст, ки солњое 

чанд раиси дорултањрири шоњї аст ва зери назари шиканљагару љаллоди 

таърих, сардор Њошимхон кор мекунад.... Ва ўст, ки вопасин кораш дар 

вазорати хориља як уњдаи сиёсї аст ва ўст, ки дар корзори сиёсї-низомї 

алайњи низоми халќї ва боддорони ишѓолгари Шўравияшон, дар пањлӯи 

муљоњидин менишинад ва мегӯяд, ки агар дасташ ба шамшеру пояш дар 

рикоб намеояд, метавонад дар пањлўи паноњандагони мазлуми ватанаш 

бошад... 



45 

 Пас бо чї рўйе ва чї далеле мешавад аз зиндагии сиёсии устод 

сарсарї гузашт? Мероси сиёсии устод ба њамон андоза гаронбањо ва 

пурифтихор аст, ки мероси фарњангиашон. Устод муљоњиди роњи ватан 

ва роњи Худо будааст. Намешавад ба хотире, ки «фарњангиёни» дигаре 

ин ифтихорро надоранд, аз ифтихори устод низ чашм пўшид.   

 Накҳати гул медиҳад аз ҳарф-ҳарфи шеъри ман, 

То бар он дасти чу шохи гул лабам бӯсе ниҳод. 

Осмон гар аз сари ман дасти улфат биргирифт, 

Сояи сарви равонат аз сари ман кам мабод. [18, 820] 

Њамаи  фарњангдўстони адабу шеър аз њуш, заковат ва ќарењаи 

ќавию истеъдоди шигифтангези устод Халилї  њикоят мекунанд. Гарчи 

устод Халилї аз тањсилоти расмӣ мањрум монд, аммо њеч гоњ аз 

таљассусу татаббуъи дониш фосила нагирифт. Улуми мутадовилаи 

суннатӣ њамчун арабї, сарфу нањвро назди устодони аср омўхт ва ба 

шеъру фунун мусаллат шуд, билохира дар осмони шеър тулўъ кард.  

Сарнавишти устод Халилї  аз љињатњои мухталиф шабоњати наздик ба 

сарнавишти бешуморе аз бузургони илму адаби ин сарзамин дорад. 

Бархе аз доншмандону шоирон ва њакимони хиттаи бостонї  ин дунёро 

тарк карданду рафтанд ва њанўз таърихи таваллуду вафот ва 

оромгоњашон номаълум аст, вале афкорашон рўз ба рўз монанди офтоб 

дар дурахшишу тобандагї аст. 

 Афкор он гоњ љовид мемонад, ки мутафаккири он аз тамоман 

таассубот мубарро бошад, зеро агар иддае аз мардум ба афкори ў 

эњтиром ќоил бошанд, он иддаи дигар онро мардуд мешуморанд ва њама 

мардум ба таври  яксон  њавохоњи  афкори он намебошанд. 

 Халилї  низ яке аз ин суханварон аст, ки бидуни таассуботи 

афкораш зинда ва љовид аст. Афкори ин абармард њеч гоњ ба мавзўоти 

моддӣ чун ќавмпарастї, нажод, забон, мазњаб ва симати имтиёз ќоил 

набуда, балки њама мардуми ватани худро содиќона ба сўи бародарї ва 

њамдилӣ фаро мехонад. Њатто дар яке аз мањофили адабї, ки дар 

кишвари Эрон устод ширкат намуда буданд, духтари шоњ Амонуллоњхон 

низ њузур дошт, духтари касе, ки падари устод Халилиро ба эъдом 

мањкум карда буд. Вале устод бо бузургворї ва гузашту мардонагї бо 

духтари ќотили падараш аз худ нармию бурдборӣ нишон дода, ки 

тамоми ширкаткунандагони мањфил аз шањомати устод ќадрдонӣ 

карданд ва аз тарафи духтари шоњ Амонуллоњ туњфа ба устод эъто шуд, 

ки устод аз њайси як њамватани хеш онро мепазирад. Ин яке аз афкори 

волои устод мебошад. 

 Дар афкори устод гоње аз гуњари оламтоб, ки исмаш модар аст, 

сухан ба миён меояд ва гоње аз маќоми волои зан ном мебарад. 

Яке аз сурудањои достонии зебо, отифї  ва такондињанде, ки аз умќи 

самимияти сиёли авотифи дардноки шоир сарчашма гирифтааст, 

«Арўсони љомагулгуни Њирот» мебошад, ки достони кўтоњ буда, орї аз 

ороишоти лафзї аст. 

 Ин достони ишќии њамосї, ки устурлоби асрори имони миллати 

мусулмонро ба тасвир мекашад, дар як нигариши куллї наќши занро дар 

муборизоти хунини инќилоб барљаста мекунад ва изъон менамояд, ки 

нодида гирифтани ин ќишри љомеасоз ва инсонпарвар ба маънои нафйи 

љомеа ва инсон аст, аммо чї гуна метавон ин мафњуми мутаолиро, ки зан 

дар низоми исломї дар аксар сањнањои иљтимої њуќуќи мусовї бо 

мардро дорад! Њузури  инќилобии занони муљоњид дар арсаи љањон 

мутаносиб ба њузури онон дар  соњоти низоми сиёсї аст. Шоир барои 

иблоѓи ин паёми мубораку хуљаста авотифи гудохташударо дар кисвати 

дилпазири достон мепечад ва чунон њунармандона  доди  сухан медињад, 

ки сўзу гудозаш сахрањои рукудро мунбасит менамояд. «Арўсони 

љомагулгуни Њирот» дорои чунин њувияте аст  - паёмаш: имон, исор, 

шањодат! 

Дарвоќеъ, «Арўсони љомагулгуни Њирот» бо кашиши ишќи маљозї 

ранг мегирад ва дар бистари табиї ва фитрии љозибаи ду инсон њаракат 

менамояд, нахустин соњаи маѓнотисии он: 

Духтари фаррухрухе, симинтане, 

Моњи тобоневу мењри рўшане – [18, 713] 

аст, ки саропо назокат асту зарофат, нозу дилбарї, мазњари иффату 

њиљоб: 

Кас надида рўи вайро бе њиљоб, 

Љуз нигоњи моњу чашми офтоб. [18, 713] 

Аммо чашмонаш ойинадори розу ниёз, эъљози фитна ва овози бањам 

омехта аст ва зебоии сењркунандаи бегона бо ѓоза ва сурхоб: 

Ойина будаш зи оби чашмасор, 

Шонагар машоттаи абри бањор. 

Сурату маъно ба њам омехта, 

Аз адои сад хаёл ангехта. 

Аз сараш то по таљаллигоњи ноз, 

Мўй-мўйяш дилфиребу љоннавоз. [18, 713] 

Аммо ин зебоии шукуфта дар домони табиат фарзанди рифоњ нест, 

дар оѓўши љоњу љалол парвариш наёфта, ятимест овораву бекас, бе 

хонаву бе ошёна. 

Модараш дар кўдакї рафта зи сар, 

Дида баъд аз марги вай марги падар. 

Бо касаш дар русто пайванд не, 

Кас ба он овора хешованд не. [18, 713] 

Кист, ки чунин бепаноњеро паноње дињад? Устод Халилуллоњи 

Халилї бо як зарофати ба худ хос воќеаро чунин ба тасвир мекашад: 

Буд пире солхўрде нотавон, 

Бонуи соњибдил, равшанравон. 

Њамсари вай мурда, худ монда аќим, 

Андар он дењ буд аз умре муќим. 

Духтари овораро дар бар гирифт, 

Њамчун тољи гул фарози сар гирифт. [18, 713] 

Ин таљнису таносуб динамизме аст, ки дар бовари шоир фаќароти 

инќилобро ташкил медињад ва русто бистари мусоиде аст, то чунин 

бовареро бипарваронад, яъне инќилоби озодї мањсули иродаи 

рустозодагони вороста аст, ки пои истидлолро чўбин мепиндорад ва 

ишќи увайсї  дар тору пудашон шарора мекашад. 

Духтарони дењ ба вай мањрам шуданд, 

Мењрбону њамдилу њамдам шуданд. 

Духтарон дар мењр аз мардон бењанд, 

Хоса ононе, ки зода дар дењанд, [18, 713] 

-яъне русто бо осмони обию ворастагї њанўз њубути шањригиро надорад, 

содагї ва  сафо пероябанди он аст. Шоир дар чунин фазое бо як ишораи 

кўтоњ бар љомеаи мардсолор нањиб мезанад: «Духтарон дар мењр аз 

мардон бењанд», ин нињеби поракун пардањое аст, ки њузури љомеасози 

занро нодида мегирад ва шоир заминаи таборузи шахсияти ин ќишри 

љомеаро фарёд мезанад, њампойи ин фарёд ѓизоли дилфиребу љоннавоз 

бо ѓизолоне, ки «ханда аз кабки дарї» ва «пардадорї аз парї» 

омўхтаанд, дастафшону пойкўбон дар домани табиат механдад ва ин 

тарабу тараннум њеч гуна ранги шањригарї надорад. 

Пеш аз он, к-ояд шаби фархундапай, 

Гардад оѓози умури љашн тай. 

Душмани хунхору хунрези палид, 

Аз замину аз фазо якдам расид. 

Тўпњо аз дур ѓуридан гирифт, 

Марг бар њар хона боридан гирифт. 

Тонкњо дар даври дењ пањлу заданд, 

Шермардон рў ба рў зону заданд. 

Бар шуд аз њар бом фарёди љињод, 

Наъраи такбиру бонги иттињод. [18, 715] 

Шоир  дар ин ашъори пур аз оташу хун, андўњу ѓам мехоњад наќши 

занони муљоњидро ба тасвир кашад, суханро аз арсаи разм ба хилвати 

базм мекашонад: 

Духтарон гуфтанд  ин ор асту нанг, 

Хасм гирад гесуи моро ба чанг. 

Мо њамин шаб љашн барпо мекунем, 

Рўзаи худро ба хун во мекунем.  

Зинда бошему асири ин сагон? 

Бехудоён, безамирон, бадрагон. 

Марг моро мояи фархундагист, 

Эй хушо марге, ки бењ аз зиндагист. [18, 715] 

Бо чунин тамњиде, ки ањди ишќ асту мисоќи хун базми бошукўњи 

висол ороста мегардад, умеду ноумедї, шодию ѓам аз њар зовияе забона 

мекашад ва бар њар забоне љорї аст: 

Буд он шаб, бешак аз шабњои ќадр, 

Ёдгори номбардорони бадр. 

Ногањон номардњо, саффокњо 

Русњои бехудо, нопокњо. 

Њамла оварданд дар базми нишот, 

Фављи малъун дар чунон фаррухбисот. 

Базми ишрат сањнаи пайкор шуд, 

Шоми шодї мањшари куштор шуд. 

Дар фазои русто ѓурриш фитод, 

Дар куњан маъмурааш ларза фитод… 

Орзуњо, љустуљўњо, розњо, 

Хандањо, умедњо, овозњо. 

Зери тали хоку гил пинњон шуданд, 

Љонсупори руъяти љонон шуданд. [18, 716] 

Шоир бо чунин забоне, ки забонаи хашми барафрўхтаи њубби ватан 

аст, интихоби огоњонаи марги ошиќонаи зану марди мусулмонро ба 

тасвир мекашад ва ин тасвири дардноки шањодат шуъури нуњуфта дар 

шўри њамосаофаринро ошкор мекунад ва марзи оштинопазири њаќу 

ботилро ироа медињад: 

 

Баъд аз он шамшердорони Њирот, 

Ќањрамонони нигањбони Њирот. 



50 

Куштагонро љо ба љо бигзоштанд, 

Бар фарози он ба хун бингоштанд: 

Зинда бод озодиву дини ватан, 

Ошиќони љома хунини ватан. 

Бод лаънат бар ситамгори замон, 

Љовидон дар љовидон дар љовидон. [18, 716] 

Шоир дар ин достони кўчак як рўзи љабру ситаму кушторе, ки дар 

шањри Њирот дар солњои аввали инќилоб рух дода буд, бо сўзу дард баён 

доштааст.  

Аз муњтавои ашъори Х.Халилї бармеояд, ки ў бо фарогирии  анвои 

гуногуни шеърї,  дар мавзўъњои мухталиф, ки љомеаи рўзгори шоир ва 

дарду ниёзњои ў ва њаммењанонашро фаро гирифтааст, шеър гуфтааст. 

Шоир бо чашми дил ба масъалањои рўзмарраи љомеаи Афѓонистон 

нигариста, садои дили њамватанонашро дар либоси зебои бадеї баён 

кардааст. 

1.4. Ќолабњои шеърї 

 Метавон гуфт, ки Халилї  таќрибан дар тамоми ќолабњои шеъри 

форсӣ-дарӣ шеър сурудааст – аз ќасида, ки корњои зиёде дар он кардааст, 

то шеъри нимоӣ.  Њатто бархе эътиќод доранд падари шеъри нимоӣ дар 

Афѓонистон эшон аст. Устод Халилї дар заминаи сароиши рубої ва 

дубайтию чорпора низ табъи хешро озмуда ва ин тааддуди ќолаби шеърӣ 

њам  яке аз мазоиди устод Халилї дар кори офариниш мебошад. 

 Бо итминон бояд ќайд намуд, ки устод  Халилї дар њама ќолабњои 

шеърии забони форсӣ -дарӣ таљрибањои дурахшон дорад, аммо бештари 

корњояш дар ќолабњои ќасидаву ѓазалу дубайтӣ мебошад, ки дар ин 

ќолаб бисёр бо тавоноӣ ба баёни андешањои хеш мепардозад. Мавриди 

зикр аст дар ин замина низ назари Козими Козимиро биёварем:  ба 

эътибори сурат, устод  Халилї дар њама ќолабњои куњан тавоно буда, 

вале бештар тасаллути ў дар ќасидасарої аст. Аммо аз назари муњтавоӣ 

ба фикрам бештар муваффаќияти ў дар шеърњои иљтимої аст, яъне 

осоре, ки дар онњо ба масоили мардум ва љомеаи рўз ишора мекунад, 

мисли шеъри «Хоб дидам, ки сияњабр ба дашту дамано». Ў њамчунин дар 

шеърњои мењанї ва шеърњое, ки дар онњо ба мафохир ва мавориси адабу 

фарњанги забони форсӣ мепардозанд, ќудратманд зоњир шудааст. 

Козими  Козимї илова мекунад, ки  «таъсири ќасидасароии хуросонї 

бар шеъри Халилї ошкор аст. Ў ба шоироне њамчун Фаррухї, 

Манучењрї, Масъуди Саъди Салмон албатта аз миёни шоирони 

мутаахир ва аз назари муҳтаво ба Иқболи Лоњурї назар дорад ва 

дарвоқеъ  ўро шогирди дабистони Иқбол метавон донист. Халилӣ дар 

љавонї маҳзари Иқболро дарк карда ва эҳтироми бисёре барои ў қоил 

будааст, аммо таъсири Халилї  бар шоирони баъд аз худаш ба он 

равшанї ва барљастагие, ки ќобили пайгирии бисёр бошад, нест, он њам 

ба ин далел, ки дар вопасин солњои зиндагии устод Халилї сабку лањни 

шеъри мо ба ногањон иваз шуд ва шоирони љавони мо беш аз ин ки аз 

сабки нисбатан куњани устод Халилї ва аќрони ў пайравӣ кунанд, ба 

таљрибањои навине, ки дар шеъри форсї рўй дода буд, гароиш пайдо 

карданд» [18, 21].   

 Бидуни тардид Халилуллоњи Халилї машњуртарин шоири муосири 

Афѓонистон аст. Ў шоире аст дар ќолаб куњангаро ва дар баён навандеш, 

аз сўе вориси суннати зебоишиносии ќадим аст ва ба њамин эътибор ба 

фасоњату устувори забон ањаммият медињад ва аз сўе бинобар табъи 

нављӯи худ кўшидааст, дар њамон чорчӯби ќолаби куњан навоварињое ба 

харљ дињад ва дар ин масир аз корбурди ќолабњое мисли чорпора њам 

парњез накардааст. Дарунмояи шеъри Халилиро људо аз тавсифњо ва 

ситоишњои мазњабию сиёсї ва ихвонияњое, ки бинобар суннат дар шеъри 

њамаи аќрони ў дида мешаванд, мафоњими сиёсї ва иљтимоиро ташкил 

медињад. Интиќод аз нобасомонињои кишвар ва бекифоятии 

зимомдорон, даъват ба ватан, дўстї ва њифзи ифтихороти куњан, баёни 

таззодњои иљтимої, мисли фаќр ва ѓино мазомини ѓолиби шеъри ӯст. Ин 

моя аз танаввўъ дар мавзўъот ва маонї дар шеъри камтар касе аз аќрони 

ў дар Афѓонистон ва њатто Эрон дида мешавад. Ў  њамчунон дилбастагие 

ба истеъморситезї ва бозгашт ба хештан ва вањдат дар миёни љавомеи 

исломӣ дорад. Ва дар ин гароишњо, бидуни тардид мутаассир аз аллома 

Иќболи Лоњурї  аст. 

Абдулѓафури Орзу зиндагии Халилиро ба се давра таќсим кардааст: 

«мубориз–муслињ–мубориз» [50, 99].  Аммо Халилї  дар давраи дувуми 

зиндагии худ (яъне пеш аз инќилоби исломии Афѓонистон) шоире буд 

наздик ба дарбор ва мушовири фарњангии Зоњиршоњ, бо ин вуљуд, 

сароњати ў дар интиќод аз дастгоњи њоким ва баёни дардњову масоили 

мардум ва итобу хитоби мустаќим бо баъзе аз вузарову вукало шеъри 

ўро ба марзњои адаб пойдории наздик мекунад. Халилї баъд аз кудатои 

марксистї ва оѓози инќилоби исломии Афѓонистон (яъне дар давраи 

севуми њаёт) њунари худро яксара дар хидмати инќилоб ва мубориза бо 

мутаљовизони рус ва дастнишондагони онњо ќарор дод ва ба њамин далел 

бисёре аз соњибназарон  ўро оѓозгари шеъри муќовамати Афѓонистон 

низ  медонанд. Восифи Бохтарӣ дар ин бора мегўяд: «Нахустин шеърњои 

љињодӣ, ки ба номи шеъри муќовамат ба Афѓонистон расид, аз устод 

Халилї  буд, монанди мустазоди «Эй вой, ватан, вой, ватан»  ва чанд 

ќасидаи дигар, ки дар Америка суруда шуда буданд» [105, 23]. 

 Абутолиби Музаффарӣ њам алораѓми интиќодоте, ки нисбат ба 

зиндагии пеш аз инќилоби Халилї  дорад,  маќоми хатшикани ўро ба 

расмият шинохта мегўяд: «Шеъри муќовамати Афѓонистон бо таљовузи 

неруњои ишѓолгари Иттињоди Љамоњири Шўравї оѓоз шуд ва оѓозгари 

он њам пирамарди ватандўсте буд, ки дар интињои умри хеш хонаро 

равшан кард»  [112, 31]. 

 Маќсуд аз пирамарди ватандўст дар иборати фавќ Халилуллоњи 

Халилї аст, ки дар оѓози ба ќудрат расидани коммунистњо дар иёлати 

Ню-Љерсии Америко ба сар мебурд ва нахустин вокунишњои адабї 

нисбат ба ин њодисаро дар ќолаби ашъори пурњаяљон нишон дод. Вай 

пас аз муддати кўтоње ба манзури наздик шудан ба хоки ватан ва 

њамдардӣ бо мардуми љангзадаи худ Америкоро тарк гуфт ва ба 

Исломободи Покистон наќли макон кард ва то поёни умр њама тавони 

шеърии худро масруфи љињоду  муќовамат дар баробари мутаљовизон 

намуд. Ашъори инќилобии ин шоири дилсӯхта тавассути шахсиятњо ва 

созмонњои љињоди билофосила пас аз суруда шудан дар љузваи кўчак 

мунташир мешуд ва дар сафњои муљоњидин даст ба даст мегашт. Таъсири 

ин ашъор дар боло бурдани рўњияи муљоњидин ва тањрики мардум ба 

муќовамат чунон буд, ки баъзе аќида доранд шеъри  ў аз тири муљоњидон 

коргартар афтодааст. 

Х.Халилї њамчун шоири тавоно ва суннатгаро дар ќолабњои 

мухталифи шеърї, аз љумла дар сурудани ќасида, ѓазал, чањоропора, 

таркиббанд, ќитъа, рубої ва ѓ. дасти тавоно дошта, барњаќ дар адабиёти 

муосири Афѓонистон њамчун аввалин шоир, ки шеъри нимої сурудааст, 

эътироф гардидааст, аммо бештари шеъри ўро ашъори суннатї ташкил 

медињад. 

 

1.5. Сабк ва баёни шеър 

 Устод Халилї дар шеър дорои сабки хос аст, сабки ў агар даќиќ 

баррасӣ шавад, бештар ба сабки шоирон классики мо, махсусан ба сабки 

њиндӣ, яъне ба сабки  Бедили Дењлавї мемонад. 

 Чунончи, аз лобалои баргањои зиндагии устод Халилї равшан 

мешавад устод ба Бедил бисёр алоќа доштааст ва ин масъала мерасонад, 

ки эшон каму беш тањти таъсири забон ва фазои шеъри Бедил низ 

будаанд. Бояд дар њамин замина бигўям, ки устод Халилї  яке аз 

касонест, ки тавониста барои шинохт ва муаррифии Бедил дар 

Афѓонистон корњои арзандае анљом дињад. 

 Чи хуб аст назариёти Козим Козимиро дар ин замина мурур кунем: 

«сабки шеъри устод Халилї  бештар ба хуросонї ва гоњ ироќӣ тамоюл 

дорад ва ў дар амал аз пайравони Бедил ба њисоб намеояд, ончунон, ки 

масалан  Ќорӣ аз пайравони Бедил аст. Вале дар айни њол дар арсаи 

пажўњиш ў китобе дорад бо унвони «Файзи ќудс», ки дар бораи зиндагї 

ва осори Бедил аст ва дар он љо таќрибан њама аќволи тазкиранависони 

куњан дар бораи Бедил гирд омадааст. Аз ин назар ин як китоби бисёр 

арзишманд аст» [18, 34]. 

 Гузашта аз ин Халилї  дар тадвин ва интишори девони комили 

Бедил дар Кобул сањми басазо доштааст. Албатта дар Эрон ва дар 

солњои ахир баъзењо ба ѓалат тасњењи ин девонро њосили кори худи 

Халилї  донистаанд ва ин дуруст нест. Тасњењ бар уњдаи марњум 

Холмуњаммади Хаста ва баъзе дигар аз удабои Афѓонистон будааст, вале 

Халилї  аз он љо, ки мавќеияти њукуматї ва нуфузи бисёре дар нињодњои 

фарњангии мамлакат дошта, дар чоп ва интишори ин китоб бисёр 

муассир буда ва муќаддимаи китобро њам ў навиштааст. Инро 

бузургтарин хидмати Халилї  ба Бедил метавон донист ва агар ин девон 

мунташир нашуда буд, чї басо, ки Бедил дар Афѓонистон њам ин шуњрат 

ва овозаи кунуниро надошт ва дар Эрон њам дертар аз ин муаррифӣ 

мешуд, чун таќрибан њама касоне, ки дар Эрон бо Бедил ошно шуданд, 

аз тариќи њамин девон ошно шуданд. 

 Нависандаи «Њамзабонї ва безабонӣ»  дар мавриди наќши Халилї  

дар тањаввулоти сиёсӣ-иљтимоии Афѓонистон чунин ибрози аќида 

намудааст: «Халилї  дар маљмўъ шахсе буд даргир бо масоили кишвар 

ва аз он шоирони гўшагир, ки фаќат дар кор сиройши шеър ва ё 

пажўњишњои адабї њастанд, набуд. Ба њамин далел дар бисёре аз 

фаъолиятњои адабии кишвар назир њамон интишори девони Бедил, ки 

арз кардам, сањми љиддї доштааст» [73, 42].  

 Козимӣ меафзояд: дар арсаи сиёсат њам Халилї  шахсе буд муассир 

ва фаъол. Ў муддате вазир буд, муддате сафир ва муддате яке аз аъзои 

аслии њизби Вањдати миллї. Вале ба њар њол дар доираи низоми њоким  

њаракат мекард ва ўро дар асри Муњаммад Зоњиршоњ наметавон як 

шахсияти мубориз алайњи низоми шоњӣ ба шумор овард. Вале дар солњои 

ахири зиндагї ва дар замони њукумати коммунистњо љанбаи инќилобї ва 

муборизоти шеър ва шахсияти ў таборуз мекунад, дар он њангом, ки ў 

алайњи ишѓолгарони русї ва њукумати  вобастаи  онњо шеър месароид. 

 Ин шоири афѓон њамчунин дар мавриди вуљўњи дигар шахсияти 

Халилї ин нуктаро зикр мекунад: Халилї  илова бар шоирї њам 

пажўњишгар ва нависандаи тавоно буд ва њам љузви риљоли муњимми 

сиёсї ва фарњангии кишвар. Дар арсаи пажўњиш баъзе китобњои ў њанўз 

марљаи афѓонистоншиносї ва шинохти адабу таърихи гузаштаи мо ба 

њисоб меояд, мисли «Осори  Њирот»  ва «Файзи ќудс».   

 Забони форсӣ-дарӣ яке аз се ё чањор забони зиндаи љањон аст. 

Балоњое, ки тайи ду њазор сол болои забони форсӣ омада, сари њар 

забони дигаре меомад, имрўз нишоне  аз он  барљо намемонд [18,104]. 

Донишманди кишвар Абдурањмони Пажвок Халилиро нољии шеъру 

адаби кишвар дар замони футурат ва рукуди адабї медонад [91, 219]. 

 Халилї  ба унвони  шоири бузург, бештар аз њама, аз рамзу рози 

мусиќии вожањо огоњ аст. Аз њамин рў бе он ки аз такрораи њиљоњо, 

калимот ва љумлањо, ки зояндаи мусиќӣ дар каломанд, зиёд истифода 

кунад, каломаш аз як оњанг ва мусиќии маввољи дарунӣ мутаранним аст.   

   Аз нигоњи забон Халилї  тасаллути комил бар он дорад. Вожањои 

забон дар ихтиёри ӯ ва ба фармони ӯ ба роњатӣ њаракат мекунанд. Аз 

лињози љањонбинӣ пайванди ӯ бо идеологияи исломӣ ва ирфон ва 

тасаввуфи исломӣ буъди азими шахсияти ўро месозад. Нигоштањо ва 

пардохтњои Халилї дар «Тафсири кобулї», муаррифї ва баррасии осори 

Саної, Мавлавї, Бедил, Иброњим ва сўфиёни дигар бурњони сухани 

мост. Дар заминањои таърихї ва фарњангї низ Халилї бо дарки амиќ аз 

пешинаи таърих ва фарњанги худ нисбат ба аќронаш пешӣ дорад. 

Таањњуд ва илтизом ба инсону инсоният ва хидмат ба љомеаи инсонӣ низ 

тањбинои њамаи офаридањои ўст.  

 Замон ва огоњии Халилї аз сайри њаводис асоситарин буъди 

шахсияти ин бузургмарди волост. 

 Замон бар Халилӣ берањм будааст. Падарашро аз ӯ мегирад. Дар 

овони нављавонї овора ва табъидаш мекунад. Умре бар дард ёфтан ва 

дандон бар љигар гирифтан ва нагуфтан мањкумаш месозад. Ва дар поёни 

умр боз њам оворааш мекунад. Аз ин љост, ки Халилї  бо дарди бузурге 

бузург мешавад ва њамчунон бо он њаёт ба сар мебурд. Бе муносиб нест, 

ки Ризозода Шафаќ менависад: Халилї ״…эњтимом дорад малоли худро 

аз дўстонаш пинњон кунад, вале дар бархурдњои маъмулӣ ва љорӣ ӯ њам 

табассумњои мењромезаш дар воќеъ нишонаи пайкори дарунии ў бо деви 

андўњ аст... Ман худ сояи малолро дар варои лабхандњои дўстнавози ў, 

њатто дар иртифооти  Васфогоњ [Истолиф]-и  Кобул ташхис додам» [ 75, 

125].   

 Ин вежагињо бо тамомияти жарфо ва пањноияш аст, ки сабки 

Халилиро ба гунаи фохирe мутаолӣ мушаххас ва муайян месозад. То љое, 

ки њар хонандаи закӣ метавонад осори Халилиро ба содагї бо такия бар 

сабки офариниши ӯ ташхис дињад, дар њоле, ки дар мавриди соири 

нависандагони  њамрӯзгори  ӯ шояд ин маърифат њосил нашавад. 

Донишмандони афѓонистонї Абдуќаюми Ќавим [91,45], 

Абдулѓафури Орзу [50, 25]   ва Назармуњаммади Бењрўз [33, 6]   мисли 

дигар муњаќќиќони ќаблан номбар кардашуда тарафдори сабки 

хуросонї будани Халилуллоњ Халилиро љонибдорї мекунанд ва ўро 

устоди беназири сухани муосир њисобидаанд. Аз ин миён Абдулѓафури 

Орзу чунин таъкид мекунад, ки «дар ашъори ў дар радифи сабки 

хуросонї унсурњои миллї зиёданд, инчунин дар шеъри ў шару шўри 

тасаввуф ва ѓамгинии сабки ироќї ба назар мерасад» [ 50, 25].    

Ба назари мо шеъри Х.Халилї мисли шеъри Мавлоно Љалолиддини 

Балхї ќалби инсонро маљбур мекунад, ки ба тапиш ояд ва раќс кунад ва 

мисли шеъри Саноии Ѓазнавї ба эњсоси воќеї бармеангезад.  

Омилњои зерин дар сохтани сабки инфиродии њар шоир муассиранд:  

1.Омилњои эњсосї. 

2.Омилњои таѓйироти иљтимої. 

3.Асосњои фарњангї. 

4.Лањзањои хуррамиву нишот. 

5.Дониш, фањм, касб ва мањорати шоир. 

6.Мавзўъ ва ѓ. ки ин омилњои муассири сабксоз дар ашъори 

Х.Халилї зиёд истифода шудаанд ва сабки инфиродии ўро нишон 

медињанд. 

Халилї классикона шеър мегўяд, вале фарзанди замони худ аст. Ў 

дар шеърият замони худро ба замонњои гузашта зид нагузошт, замони 

худро идомаи замонњои пешин донист, пайванди дирўзу имрўзро таъмин 

кард. Халилї бо нигањдории асолати классикии шеъри форсї гўё мегуфт: 

Садаи бист давраи нави таърих аст, лекин бояд хилофи сайри таърихии 

башарият наравад, ба арзишњои маънавии миллї эњтиром дошта бошад. 

Ин љо эътирозе нисбат ба бархе аз навпардозињои ќарни бист эњсос 

мешавад. Кам касоне тавонистанд ба љилои чашмрабои баъзе 

навгонињои аср фирефта нашаванд ва дар ќадршиносии суннатњои 

адабии њазор сол устувор бошанд. Устод Халилї яке аз онњост. Ў аз 

нављўињои адабии садаи бист нагурехтааст, ањамияти онњоро инкор 

накардааст, аммо муњимтар он аст, ки дар даврони навангезињои 

саросарї тавоноии суннатњоро намоён овардааст. Ва гумон меравад, ки  

таљрибаи ў ба чашми ояндагон бештар ибратомўз хоњад буд. 

Аз нигоњи мавзўъ ашъори Х.Халилї њама масъалањои рўзгори 

инсонро фаро мегирад, ки ба ин масоили иљтимої шоир нигоњи хос ва 

сабки вежаи баёнро дорост. Х.Халилї дар ашъори худ ва сабки баёнаш 

хеле серталаб аст, ки аз нигоњи мазмуну ѓоя ва шаклу муњтаво суханаш 

дар пояи баланд ќарор дошта бошад. Албатта, барои он ки шаклу 

мазмуну ѓояву мундариљаи сухани Х.Халилї таъсиргузор бошад, он 

тавассути саноеи мухталифи бадеї ва забони ширини форсии дарии 

тољикї баён ёфтааст, ки дар маснавињо, ќасидањо, ѓазалњо, 

таркиббандњо, чањорпорањо, рубоиёт ва дубайтињояш дар сатњи баланди 

сухангустарї ифода ёфтаанд.  

1.6. Халилї  оѓозгари шеъри Нимоӣ 

 Яке аз барљастагињои зиндагии адабии устод Халилї ин аст, ки ў 

барои аввалин бор дар Афѓонистон шеъри Нимоиро мутобиќ ба 

пешнињодњои Нимо Юшиљ ироя кард ва суруд. 

Шеъри маъруфи устод Халилӣ бад-ин гуна мебошад: 

 Шаб андар домани кӯњ, 

 Дарахтон сабзу анбўњ. 

Ситора равшану  мањтоб дар партавфишонї, 

 Шаби ишќу  љавонї. 

 Миёни  сабзаву гул, 

 Нишемангоњи булбул, 

 Зи дур ояд садое чун суруди осмонї 

 Зи  найњои шубонї. 

 Фарози кўњсорон, 

 Ќадамгоњи  ѓизолон, 

 Ќадамгоњи  ѓизолонро кунам гавњарфишонї, 

 Зи  ашки арѓавонї. 

 Биборад  абр нам- нам, 

 Биларзад шох кам- кам, 

 Набошад  љуз табиат њељ касро њукмронї, 

 Ба ѓайр аз шодмонї. 

 Ману  ту њар ду бо њам 

 Нишаста  шоду  хуррам, 

 Ман  аз дил бо ту андар гуфтугўњои нињонї, 

 Ту  гарми мењрубонї. 

 Бичинам  гул бароят, 

 Бирезам  пеши поят, 

 Њамоил  созамат аз лолањои арѓавонї, 

 Чу  ёќути румонї. [19, 530]  

Ин шеър ки аз 24 мисраъ фароњам омадааст, воќеан шеъри хуби ба 

равиши Нимо Юшиљ навиштаи шоир аст, ки аз таљрибањои аввалини 

ўст, вале хеле зебост, ки аз мисраи аввал то охир таносуби сухан, 

таносуби мисраъњо ва њамоњангии мазмуну муњтаво хуб ба назар 

мерасад. Њарчанд ин шеър аз таљрибањои аввалини Х.Халилї аст, вале 

ба хубї ба назар мерасад, ки ў аз уњдаи иљрои ин амал ба хубї 

баромадааст ва шеъри хуб сурудааст.  

Дарвоќеъ, ин нахустин шеъри Нимоӣ дар Афѓонистон мебошад, ки  

Козимӣ њам ин мавзўъро ба њайси як њаракати дурахшон дар зиндагии 

адабии  устод матрањ мекунад: «наметавон Халилиро оѓозгари шеъри 

Нимоӣ дар Афѓонистон донист. Албатта, ў шеъре бо мисраъњои 

нобаробар дар солњои љавонӣ сурудааст, вале он шеърро наметавон як 

асари Нимоӣ ба њисоб овард ва бештар шабоњат мерасонад ба 

мустазодњои форсї. Шояд Халилї  дар саройиши он шеър ба таљрибањои 

Нимо назар доштааст ва шояд њам ба мусамматњои Иќболи Лоњурї. 

Вале ќазия ин аст, ки њамон сабкро њам идома надода ва он асар танњо 

шеъри ў то вопасин солњои зиндагї дар ин шакл аст.  Ў дар идома таъкид 

мекунад: вале инро набояд мункир шуд, ки дар Халилї  алоќа ба 

навгарої њамвора вуљуд доштааст. Вале ин навгарої бештар дар 

истихдоми баъзе вожагони забони имрўз ва аносири зиндагии имрўз 

дида мешавад, то ќолабњои навин» [18, 39]. 

Донишманди дигари афѓонистонї Назармуњаммади Бењрўз 

Халилуллоњи Халилиро барњаќ «асосгузори шеъри нав дар Афѓонистон 

мењисобад, ки ў дар шеър ба ќофия диќќати бештар дода, субут 

расонидааст, ки ў аз устодони боистеъдоди шеъри муосир аст» [33, 3]. 

Ин андешаи Козимї, ки ќаблан баён доштем, ки ин шеър ба 

мустазодњои форсї монанд аст, тасњењ мехоњад ва ин шеър мустазод нест 

ва шеъри Нимої аст.  

Ин шеъри устод Халилї ба ростї яке аз зеботарин шеърњо дар 

мавзўи ишќ аст, ки дар миёни соири ашъори ў нодир аст. Ин шеър як 

лањзаи васли ошиќро бо маъшуќ нишон дињад њам, вале дар лобалои худ 

љањонеро, љањони зебоеро, ки пуропури завќу нишот аст, бад-ин зебоии 

отифона ифода мекунад. Дар ин шеър ќофияи сарењ корбаст гардидааст, 

ки аз гулвожањои кўњ, љавонї, гул, булбул, шодмонї ва ѓайра, инчунин, 

ќофияњои таркибї, ба мисли: суруди осмонї, найњои шубонї, фарози 

кўњсорон, ќадамгоњи ѓизолон, лолањои арѓавонї, ёќути румонї ва 

монанди инњо фароњам омада, ба шеър як симфонияи нозуки махмалин 

ва зебогї афзудаанд.   

Муњаммадусмони Сидќї дар бораи ин ки дар шеъри Халилї  чи 

нуктаи ќобили таваљљуње барои мухотаби имрўз вуљуд дорад, гуфтааст: 

«вежагии муњимми шеъри устод Халилї танаввуи муњтавои он аст. Яъне 

дар маљмўаи осори ў барои бештар масоиле, ки барои инсони имрўз 

матрањ аст, шеър метавон ёфт. Ў як ошиќонасарои сирф набуд, ё танњо як 

шоири муќовамат ё шоири иљтимої. Њамаи ин масоил дар шеъраш њаст 

ва ба њамин сабаб ѓолибан барои мавзўи хос, ки ба девони Халилї 

мурољиа мекунем, бо дасти пур бармегардем» [47, 76]        

 Ин шоир ва пажўњишгари афѓонистонї њамчунин дар бораи 

робитаи Халилї ва Ќорӣ Абдуллоњ гуфтааст: «ман дар мавриди 

иртиботи устод Халилї ва Ќорӣ Абдуллоњ иттилои хосе надорам. Ин 

ќадар метавонам бигўям, ки ў ба эњтимоли ќавӣ дар љавонӣ аз мањзари 

Ќорӣ истифода карда ва албатта нисбат ба ў эњтиром њам доштааст» [47, 

36]. Дар девони Халилї  ѓазале њаст, ки аз ѓазалњои бисёр хуби ў њам њаст 

ва бар мазори Ќорӣ  Абдулло хонда шудааст: 

 Дар синаи ин хок нињон аст љањоне, 

 Дардо, ки назираш ба љањон боз наёяд. 

 Афсўс, ки чун Ќории мо боз дар ин мулк 

 Доно халафи  Њофизи Шероз наёяд… [ 19, 274]  

Х.Халилї дар ин ѓазал, ки метавон онро ѓазали марсия номид, 

муњаббати худро ба ин шоири бономи Афѓонистон, ки дар эљоди шеър 

Халилї аз ў бардоштњои зиёд кардааст, бо мењру самимияти беандоза 

баён доштааст.  

Байти маќтаъи ин ѓазал чун паёми шоирона як навъ мурољиат ба 

аќвоми дигар аст, ки ба ќадри суханварон бирасанд: 

Њар ќавм, ки равшан накунад номи бузургон, 

Дар маљмаъи аќвом сарафроз наёяд. [ 19, 274] 

БОБИ II.ЉАНБАИ ИЉТИМОИИ АШЪОРИ ХАЛИЛЇ 

 

2.1. Мавзўи ватан ва диёр 

Сайре бар муборизоти иљтимоии шоир ин нуктаро мусаљљал намуд, 

ки табъи шоир гирењхўрда бо воќеъият аст ва аз он чи мегузарад, чошнї 

мегирад, яъне инсон мављудест иљтимої ва афкор аз сохтори љомеа ранг 

гирифта ва дар оѓўши кайфияти фарњанги миллї парвариш меёбад. 

Њолатњои табиї, амсоли асабониятњои ќавмї, таассуботи  мазњабї, 

силањшўрї ва соири шохисањои равонї – њама ва њама дар замини 

андеша реша медавонад. 

Сохтори њукумат дар Афѓонистон њамеша сохтори истибдодӣ 

будааст. Пеш аз кудатои марксистӣ њаракатњое, ки дар ростои мањдуд ё 

соќит кардани истибдод сурат гирифта буд, бо саркўби шадид мувољењ 

шуданд. Чунонки љунбиши машрутият дар Афѓонистон ба натиља 

нарасид ва њаракати афроде њамчун Аллома Балхӣ њам дар нутфа хафа 

шуд. Дарвоќеъ, танњо таљрибаи љумњурӣ дар Афѓонистон даврони кўтоњи 

њукумати Довудхон аст, ки раиси љумњури он на бо раъйи мардум, ки бо 

кудато ба њукумат расида ва ба маротиб аз писари амми худ Зоњиршоњ 

мустабидтар буд. Баъд аз кудатои марксистӣ њам истибдоди њизбӣ љойи 

истибдоди фардиро гирифт. Истибдоде, ки ба эътиќоди соњибназарони 

навъи марксистӣ-сталинии он ба маротиб хатарноктар ва берањмонатар 

аз истибдоди фардї ва суннатии шоњон аст. 

 Парчамдори шеъри зидди истибдоди даврони салтанат (пеш аз 

кудатои 1357 њ.ш) Аллома Балхї аст. Агар машрутахоњон ба дунболи 

тањдиди истибдод ва амсоли Халилї  дар пайи мињор кардани он буданд, 

Балхӣ мекўшид то истибдодро аз реша соќит кунад. Баъд аз кудатои 

њафтуми савр низ мардуми Афѓонистон бо шиддати бештаре ба 

мубориза бо истибдоди ањзоби дастнишондаи халќ ва парчам 

пардохтанд ва дар ин миён Халилї  завќу забони худро дар хидмати 

ирода ва хости миллат ќарор дод. 

 Истибдодситезии миллати Афѓонистон аз хӯи озодихоњї ва 

маноаттабъи онон сарчашма мегирад, онон бардагиро айни шармандагӣ 

медонанд.  Ба эътибори њамин рўњия Халилї  мегўяд: 

Зиндагї дар бардагї шармандагист, 

Маънии  озод  будан  зиндагист. 

Сар, ки  хам гардад ба пойи дигарон, 

Бар  тани  мардон  бувад  бори  гарон. 

Бандаи  њаќ дар  љањон  озодааст, 

Маст вай  фориѓ зи љому бода аст.  [17, 50] 

 Озодї зомини шарофат аст ва љавонмардон дар роњи шараф љон 

мебозанд: 

 Ишќу озодию имон шарафи инсон аст, 

 Марг дар роњи шараф шаъни љавонмардон аст. [17, 89] 

 Афѓонистонињо, яъне љавонмардоне, ки шарафро бо љон пос 

медоранд, зимоми хеш ба ѓайр намесупоранд, зимоми хеш супурдан ба 

ѓайр бешарафї аст, ѓайрати афѓонистонињо аз озодагї аст ва озодагӣ ба 

қавли устод Халилї аз мусулмонї нашъат мегирад: 

 Нест муъмин, ки ба ойини  ѓуломон бошад, 

 Њуррият љавњари  шамшери мусулмон бошад. 

 Ва ё: 

 Бандаи ѓайр шудан хислати инсонї нест, 

 Сар нињодан ба дари ѓайр мусулмонї нест. [17, 90] 

Бе ба даст овардани озодї шодию тараб, ободї, илму њунар ва  

дигар хушињои зиндагї шукўњу таровати худро гум мекунанд, арзиши 

аслии худро аз даст медињад, ѓаму љафову бадбахтињо дар вуљуди њар 

фард кўњ-кўњ  хона карда, мўй-мўй аз он љо бадар мешавад: 

Афсўс, ки дар ќисмати мо шодї нест, 

Љуз ранљу ѓаму љафову барбодї нест. 

Илму њунару санъату неруву низом 

Инњо њама њечанд, чу озодї нест. [17, 37] 

 Ба эътиќоди Халилї  дину озодї дар хуни миллати афѓон аст, пас 

афѓон тан ба ѓуломї намедињад ва тавќи бандагии  ѓайри њаќро 

намепазирд: 

 Дину озодист дар зарроти  хуни мо нињон, 

 Мову ин  паймони мо то љон шавад аз тан  бурун. 

 Гар  ѓуломї тавќи  алмос аст, банди бандагист, 

 Бишиканаш  дар зери по  чун кардї аз гардан бурун.  [ 17, 44] 

Ва: 

 Озода гардан ба теѓ медињад, аммо ба тавќ на, 

  Гардани озодагонро теѓ бењтар љойи тавќ. [ 17, 93] 

 Он чи ба ватандўстї ва ватан дар шеъри устод Халилї иртибот 

мегирад, бояд гуфт, ки камтар шеъре аз ин абармарди ќаламрави 

суханро метавон суроѓ кард, ки ба нањве аз онњо њисси ватанхоњї ва 

ватандўстї дар он ифода нашуда бошад. 

 Дар ѓазали «Тобиши шамшер», ки устод дар робита бо ин мавзўъ 

сурудаанд, инро  дармеёбем: 

 Гардани  нахвати дунон шуда то чарх баланд, 

 Сафдари  маъракаву тобиши шамшер чї шуд? 

 Моњи  ман дар рањи ту сар ба кафу  љон бар лаб, 

 Рўзњо  мунтазирам, иллати таъхир чї шуд? [17, 267] 

 Дар  ин шаке нест, ки устод Халилї на танњо адибу шоир буд, балки 

аз сиёсатмадорони замон хеш низ ба шумор мерафт ва чунин мард чї 

гуна метавонист дар фикри мењану ватан набошад. Шоири жарфбаёну 

нозуктабъ бо дили зебољўву зебохоњї ва саре пуршўр ва марде сиёсї ва 

ворид ба љараёноти аср ва замони худ, ин аст сифоте, ки дар таърихи 

адаби забони форсї аз ў шахсияти љовидона ва номи мондагор сохт. 

 Устод Халилї, ки аз тифлї дардњову ранљњои бешуморе дид ва 

озорњои фаровонеро мутањаммил гашт, чи гуна метавонист диле медошт 

бедард, ки дарди ватан дар он намебуд, магар њангоме, ки падарашро ба 

ќатлгоњ бурданд ва худи ўро, ки дар он дам ёздањ сол дошт, дар хона 

зери назорат гирифтанд ва аз дарсу таълим мањрумаш доштанд, дар 

зењни њассосу тезаш ин сањнањову ёдњо наќш намебаст? 

Парешонњолињову саргардонињоеро, ки пас аз он дид, фароз ва 

нишебњое, ки дар зиндагияш марњала ба марњала њатто аз замони кўдакї 

ва нављавонї омаданд, магар бузургтарин мадраса барои ташаккули 

шахсият ва фикраш набуданд, чигуна метавон гуфт, ки Халилї  пас аз 

њуљуми артиш сурх ва њиљрат ба Покистон дар фикри ватан шуд? Ин 

дуруст аст, ки ашъори устод дар њиљрат саршор аз сўзу њоли дигар аст ва 

баёнгари дарду ранљи миллати муљоњид, аммо бояд дар ин маврид 

даќиќан ањволу шароитеро дар назар гирифт, ки шоир дар он ду марњала 

зиндагии худро ба пеш бурдааст. 

 Ишќи Халилиро ба ватан метавон дар ин шеър ба хубї дарёфт, ки 

чи гуна ишќ ба ватанро љанбаи таќдис медињад: 

 Донад Худо, ки баъди Худо мепарастамат, 

 Њон, эй ватан, мапурс, чаро мепарастамат? 

 Зарроти  њастиям зи ту бигирифтааст љон 

 Бо  сад њазор љон њама љо мепарастамат. 

 Дар нимашаб, ки боз кунад осмон дараш 

 Бо  сад њазор дасти  дуо мепарастамат. [17,  256] 

 Ва ин ишќу муњаббат ба њадде аст, ки озорњову ранљњо 

наметавонанд дар он халале ворид кунанд: 

 Бо  он њама мусибату  зиндон, ки дидаам, 

 Бо  гуна-гуна љавру  љафо мепарастамат. 

 Арбоби  љоњ дархури таъзим нестанд 

 Аз ёди ќавми барањнапо мепарастамат. [17, 257] 

 Ва ин ишќе нест, ки ба мурури замон ранг бозад ва замону макон аз 

шиддати вањдати он бикоњад: 

 Дар  тангнои зиндагию  хобгоњи ќабр, 

 Дар  олами фанову баќо мепарастамат. 

 Њам  бо сарири хомаву њам бо забони дил, 

 Њам ошкор, њам ба хафо мепарастамат. [17,  257] 

 Ва он ки ишќи ватан дар сар дорад, њеч гўшаи дунёро бо ватани худ, 

валаву фаќиру вайрон њам бошад, на танњо муовиза намекунад, ки онро 

оташистон њам медонад: 

 Эй  гиромї  хоки покам, эй ватан, 

 Эй  фидои хор-хорат љони ман. 

 Гарчи  хоки дигарон бас дилкаш аст, 

 Дур  аз ту дар нигоњам оташ аст. 

 Ту  на хокї, мояи љони манї, 

 Њам  ту љонї, њам љонони манї. 

 Љони  мо гар рафт, гў рав, бок нест, 

 Ту  бимон, эй он ки чун ту пок нест. 

 Ту  бимон, эй Каъбаи номуси мо, 

 Эй  умеди хотири маъюси мо. 

 Ту бимон, эй сангари озодагон, 

 Зодгоњи  родмардони  љањон. [17, 78] 

 Устод ваќте аз ватан сухан мегўяд, мепиндорї ошиќи содиќест, ки 

бањри  авсофи мањбубаи дўстдоштаниаш  шеър месарояд: 

 Эй Каъбаи ишќу  хонаи шавќ, 

 Эй  мањди љамолу маъбади завќ. 

 Эй  хоки дарат фурўѓи дида, 

 Бар  дида чу тўтиё кашида. 

 Моњи  ману осмони ман ту, 

 Мењри  ману мењрубони ман ту. 

 Њар  зарраи ту маро љањоне, 

 Њар  ќатра чу бањри бекароне. 

 Чун  модар мењрпарварї  ту, 

 Сад  бор аз он фузунтарї ту. [17, 587] 

 Ва ин муњаббату дўстї то љое пеш меравад, ки ба ѓайрат таассуб 

мекашад: 

 Њар  чиз, ки њаст, дар ту зебост, 

 З-он мањзари њусни  завќ пайдост. 

 Гўянд, ки Суиси ишёии          

 Гўянд, ки Колифорниёї. 

 Хори  ту зи гулшани љањон бењ, 

 Хокат  зи бињишти дигарон бењ. 

 Дар  чашми ман аз њама сарї ту 

 В-ар  њар чї накў, накўтарї ту. [17, 588] 

 Баъд, чун ин мард дунёву давлат дидааст ва аз рамзи сиёсату 

тавтеањои пинњону ошкор алайњи ватанаш огоњу дилсўзона панд 

медињад. Гўї ин пандест, ки ба номи ватан, ба мардумаш медињад ва аз 

фољиањои ќарибулвуќуъ  огоњашон месозад: 

 Аммо  ту машав ба хеш маѓрур, 

 В-аз мидњати ман мабош масрур. 

 Аз  фитнаи аср бош огоњ, 

 К-ин љост њазор чоњ дар роњ. 

 Гирам, ки њама фариштахўї, 

 Ањримани дањрро чї гўї?    [18, 588] 

 Ин панди устод панди  љовидона аст, пандест, ки мардумони ватани 

мо дар њама замонањо бояд овезаи гўши худ созанд, чї ин дањр њеч гоње 

бе Ањриман набудааст ва нахоњад буд. Ањриманоне, ки дар адвори 

мухталиф чашм ба сарзамин мо дўхта ва бар он тохтаанд, андак 

набудаанд, бахусус Афѓонистон набояд бозичаи дасти кишварњои 

ќудратманд гардад. Халќи Афѓонистонро шоир бо хитоба таъкид 

мекунад, ки њама љо чоњ аст. Халилуллоњи  Халилї  дар ќасидаи  «Ѓазна - 

арўси шањрњо» мегўяд: 

 Ало, ту мањди дилбарону  кишвари шерон, 

 Ќароргоњи  бузургону хонаи аброр. 

 Ало, ту мањбати илму муњити фазлу  њунар, 

 Ало, ту ќуббаи ислому  ќиблаи ањрор... 

 Суханварони ту мурѓони аршро монанд, 

 Ба љойи наѓма бароранд оташ аз минќор. 

 Дили  Саноии  ту тарфи  жарф дарёест, 

 Ки не карона падид аст Марвро, на канор. [18, 136 -137] 

 Солњо баъд њангоме, ки ќароргоњи бузургон ва хонаи аброр зери 

суми сутурони истеъмори сурх лагадкўб мешуд, дар шеъри пурдард ва 

гирои дигаре дар њоле, ки аз хамўшии љомеа дар баробари масоиби 

мардуми мусулмони Афѓонистон дар шигифт шудааст, ватани хешро бар 

курсинишинони он маљмаъи бузурги исломї чунин мешиносонад: 

 Кишвари мо кишвари арбоби имон будааст, 

 Ќарнњо  дини  илоњиро нигањбон будааст. 

 Хонаќоњи  ишќу  хилватгоњи ирфон будааст, 

 Сангари  мардону  маъвои далерон будааст. [18, 68] 

 Устод дар њар љо ва дар њар њоле, ки буда, бо ватанаш ба сар бурда 

ва њар гоње, ки бино ба далоиле дур аз ватан ба сар мебурда, боз њам ёди 

ватан дар дилаш зинда будааст. Вай замоне, ки сафири Афѓонистон дар 

Љидда буд, худро дар банд медид. Ба ёди ватанаш метапиду месўхт ва ин 

эњсос дар љомаи ѓазали зебову љовидонааш аз хомаи сењрангезаш чунин 

таровиш кард: 

 Нола  ба дил шуда гирењ,  роњи найистон куљост, 

 Хона  ќафас шуд ба ман, тарфи биёбон куљост. 

 Ашк  ба хунам кашид, оњ ба бодам супурд, 

 Аќл ба бандам фиганд,  рахнаи зиндон куљост. 

 Гуфт  паноњат дињад, дар рањи он хок шав, 

 Он ки шудам дар рањаш хок, бигў, он куљост. 

 Рўз  ба мењнат гузашт, шом ба ѓам шуд сањар, 

 Соќии  гулчењра ку, наъраи мастон куљост. 

 Дар  тавфи ин бодия сўхт саропо танам, 

 Мазраам  оташ гирифт, нам-нами борон куљост... 

 Хубу   бади  зиндагї бар сари њам рехтанд, 

 То кунад аз њам људо, бозуи дењќон куљост. 

 Барќи  нигањ хира шуд, шавќ зи дил рахт баст, 

 Хона  пур аз дуд шуд, машъали  рахшон куљост. 

 Нола  шудам,  ѓам шудам,  ман њама мотам шудам, 

 Он  дили хуррам чї шуд, он лаби хандон куљост. 

 Абри сияњ шуд падид боз ба чархи  сухан, 

 Ахтари  бурљи адаб, марди сухандон куљост. 

 Њам  назари Бўалї,  њам ќадами Булъало, 

 Њамнафаси  Рўдакї,  њамдами Салмон куљост. 

 Мард  намирад  ба марг, марг аз ў ном љуст, 

 Ном  чу љовид шуд, мурданаш осон куљост. [18,  250] 

 Устод њанўз дар Љидда буд, ки бањори соли 1346 аз роњ фаро расид. 

Ва аммо куљост бањор ватан, ки дили ўро тароват ва тозагї мебахшид. 

Устод ќалам баркашид ва суруд: 

 Навбањор  омаду обе  зи  сањобе накашид, 

 Ѓунча  бар шох нахандиду насиме навазид. 

 Абри  ошуфта нагустурд ба сањро доман, 

 Сайли  девона дар ин дашт гиребон надарид. 

 Рўзњо  гўш ба овоз нишастему дареѓ 

 Як  садо ин дили шўрида зи љое нашунид. 

Ва  бо њасрат аз навбњори ватан ёдаш меояд, ки: 

 Эй  хуш он хок, ки сањнаш чу зумуррад шуда сабз 

 Кўњсораш  њама аз барф сафед аст, сафед. 

 Навбањор  асту нишот асту  њарифон љамъанд, 

 Сояву рўшанишон сояи бед асту набид. 

 Ёд  бод он гањ чу хуршеди бањорї метофт, 

 Машъали  шавќ дар аъмоќи дилам метобид.  [18, 126] 

 Аммо бањори  соли 1979, ки зимистонаш ќатлу бедодињои  зиёдеро 

бар сари мардуми Афѓонистон овард, наметавонад  дари нишоту шодиро 

ба рўи мардум боз кунад. Шоир  кишварро пур аз куштањои хунинкафан, 

мардумонашро мотамзада мебинад, Аз ин хотир ба Наврўз хитоб 

мекунад, ки наояд ва ба њоли  кишвари  вайронааш  – мисли фарзанде ба 

марги Модар-Ватан нола мекунад: 

 Гўед ба Наврўз, ки имсол наояд, 

 Дар кишвари  хунинкафанон рањ накушояд. 

 Булбул ба чаман наѓмаи шодї насарояд, 

 Мотамзадагонро лаби пурханда нашояд. 

 Хун медамад аз хоки шањидони Ватан, вой, 

Ай вой, ватан, вой.                     [18, 531] 

Шоир  ватанашро вайрон,  пур аз ятимон ва валангор  мебинад, ки 

он љо на зиндагон осуда доранд ва на соњибе пайдо кунад, ки барои 

мурдагонаш кафан бидўзанд:  

 Гулгункафанонро  чї бањору чї зимистон,  

Хунинљигаронро чї биёбон чї гулистон. 

 Дар кишвари оташзада, дар хонаи вайрон,  

 Кас нест занад бўса ба рўхсори  ятимон, 

 Кас нест, ки дўзад ба тани мурда кафан, вой, 

 Ай вой, ватан, вой.                        [18, 531] 

Шоир  аз касрати љанг, ки њама вайронагиро оварда, осори 

гаронбањои фарњангии мардуми Афѓонистонро ба ѓорат бурд шикоят 

мекунад: 

 Ќуръони  Худоро ба тањи пошна суданд, 

 Бо  доси љафо кишти умеди ту дуруданд. 

 Омехта  бо зањр фазои ту намуданд, 

 Осори  гаронќадри туро љумла рабуданд, 

 Бар пову сари ту бибастанд расан, вой, 

Ай вой, ватан, вой.                      [18, 531] 

Бале, афѓонњо дигар бањоре надоранд ва сояи сиёњу шуму бадбахтї, 

ки истеъмор ба армуѓон овардааст, аз сарашон канор нарафтааст. Дигар 

њатто дар бањор гуле дар ватан намерўяд ва мурѓони ѓазалхони ин чаман 

лаб аз наѓмаи шодї фурў бастаанд ва дар анњор ба љойи об хун љорист. 

Бибинем устод ин эњсосро дар мусаддаси  «Бањори хун» чи гуна бозтоб 

медињад: 

 Ватан, омад бањор аммо набинам  гул ба домонат, 

 Наёяд  наѓмаи шодї зи мурѓони ѓазалхонат. 

 Ба  љойи мављ хун мељўшуд аз анњори хандонат, 

 Ба  љойи лола рўяд доѓ аз тарфи биёбонат. 

 Насим  имрўз бо булбул њадиси ишќ сар карда, 

 Магар  ваќти сањар бигзашта аз хоки шањидонат. 

 Чї  шуд к-аз партави хуршед бўи марг меояд, 

 Яќин  дорам, ки тобида ба шањристон вайронат. 

 Ѓиреви  шањр меояд ба љои наѓмаи мурѓон, 

 Магар  оташ зада сайёди золим дар найистонат. 

 Ватан, эй маъмани мо, модари мо, ошёни мо, 

 Бањори  орзуи мо, бињишти љовидони мо. 

 Бањор  имсол меояд, ба чашми мо саропо хун, 

 Замин  хун, осмон хун, ахтарон хун, кўњу сањро хун. 

 Дареѓо, гашта аз домони модар то ба гўристон 

 Љигар  хун, сина хун, дил хун, нигањ хун, чашми бино хун... 

 Дариѓо, љамъи бедардон ба дарди мо нафањмиданд, 

 Мусулмонон ба њоли зори мо диданду хандиданд. 

 Дареѓо, урватулвусќои ишќангези имонро, 

 Ба поси хотири  кофирдилоне чанд бибриданд. 

 Ба  бунгоњи милал даъвогарони сулњу озодї, 

 Ба номи мо бисоте чанд густурданду барчиданд. 

 Дурўѓе  чанд афзуданду лофе чанд бинвиштанд, 

 Ду-се сатри музаввар дар хилоли сафња печиданд. [18, 460-462]  

 Андарз ба духтарону писарони ватан, рањнамунии мардум ва 

ташвиќашон ба тараќќию пешрафти кишвар, огоњї додан аз ифтихороти 

гузашта ва таъриху фарњанги гаронборашон аз рисолатњоест, ки устод 

Халилуллоњи Халилї минњайси як фарди бодарду ватандўст ба хубї ва 

њадафманд дар ашъор худ ба адои он пардохтааст. Вай дар соли 1342 

хуршедї, рўзе, ки нишони пурифтихори маориф барояшон тафвиз 

мешуд, дар мусаддасе, ки ќироат кард, гуфт: 

 Ќудрати  фардои мо бар њиммати имрўзи мост, 

 Њамчунон  к-имрўзи мо овардаи дирўзи мост. 

 Мозии мо мазњари сад пардасозу  сўзи мост, 

 Сайри  таърихи ватан  устоди пандомўзи мост. 

 З-ин куњан устод бояд достон омўхтан, 

 З-ин дабистон ибрати суду зиён  омўхтан... 

 Ваќти  он омад, ки мо тарње дигаргун афганем, 

 Тарсро  аз соњаи  омол берун афганем. 

 Ноумедиро  аз ин хона ба њомун афганем, 

 Бар  сипоњи љањл якбора шабехун афганем. 

 Роњи  равшан пеши рўи мост, гоме тезтар, 

 Субњ  омад, эй љарас, кун нола шўрангезтар.   [18, 459] 

 Дар яке аз хитобањои худ, ки гўї пешбинї карда буд, фарзандони 

ватан ба сахтињо дучор меоянд, ихтор дода, афсўсхўрон ба ворисони 

ватан солњо ќабл аз њиљрат суруда буд: 

 Нури  чашми ватан, эй бачаи афѓон, афсўс, 

 Дили  ман доѓ шуд аз дасти ту, эй љон, афсўс. 

 Чанд  гўям ба ту фарзанди мусулмон, афсўс, 

 Ба  ту, эй унсури афсурдаи бељон, афсўс. 

 Кист  љуз ту, ки кунад гиря ба вайронии ту, 

Овањ, афсўс ба ин рўзи парешонии ту.        [18, 479] 

 Дар  соли 1310 хуршедї дар шањри зебову адабпарвари Њирот хитоб 

ба мутааллимини он диёр, ки битавонанд дар њама кор зимомро ба дасти 

худ бигиранд, њушёрию илмомўзиро аз худ кунанд, дар њама кор дасти 

тавоно дошта бошанд, баъзе  рафторњоеро, ки боиси сархамию мазлумии 

эшон мегардад, накўњиш карда гуфта буд: 

 Њаст  ватан мунтазири кори ту, 

 Мутмаин  аз фикрати бедори ту. 

 Чашм  ба роњи дили  њушёри ту, 

 Дил  нигарони  туву осори ту. 

 Ќавм  ба аъмоли ту дорад нигоњ, 

 Ќалби  ватан бар ту кунад такягоњ.         [18,  477] 

 Он умеду хоњишеро, ки барои эъмори ватан аз писарони кишвар 

устод Халилї таќозо мекард, дар нињоди духтарони сарзамини ин диёр 

низ рўњияи ватанпарастиро бо васф намудани ахлоќи њамида ва бедор 

намудани аркони озодихоњї тањрик менамояд : 

 Эй  шохаи гул, шикаста то чанд? 

 Эй сарви равон, нараста то чанд? 

 Эй  мурѓи бињишт, хаста то чанд? 

 Дар  кунљи ќафас нишаста то чанд? 

 Бишкан  ќафасу  чаман биёрой, 

 Меъёри  ту кору  бори ту бас, 

 Ахлоќи  накўњисори ту бас. 

 Шаръи  набавишиори  ту бас, 

 Ин  шамъ ба рањгузори ту бас, 

 Дар  партави нури њаќ бурун ой.           [18,  526] 

 Намунањои фаровони дигаре њам дар ашъори устод дар ин боб 

вуљуд дорад, ки аз бими дарозии сухан аз оварданашон худдорї мекунем 

ва ин намунањои болоро кофї медонем. 

 Гуфта шуд, ки ватан дар ашъори устод љойгоњи вежаву волое дорад 

ва наметавон ишќеро, ки дар ќалби устод ба ватанаш шўъла мекашид, 

тобеъи замони хосе сохт ва онро ба кадом давраи мушаххасе аз зиндагии 

устод нисбат дод. Аммо, бидуни шак, дар ашъори устод Халилуллоњи 

Халилї, пас аз њиљрат ба Покистон таѓйире рўнамо гардидааст. Бале, 

дар ашъори устод, на дар ишќи устод ба ватан. Зеро ватани устод пас аз 

лашкаркашии шўравињо дигар он кишвар намонд. Дигар он боѓу бўстон, 

он ёру ёрон, он фазои тарабзову рўњафзо намонд, балки ба љойи лолањои 

сурх дар дашту  дамани кишвар ќатрањои хуни далермардони озодихоњ 

барнишаст ва он боѓу бўстон ба оташистоне мубаддал гашт, ки дили 

устодро оташ мезад. Аз ин љост, ки дар ашъори пас аз њиљрати устод сўзи 

дигару њоли дигарро мебинем. Бозтоби дардњову ранљњо, алам ва 

масоиберо мебинем, ки ќабл аз саври 1978 бар мардум тањмил нагардида 

буд. Аз ин аст, ки устод њангоме, ки кишвари зебои худро ѓарќ дар хун ва 

оташ мебинад, бо шигифтї фарёд мекашад: 

 Ин  хоки тар ба хун шуда мотамсарои кист? 

 В-ин мурѓи паршикаста дили бенавои кист? 

 Чун аждањои гурусна дижњои оњанин, 

 Бомбњои маргбор ба сањни фазои кист?       [18,  253] 

 Ва дили устод он гоњ бештар ба дард меояд, ки миллаташ дар хуну 

хок метапад ва назорагарон хомўш аз гулўи худ садое барнамекашанд: 

 Фарёди  халќ то ба фалак рафт рўзу шаб, 

 Як бор кас нагуфт, ки он љо садои кист.          [18,  253] 

Ва  билохира: 

 Гарде, ки бод оварад аз љониби ватан 

 Љуз  чашми доѓдидаи мо тўтиёи кист?              [18,  253] 

 Бале, мењани устод дигар бо хоку хун яксон шуда буд. Чодари 

хоњарон ба хун оѓўшта ва бар поњояшон занљири зи пўлоди оташин тоб 

дода ва шохи арѓувонаш ба рўйи хок хамида гашта буд ва ятимонаш дар 

интизори дидаи мењрубонї буданд, ки сиришк аз рухсорашон бизудояд. 

 Дареѓо, ин на њамон ватан аст, ки устод дар мухотибаи Њиндукуш 

бо Њирманд аз забони Њиндукуш авсофу  ифтихороташро баршумурда 

буд: 

 Абрўи Золи Зар аз анвори барфам симгун, 

 Теѓи  Рустам аз фурўѓи офтобам барќдор. 

 Аз  гармии  хоки ман бархост шоњаншоњи Шарќ, 

 Мир Абулќосим Яминуддавла фахри рўзгор. 

 Аз  дари Рай то дари Чин шањрњо дар шањрњо 

 Хусравонаш пойбўсу  хољагонаш бандавор. 

 Домани мардпарвари пањлўи ман шерзо, 

 Хоки  ман Висофарину  абри ман Мањмудбор. 

 Кишвари  Яъќубиёнам хонаи  абдолиён, 

 Шергирони  љањон бошанд аз ман ёдгор.        [18, 139-140] 

 Ва  аммо бар тахтгоњи он хусравони номдор сафењони навкармаоб 

такя заданду  кишварро ба хун оѓуштанд: 

 Баст  вайрон шуд зи ранг, аз по фитоду тоќ рехт, 

 Тахтгоњи  хусравон шуд хобгоњи мўриёну мор.     [18, 140] 

 Устод  ватани хешро дўст медошт ва ин ишќро дар ашъораш ба 

хубї метавонем дарёбем, вале ватанашро озод дидан мехост. Ў намехост, 

ки ватанаш дар зери суми сутурони бегонањо дард бикашад ва мардумаш 

дар ќафаси истеъмор дар банд бошанд. Ватан дар банд, ватан 

мустаъмара, ватанеро, ки ба гуфтаи Иќбол сарнавишташро дигарон 

раќам зананд, дўст надошт. Бењтар, ки он гулистон ба оташистон 

мубаддал гардад, то ин ки дар ихтиёри ѓўли бегона дарояд. Њангоме, ки 

артиши сурх ба ватан тохт ва ишѓолаш кард, гўё устод як бори дигар 

љавон гашт ва бо илњом аз таъриху ифтихороти гузаштагони 

бегонаситезаш, ки маргу нобудиро бар асорат бартарї медоданд, 

љавонони ватанро ба љињод фаро хонд ва бо лањни  њамосї  нидо дардод: 

 Ватандори  далери ман, бинозам чашми мастатро, 

 Ватан  дар интизори бозуи кишваргушои туст. 

 Ба  хок афган, ба хун тар кун, ба бодаш дењ, дар оташ сўз, 

 Аз  ин бадтар чї мебошад, ки душман дар сарои туст. 

 Нигоњи  орзуманди ватан сўи ту мебинад,  

 Ки  рўзи имтињони ханљари љангозмои туст. 

 Зи  фарёди туфангат љуз садои њаќ намеояд, 

 Зи  Хайбар то Мадина гўшњо ваќфи садои туст. 

 Чї  зеботар аз ин наќше, ки бинад дидаи таърих, 

 Ки ту ханљар ба каф, душман фитода зери пои туст. 

 Худољўї, ватанхоњї, сарафрозию  озодї, 

 Ба хуни шермардон наќш бар рўйи  ливои туст.  [18,  457] 

Муњаббати шадид ва отифаи амиќе, ки устод нисбат ба ватан дорад, 

он ќадар амиќу ќавї аст, ки маълум мешавад камтар касе ба андозаи 

эшон андар ин боб доди сухан додаву тариќи ѓулуву иѓроќ паймуда, 

њарчанд аз лињози шаръї итлоќи «парастиш» љуз бар Худо холї аз 

ишкол нест. Аммо устод бо таваљљуњ ба мањрумиятњои беш аз њадде, ки 

ба хотири кишвару мардумаш матањаммил гардида, он ќадар њастиаш бо 

ишќи ватан аљин ёфта, ки наметавонад аз дўст доштан валав ба њади 

ифрот ва муболиѓаомези он даме лаб фурў бандад ва ишќи оташинашро 

мастур нигањ дорад. Мубарњан аст бо чунин ишќи саршор ваќте ки 

ватани устод мавриди тањољуми вањшиёна ва саффокона ќарор мегирад 

ва ўро бо сангдилї аз оѓўшаш ба дур меафгананд, чорае љуз фарёду 

нолае надорад, дарёи  фикраш муталотумтару тўфонитар ва маввољтар 

бо сўзу гудозу фарёди бештару расотар! 

Шеъри «Ба пешгоњи ватан» шеърест, ки ба он рўњи ишќ бештар дида 

ва муњтавояш ба гунае инъикос ёфта, ки њар сатраш шиори 

ватанпарастони овораву муќими кишвар мебошад: 

Аз ёди куштагони ба хун ѓарќа гаштаат, 

Дар хуну ашк карда шино мепарастамат. 

Аз ёди он ки бар лаби шамшери обдор. 

Сад бўса дода рўзи даѓо мепарастамат. 

Аз ёди сангаре, ки сарафроз мардумон, 

Бо хуни хеш карда бино, мепарастамат. 

Дар тангнои зиндагию хобгоњи ќабр, 

Дар олами фанову баќо мепарастамат. 

Њам бо њарири хомаву њам бо забони дил, 

Њам ошкору њам ба хафо мепарастамат.       [18, 256-257] 

Дар робита бо мавзўи ватанпарастии устод Халилї зикри аќидаи  

доктор Њаќшиносро зарур мешуморем: «Устод агар наъте сурудаанд, 

агар бањорияе навиштаанд, агар њадисе аз ишќ мегўянд ва агар бо худу 

табиат наљво мекунанд, њама љо тасвири хунини ватан дар каломашон 

наќш мебандад. Пиндорї, ки килки устод оташин хомае аст, ки ранљњову 

мусибатњову бадбахтињои мардумашро бар тоблуи хунине наќќошї 

карда ва бо ашку оњ озинаш бастааст. Гарчи устод аз њамон айёми 

кўдакї бар хони андўњу алам парвариш ёфта буд ва дарди бечорагию 

оворагиро ба хубї ламс мекард ва дар ашъораш инъикос медод, аммо 

њуљуми артиши саффоки рус бар Афѓонистон ва беватанию мањљурї 

тозиёнаи дигар буд, ки бар ќалби њассосу дардмандаш ворид омад ва 

ашъорашро ба ранги хун даровард» [72, 39].       

Таъкиди ин нукта ба маврид аст, ки ватан дар ашъори устод дар њар 

замон љойгоњи худро доштааст, агар ба ќисматњое аз чанд шеъри устод 

ишора шавад, ки ќабл аз њиљрат ва баъд аз њиљрат дар бораи манотиќ ва 

шањрњои ватанаш суруда буд, бо мутолиаи ин ашъор даќиќан метавон 

дарёфт, ки њоли дигаргуни ватан чи гуна устодро мунќалиб сохта ва ин 

инќилоб чи гуна дар ашъори наѓзу  шевояш бозтоб ёфтааст. 

Ва аммо замоне, ки шуълањои оташе, ки кишварро месўхт, бештар 

гардид ва дарди ватан аз њад берун, устод аз забони яке аз оворагон дар 

њоли марг  суруд: 

 Чун  ба ѓурбат хоњад аз ман пайки  љонон наќди љон, 

 Љо  дињедам дар канори турбати оворагон. 

 Гўри  ман дар пањлуи оворагон бењтар ки  ман, 

 Бекасам, овораам, бемењанам, бехонумон. 

 Њамчу ман ин љо ба гўристони ѓурбат хуфтааст, 

 Бас љавони беватан, бас пирмарди нотавон. 

 Кишвари  ман сахт бемор аст, озораш мадењ, 

 Захмњо  дорад, намак бар захми  он камтар фишон. 

 Аз  барои мадфани ман синаи хокаш мадар, 

 Бањри  ман бар хотири зораш манењ  бори гарон. 

 Доѓњо  дорад, манењ бар синааш доѓи дигар, 

 Дардњо  дорад, дигар бар пайкараш ханљар марон. 

 Раќс-раќсон аз лањад хезам, агар орад касе, 

 Мушти  хоре аз диёри ман ба расми армуѓон. 

 Эй  ватандори муборакпай,  агар ин љо расї, 

 Љуз  Худову љуз ватан њарфе маёвар бар забон. [18,  292-293] 

Дар ин мисоли овардашуда садои ќалби шоир, ки ба ватанаш сахт-

сахт метапад, баён гардидааст. Х.Халилї дар ѓурбат њамвора бо ёди 

ватани дар зери асорат мондааш наѓмасарої кардааст ва њатто дар байти 

зерин: 

Кишвари ман сахт бемор аст, озораш мадењ, 

Захмњо дорад, намак бар захми он камтар фишон., дарду доѓи 

ватанашро хуб эњсос карда, онро ба беморе ташбењ мекунад, ки озораш 

надињанд. 

 

2.2.Маќоми зан ва модар дар ашъори Халилуллоњи Халилї 

Инъикоси љойгоњи зан дар осори бадеї масъалаест, ки аз як зовия 

назар карда шавад, ба назар мерасад, ки зан аз дидгоњи як адиб мављуди 

заифу њаќиру нотавон аст дар сањнаи дигар чун маъшуќаи зебову 

њамсари љоннисор љилва мекунад. Хусусан, дар адабиёти форсї-дарї, 

агар дар адабиёт зан ба унвони олињаи њусну зебої, маъшуќаи хушгилу 

назарбаландест, ки ушшоќ њама њастии хешро фидои як каломаш, як 

саломаш, њатто як дашному ними нигоњаш мекунанд, тасаввур мешавад, 

дар достонњои њамосии устод Халилї ў ќањрамонест, ки дар дифоъ аз 

ватану хонаводаву номусаш панља бар душман мезанад.   

 Аммо маќоми зан воќеан дар љомеа тамоман ба гунаи дигар аст. 

Зан дар Афѓонистон ва умуман аксари мамолики Шарќ дар зери 

масъулияти сангин ќарордорад. Ў пойбанди шаръу суннат ва дар ќайди 

урф буда, љавобгари иффату номуси хонадон аст. Бо вуљуди ин њама 

маќоми иљтимоии зани афѓон  то ин замон муайяну муќаррар нест.  

 Халилуллоњ Халилї шоирест, ки дар адабиёти дарии Афѓонистон 

љойгоњи хеле баланде дошта, дар ашъораш ба аксари масъалањои 

дардноки љомеа дахл намудааст. Хусусан, љойгоњи занро дар ашъори ў аз 

дидгоњњои мухталиф метавон назора кард, ки муњимтарини онњо ба 

тариќи зер аст. Шоир дар ин маврид аз зан ба унвони маъшуќа бо 

зеботарин баён ва истифода аз ташбењу истиорот сухан гуфта, изњори 

муњаббати самимї нисбат ба ў мекунад, ифтихори сар ба пои  «бути 

раъно» - яш гузоштанро барои худ баландтарин маќом медонад ва аз 

њусни бепоёни ў месарояд. 

Дигар  мавзўе, ки њадафи баррасї ва тањќиќ дар ашъори дар ин 

давраи  устод ќарор гирифт, мавзўи ашъори ба модар, ба зан, хоса ба 

зани њамсангар бахшидашуда мебошад. 

 Паињам мавриди њаллу фасл ќарор гирифтани ин мавзўъ аз он 

љињат сурат гирифт, ки ин ду мафњум–ватан ва модар на фаќат аз диди 

устод Халилуллоњи Халилї, балки дар фањмиши њар бани башар  яке аз 

рукнњои муќаддасро ташкил дода, аз барои парастишу ситоиш яке аз 

љойњои асосиро соњиб гаштааст.  

 Зебописандї ва талќини одобу эњсон дар њаёту адабиёт бо номи 

модар-зан  пайвастагї дорад. Ў чун олињаи њусн, шарики зиндагї, рамзи 

ишќу мењру муњаббат ба њар гуна таърифу тавсиф арзанда аст. Бењуда 

нест, ки дар муддати асрњо истеъдодњои нодир накњати мушкбези 

эљодиёти худро ба хулќу њусн ва латофату назокати модар-зан 

бахшидаанд. 

 Классикони адабиёти форсзабон дар ин боб сањми хеле арзанда 

доранд ва дар осори онњо наќши бузурги модар-зан мавќеи баландеро 

сазовор гаштааст. Шуълаи мењри модар ба гармии хуршеди оламтоб 

мемонад ва аз ин рў муњаббати вай самимиву нотакрор аст. Офаридањои 

Рўдакиву Фирдавсї, Низомиву Саъдї,  Њофизу Камол, Иќболу Эраљ 

Мирзо ва садњо дигарон дунёи мењру муњаббати модар-занро васф 

намуда, зебоиву дилрабої, фазлу маърифат, вафову сидќ ва дигар 

фазилату хубињои ўро њаќиќатнигорона ба тасвир гирифтаанд.  

 Дар ин љода устод Халилуллоњи Халилї низ бењтарин ва 

муассиртарин ашъори худро ба ин мавзўъ бахшидааст. Њанўз хеле 

барваќт ба ин мавзўъ мурољиат намуданашро айёми сарнавиштсоз, дар 

овони тифлиаш замина гузошта буд. 

 Бо рух додани тањаввулоти савр, чуноне ки дар боло ишора шуда 

буд, дар афкору аќоиди мардум  таѓйироте ба амал омад, ки  дар 

эљодиёти устод Халилї низ ин гардиш ба мушоњида мерасад. 

 Модар, њамсар, духтар, хоњар, дўшиза дар ашъори индафъаинаи 

шоир аз эљодиёти солњои ќаблияш ба куллї фарќ мекунад ва вобаста ба 

равиши њодисањо наќш ва мавќееро ба худ гирифтаанд, ки њамагї 

чандин сол пеш дар ин наќшњо таљассум ёфтани онњо дар гўшаи хаёл њам 

намеомад. 

 Назди устод Халилї мавќеи модар дар љамъият аз њама болост. 

Абёти зерини устод ин маъниро ба хонанда љилвагар месозад, ки наќше, 

ки модар-зан дар рўзгори хеш дорад аз њамаи офаридањои адибону 

мусаввирон боло меистад: 

  Гарчи њунарманд бувад чирадаст, 

  Сурати модар натавон наќш баст. 

  Сурати модар њунари Кибриёст, 

  Нодиранаќше зи китоби Худост. 

  Наќши Худо дархури таќлид нест, 

  Њеч дар ин доъия тардид нест. 

  Арши Худованд дили модар аст, 

  Олами асрор дар он музмар аст. 

  Дар нигањаш љилваи Рањмон бувад, 

  Шарњи чунин љилва на осон бувад. 

  Хомаи таќдир дар ангушти ўст, 

  Ганљи Худо дар гирењи мушти ўст. 

  Оби њаёт аст нињон дар лабаш, 

  Риштаи љон аст ба тобу табаш.      [19, 631] 

 Чуноне ки ба назар расид, симои модар бо он њама бузургияш, бо 

сурату сирати накўву беназире, ки Худованд ба ў арзонї ато намудааст, 

дар ин абёти болої аз љониби устод реалистона ба рўи коѓаз оварда 

шудааст.     

Ин њама њуќуќу вазифањои муќаддасу муътабарро, ки шоир дар 

васфи модар-зан мавриди ситоиш ќарор додааст, дар давраи њассоси 

кишвараш ба худ рангу тобиши дигар гирифта, маќомеро ба худ касб 

намудааст, ки аз ашъори дар боло овардашуда тафовут доранд.   

Акнун дар ќалби модароне, ки Худованд «љилваи Рањмонї»-ву дар 

лабонашон «оби њаёт» ато фармудааст, њиссиёти  бадбиниву нафрин 

макон кардааст. Модари афѓон осудаву ором нест, зеро дар кишвараш 

оромї нест. Ќалби нозуки ў аз ин гирудорњои хунин сард гашта, 

масъулиятеро, ки дар назди љамъият ба љо меовард, аз он барканор 

мондааст. Аз сабаби он ки хиёнаткорони ватан ба дасисањои 

гўшношунид даст зада, мардумро ба коми аљал тела доданду ќадру 

ќимати занону духтаронро  дар ин мољаро њимоя карда натавонистанд [ё 

нахостанд], онњо худро хору мазлум мењисобанд. Саркардагони ин 

њаводис андешаи онро надоштанд, ки ќалби модар бо он бузургияш тобу 

тоќати дидани ин куштору хунрезињоро надорад. Тирњои аз камон љаста 

аввал ба ќалби модар нишони марговари худро мегузорад ва баъд аз он 

љисми дигареро хароб месозад. Чун мардон ба сиёсати нољавонмардона 

дастдарозї карда, модару духтарони худро ба бозичаи дасти дигарон 

андохтанд  «риштаи љон»-и онњо аз њам гусасту «ганљи дар гирењ»- ашон 

буда ба замин рехт. Онњо кафанони хунин ба бар карда сиёњбахту 

сияњрўзгор ва чун тифлони фиребхўрда  «мафтуни фасонањои айём» ба 

назари шоир љилвагар мешуданд: 

 

  Моем ситамкашони мазлум, 

  З-ин шоми сиёњу ахтари шум. 

  Бунёди амал зи даст дода, 

  Бунёни амал зи по фитода. 

  Дар маърази гирудори њастї, 

  Чун гард ба рањгузори њастї. 

  Бозичаи рангњои авом, 

  Мафтуни фасонањои айём. 

  Хунинкафанони  разми гетї, 

  Соѓаршиканони базми гетї. 

  Чун тифли фиребхўрдаи ранг, 

  Нашнохта боз шиша аз санг. 

  Андар кафи рўзгор чун мум, 

  Бозичаи ашкњои машъум. 

  Њар тир, ки чарх дар камон баст, 

  Андар дили зори мо нишон баст. 

  Дил не, њадафи сиёњбахтї, 

  Омочи балову ранљи сахтї.   [19, 566-567]           

Ѓаму андўњи ба сари мардум фурўрехта бо дашту дамани дар хуну 

оташ гирифтор ва бо сад иллати дигари љомеа дар ќалби нозуки модар-

зан дар њам омехта, ќомати чун сарви равони ўро ба замин хам 

намудааст. Вай акнун ба мисли даврањои пешин андешаи тарбияи 

фарзандони худро надорад. Орзуву њаваси онро дар дилаш гунљонда 

наметавонад, ки тифлашро шоду хандон ба дабистон гусел намояд ва 

њангоми бозомаданаш аз рухсорањои гарми ў бўса ситонаду аз нигоњи 

чашмони маъсумаш дунёи рангини тифлиро эњсос намояд. Барои модар-

зани дар ашъори њаминдавраинаи устод наќшгирифта њамаи ин орзуву 

њавасњоеро мемонад, ки гўё дастнорас бошад. Ба воситаи офаридани ин 

наќш устод Халилї пеш аз њама мехостааст он фољиаеро, ки ин мардум 

ва ин марзу бум дар худ тањаммул намудаанд ба воситаи рўњи ќавии 

модар, бурдборию шикастнопазирии вай дигар афроди ситамдидаи ин 

љомеро нишон бидињад. Зеро дар наќши модар-зан таљассум намудани 

авзои љомеа барљаста ва воќеї ба рўи коѓаз меояд. 

Њаминро њам зикр намудан бамаврид аст, ки барои устод Халилї 

офаридани наќши  зани афѓони дар ѓаму мусибат гирифтор, ба мисли он 

лањзае, ки болои турбати љигарбанди шањидаш ќарор дорад, албатта 

осон набуд. Ё тасвир намудани симои модаре, ки кўдаки хурдашро 

овораву дарбадар мебинаду фарзанди бузургашро дар занљир бастаи 

душман, албатта барои шахсе, ки худ бармањал аз навозишњои модар 

мањрум мондааст, бегумон ба душворї даст додааст. 

Аз ин сабаб шоир аз номи модар-зан ба ононе, ки рўзи хушашонро 

ба шоми сиёњи ѓамангез табдил намуда, нангу номуси онњоро зери по 

кардаву мурдањояшонро бе кафан мондаанд ва имрўз касе нест садои 

имдодталабонаашонро бишунавад, овоз баланд мекунад: 

Сўхтам аз шасти по то фарќи сар, 

Эй Худо, кай мешавад ин шаб сањар? 

Сўхтам кас нашнавад овои ман, 

Войи ман, эй войи ман, эй войи ман… 

То куљо он модарони доѓдор, 

Дар сари гўри писар гирянд зор? 

То ба кай он кўдаки бесарпаноњ, 

Баста дар занљир бошад бегуноњ? 

Эй Худо, он наварўси симтан, 

Мурдааш то чанд монад бекафан?!..   [19, 643-644] 

 Чуноне ки аз њар сатри ин маснавї маълум мешавад садои 

љонгудози модари афѓон то ба фалак мерасад. Нолаи вай  фаќат аз барои 

марги фарзанди худ нест, фарёду фиѓони ў бештар дар он аст, ки тамоми 

ин фољиаи бар сари миллат омадаро дар вуљуди худ тањаммул мекунад. 

Модар барои наљоти кишвари худ овоз баланд мекунад, ќарзи 

фарзандии худро назди ватан чун мардони љоннисор  бо ин роњ адо 

карданї мешавад. Яъне шоир бањри наљоти кишвар наќши модаронро 

таљассум намудааст, ки њам  муассир ва њам љонгудоз ба диќќати 

ватандорон расонида мешавад. 

 Дар ќасидаи «Ноњид ва духтарони ќањрамони Кобул» наќши чунин 

модароне, ки дар лањзањои њассоси кишвар тамоми ѓайрату кўшиш ва 

мењру муњаббат, иродаву матонати худро барои њимояи мардум ва 

кишвар сафарбар менамоянд, инъикос гардидааст. Чуноне ки аз абёти 

пойин маълум мегардад, шоир бо офаридани ин наќш онро дар назар 

доштааст, ки дар ќалби баъзе аз ашхоси бемасъулият таконеро дар роњи 

њифзи ватанпарастї ба вуљуд биоварад. 

 Дар ќасида видои модару духтар тасвир ёфтааст, ки то як дараља 

рамзї мебошад. Тасвир ёфтани ин лањза байни модару духтар, яъне 

фаќат манбаи тањќиќ ќарор гирифтани ин хати сужет бесабаб нест. Ин 

лањзаи видоъ метавонист байни модару писар сурат бигирад. Вале мањз 

офаридани чунин наќш аз нигоњи шоир онро нишон медињад, ки писарон 

[яъне љавонмардон] –њимоятгарони асосии ватан дар сангарњо 

нишастаанд ва имрўз модари афѓон барои њимояи номусу шараф 

духтари ба ноз парвардаи худро барои иљрои амали бошарафона гусел 

менамояд. Албатта мушкил аст барои зане, ки шавњар ва писарони худро 

бар зидди душманони хонумонсўз равона карда, имрўз духтарашро  низ 

ба ин роњ њидоят менамояд. Модар духтарашро ба он љое дидаву дониста 

гусел менамояд, ки умеди зинда мондану ба хона саломат баргаштанаш 

ќариб ки нест. 

 Вале ба њамаи ин нигоњ накарда ў духтари чун сарв болобаланду 

мањљабини худро ба муќобили душмани ѓаддор мегуселонад. 

 Лањзаи гусел аз љониби шоир муассир ба риштаи тасвир кашила 

шудааст, дар вуљуди ин ду тан рафторњои љавонмардона ба ќалам дода 

шудааст, ки то тавонад ибратомўзи дигарон гардад: 

  Видои духтару модар бувад фаррух тамошое, 

  Ду мављуде људо гардад зи њам–пиреву барное. 

  Яке лахти дилашро мебарад гурги љигархое, 

  Якеро љуз шањодат нест дар хотир таманное. 

  Дар ин лањза, ки њар љунбидани мижгон забон дорад, 

  Ду чашми хунфишон бо њамдигар рози нињон дорад. 

  Ду дил, оре, ду дил ќасди видои љовидон дорад,  

  Сињисарве зи манзил азми љанги душманон дорад.  [19, 423] 

 Видои модару духтар нафаќат бо нигоњњои рамздор, ки як љањон 

маъниро дар худ гунљонидааст, њамчунин бо суханони модар, ки дар 

ќалби духтари фидоияш њисси интиќоми хунинро нисбат ба душмани 

таљовузгар бармеангезад, ифода  меёбад. Њар њарфи модар барои 

фарзанди азизаш амрест, ки дар пайи иљрои он духтар онњоро 

бошарафона бояд адо намояд ва дар роњи њифзи ватан љони худро, агар 

зарурат афтад, дареѓ надорад. 

 Гусел намудани модар писари худро ба љанг доир ба ин мавзўи 

пешгирифтаи шоир шояд ин тавр муассир ва њаяљонбахш ба назар 

нарасад, мумкин аст, ки њамчун як чизи маъмулї ва оддї ва дар айни 

замон чун як амри табиї ба мушоњида гирифта шавад. Вале хитобањои 

модар ба духтар, ки аз тарафи устод Халилї хеле љолиб ва пурэњсос ба 

рўи коѓаз омадааст дар замири хонанда шўру њаяљонро ба вуљуд оварда, 

хештаншиносиву масъулияти ватанпарастии ватандоронро дучанд 

мегардонад: 

  Ту имшаб меравї з-оѓўши нарми ман ба водињо, 

  Парафшон чун кабўтарњо миёни коми аждарњо. 

  Дар он водї, ки меѓалтад ба сони љўйњо сарњо, 

  Дар он водї, ки мехобад ба хун симина пайкарњо. 

  Ба сангар меравї, модар фидои ќадду болоят, 

  Асири зулфи печонат, шањиди чашми шањлоят. 

  Ба хунат обёрї кун нињоли орзуњоят, 

  Бибар то домани мањшар ба дил доѓи таманноят. 

  Матарс аз душмани хунхору аз тири љигардўзаш, 

  Матарс аз бумби оташбору зањролуди љонсўзаш. 

  Матарс аз гурбагони луќмахори дастомўзаш, 

  Ба як фарёди мастона ба хун тар кун сару пўзаш. [19, 423-424] 

 Модар нафаќат дар ќалби нозуки духтараш ойини љавонмардиву 

ватанпарастиро љойгир карданї мешавад, балки ба зоњири ў низ диќќат 

медињад. Дар абёти зерин таъкид гардидааст, ки «пироњани гулнор дар 

бар кун»  ва ин таъкид маънои онро медињад, ки бо хун оѓўшта шудани 

пайкари нозуки ўро касе набинад. Њатто гесўи парешонашро ба зери 

чодар нињон созад, то аз духтар будани ў нафаре огоњ нашавад. Суруди 

ишќро бо садои марѓуладораш баланд бихонад то дар ќалби 

њамсангаронаш рўњу илњоми тоза эњдо намояд. Нигоњњои ѓазаболуду 

нафратангезро аз чашмони шањлояш ба сўи душман дўзад, то ин ки 

душман аз он нигоњњо ба тарсу њарос афтад ва тавонад, ки чун ханљар 

синаи душманро пора созад. 

 Ба намуди зоњирии духтари љанговар диќќати махсус додани шоир 

бесабаб нест, ба хусус пироњани гули нор ба бар кардани духтари 

љанговар, яъне он матое, ки ранги сурх [ранги хун] дорад ва бо љароњат 

бардоштану баромадани хун ранги пироњан дигаргун намешавад. Аз 

тарафи дигар бошад, ранги сурх ранги хунро  намоиш дода, аз интиќоми 

хунин гирифтани тамоми мардуми ин сарзамин гувоњї медињад: 

   Ба сангар меравї, пироњани гулнор дар бар кун, 

   Садои оташинатро ба майдон оташинтар кун. 

   Гирењ зулфи парешонат ба зери сабзчодар кун, 

   Суруди ишќро бархон, навои ишќро сар кун. 

   Чароѓон кун ба хуни худ шаби љашни шањидонро, 

   Ба ашкат хира гардон ахтарону моњи тобонро. 

   Ба душман дарс дењ њангомаи озодмардонро, 

   Ба пеши пои худ хам кун сари мењанфурўшонро. 

   Зи чашми масти шањлои ту љўшад мављи хун имшаб, 

   Нигоњи хашминат дорад оњанги љунун имша, 

   Шуда он заъфаронї чењраи ту лолагун имшаб.[19, 424] 

 Дар корзор бо душман рў ба рў дидани духтар низ яке аз он 

лањзањои бешумори ќањрамонони ватандўсти ин кишварро нишон 

медињад. Аз рў ба рў омадан бо танки душман духтар нањаросида, бо 

садои оташинаш сўзу гудози ќалбњои љигаррешгаштаи њазорон нафар 

модарони фарзандшањидгаштаро бо як љавонмардї бар душман чунин 

иброз медорад: 

 

 Яке аз саф бурун омад чу моњи мањфилорое, 

 Фариштасурате, фаррухрухе, хуршедсимое. 

 Сияњпўше, сияњчашме, ѓизоле, сарвболое, 

 Лаби љонбахши худ бикшод ў бо сўзу овое. 

 -Ба хоки мо чаро, эй бехудоён, пой бинњодед? 

 -Ба љони мо чаро, эй доъиёни сулњ, афтодед? 

 -Шумо бунёнгузори љавру тазвиру бедодед, 

 Ситамгореду одамхору хуношому љаллодед. 

 -Чаро як миллати озод шуд дар ашки хун ѓалтон?  

 -Чаро куштед ин занњо, чаро куштед ин тифлон? 

 Зи чашми ашкбораш шуълаи оташ намоён буд, 

 Зи њар њарфаш шарори хашми барќи ѓайз тобон буд.[18, 425-426] 

 Дар ќасидаи «Панљшер ва Масъуди ќањрамони он» бошад, шоир 

муносибати модар ба писарро дар ин рўзњои њассос ба таври дигар ба 

ќалам овардааст. Агар дар абёти боло модар дар замири духтари 

фидоияш мењри ватандўстиву њисси нафтатро бедор карда бошад, пас 

дар ин ќасида оњанги гуфтори модар нисбат ба писари сангарнишинаш 

ранги дигар мегирад. Оњанги мурољиати модар бахусус дар як байти ин 

ќасида намунаи ќањрамонии бемислу монандро дар худ таљассум 

сохтааст. Вай аз фарзанди худ талаб намекунад, ки худро дар корзор 

эњтиёт намояд ва ё дар аќибгоњи сангарнишинон ќарор бигирад, ё ин ки 

аз барои зинда мондан амалеро ба љо биорад, ки боиси нафати дигарон 

бигардад. 

 Модар њимояи нангу номуси худ ва тамоми мардуми ин кишварро 

ба дасти фарзандаш супорида, аз вай чун як нафар сарсупурдаи миллат 

талаб менамояд: 

   Ки бод бўсаи гармам њаромат, эй фарзанд, 

   Агар ба хун накунї лолагун лаби шамшер! [18, 144] 

 Чунин аст идеали тасвирнамудаи шоир аз рўзгори ибратбахши 

модари афѓон, ки дар рўзњои њассоси сарнавиштсози ватан худро дар 

канор нагирифта, њама кўшишу ѓайратро барои озодии кишвар ба харљ 

медињад ва фарзандони худро барои њимояи ватан равона сохта, аз онњо 

талаби ќотеонаи онро мекунад, ки шаъну шарафи модару ватанро чун 

љавонмардони асил ба љо биоваранд. 

 Вазифа ва њуќуќњои модар дар назди ањли башар, новобаста ба 

эътиќоду эътимод, афкоу аќоид ва мазњабу миллат пазируфта шудаанд 

ва њамагон бар ононд, ки љовидонии номи модар дар таваллуду тарбия 

ва ташаккули шахсияти инсон дар љамъият сахт марбут аст. Мењр, рањму 

шафќат ва дигар хислатњое, ки хоси модарон аст дар ашъори шоир љои 

худро ба нафрату интиќомљўї, диловариву рашодат иваз намудааст, ки 

маќсаду мароми шоирро аз муљассам сохтани ин образ барои хонанда ва 

афроди ватанпарвар ба осонї метавон дарёфт. Њарчанд модарон зидди 

љангу куштор, зўровариву таљовуз ва дигар тахрибкорињо мебошанд, 

вале ба њамаи ин нигоњ накарда боз њам ќалби бузурги онњо дар њолати 

зарурї метавонад амру фармон, хоњишу дархостеро ба амал оварад, ки 

дигарї аз ўњдаи чунин амру фармон ољизї мекашад. Барои њамин њам 

шоир модарро водор месозад, то барои њимояи ватан сухан ва ё амалеро 

ба кор барад, ки ба ѓайр аз ин лањза дар дигар мавќеъ љойгир намудани 

он њам дар сиришти модар ва њам дар хислату рафтори ў ба њеч ваљњ 

созгор намеояд. 

 Барои таќвияти гуфтањои боло абёти зерини устодро мавриди 

баррасї ќарор медињем, ки модар фарзанди ќањрамони шањидгаштаи 

худро на чун як нафар бењолу бемадор, хаставу афсурдашуда аз ин љангу 

љидол, балки чун як нафар муборизу ќањрамон бар зидди ин 

ноадолатињо, бе нолаву фиѓон ба оѓўш гирифта, ўро бўсаборон мекунад 

ва ба роњи охирин гусел менамояд. Модар дар ин лањза њатто пеши 

Худованд аз ин фарзанди ќањрамонаш ифтихор дорад, ифтихор аз он 

мекунад, ки фарзандаш дар роњи њифзи нангу номуси модар, бањри 

озодии ватан шањид гаштааст. Ў мефахрад, ки љигарбандаш 

љавонмардона њалок шудааст, модар аз бенангиву номардии фарзандаш 

наменолад. Ќањрамонона њалок гаштани писараш дар ин роњ ба ў 

ќуввату нерўи мардона бахшидааст. Ва шоир низ тањаммул намудани ин 

дарди љонгудозро дар сурату сирати ин пири ќоматхамида  чунин ба 

тасвир гирифтааст: 

   Бубин бар он, ки хамида ќадаш камоносо, 

   Ягона сарви равонаш ба хун фитода чу тир. 

   Ба ханда бўса занад бар љабинашу гўяд, 

   Ки «Эй Худой, ту ин армуѓони ман бипазир»![18, 144] 

 Дар наќши модар, ифодакунандаи ќањрамонињои бемислу монанд, 

устод Халилї тавонистааст ба он мавзўъ ва лањзањоењое бештар даст 

андозад ва комёб гардад, ки њассосанд ва ба зудї метавонанд ба хонанда 

таъсири худро бирасонанд, чуноне, ки дар ашъори боло мушоњида 

гардид. 



89 

 Вале шоир дар баъзе њолатњо барои тањрик додани эњсоси 

ватандўстї, ватанпарастї ва љавонмардї, барангехтани нангу номуси 

мардї ва фарзанди шоистаи ватан буданро дар нињоди баъзе аз ашхоси 

хоину ватанбезор  ба воситаи наќши зан [њамсар] бедор карданї 

мешавад. Вай ин наќши зан [њамсар]-ро дар радифи наќши модар 

гузошта, масъалаеро, ки модар метавонист бо фарзанди худ њал кунад 

шоир бар дўши зан мегузорад ва таќозои онро дорад, ки чун модарон 

дар роњи њифзи ватан дар канор набуда бошанд. 

  Барои он ки наќши чунин занон барљаста ва диќќатљалбкунанда ба 

назар бирасанд ва то ин тавонанд, ки дар ин роњ аз худ як диловарї 

нишон бидињанду ќарзи инсонии хешро адо карда бошанд, шоир  

шавњари хиёнатпешаашро бар ў муќобил мегузорад. 

 Ин мавзўъ дар таркиббанди шоир бо номи «Паёми хонуми овора 

ба шавњараш» ба тасвир гирифта шуда, наќшеро, ки устод дар ин љо 

офаридааст, вобаста ба мазмуни интихобкарда нишонрас мебошад. 

 Шоир муносибати як нафар зани овораи берун аз ватанро, ки бо 

дигар њамватанонаш дар ѓурбат умр ба сар мебарад, ба ќалам дода, аз 

рўзгори ононе наќл мекунад, ки новобаста ба шароити бади 

зиндагиашон имону номуси худро ба чизе бадал накарданд ва дар 

сахтињои рўзгор тавонистанд, ки ќадру ќимати хештаншиносиро 

бошарафона нигоњ доранд. 

 Ќабл аз он ки муносибати одилонаи зан ба шавњари хиёнаткор 

равшантар гардад шоир ба асилзода ва фарзанди вафодори ватан будани 

зан ишора мекунад. Ба духтари уќобу фарзанди кўњсор, миёни 

шермардони ватан тарбия ёфтани ў нисбат додани шоир занро аз он 

гувоњї медињад, ки дар мазњаби ватандўстиву ватанпарастї  фаќат онњое 

метавонанд истодагарї намоянд, ки дарси хештаншиносиро аз тобиши 

шўълањои шамшери љавонмардон омўхтаанд:  

   Ман духтари уќобаму фарзанди кўњсор, 

   Модар маро ба хобгањи шер зодааст. 

   Аз бўсагоњи чашмаи хуршед дода шир, 

   Дар љарќањои тобиши шамшер зодааст.  [18, 428] 

 Аз њарфњои ба забоновардаи ин зани озодаву озодипараст садои 

нафрату пайѓоми марг ба сўи њамсари хоинаш фиристода мешавад: 

   Дигар ба љои бўсаи ширини дилнавоз, 

   Пайѓоми марг бар лаби чун шакари ман аст. 

   З-ин пас ба љои хирмани насрини орзу, 

   Сад неши хор  зада аз бистари ман аст. 

   Пайѓоми  марг њадя фиристам  ба сўи ту, 

   Зеро ту њам ба пешгањи хоинон шудї. 

   Дар боргоњи душмани номуси мењанат. 

   Лобакунон ба сони саги остон шудї.  [18, 428] 

Нафрат ба чунин мардони хиёнатпеша дар вуљуди ин зани 

поксиришт то њадде таъсири худро гузоштааст, ки њамсари хешро ба саги 

остон, ки барои як луќма нон ба пеши пои њар касу нокас забонлесї 

мекунад, ташбењ додааст. Ў ба ин нафрату дашномњо низ ќаноат 

накарда, њамсари номарди худро бешараф меномад, сари љавонмардї 

надоштан ва сазовори умеду ифтихори модар, зану фарзанд 

набуданашро бо ќањру ѓазаб таъкид менамояд: 

 

  Гар гўямат, ки сар ба гиребони хеш бар, 

  Номарди бешараф! Ту надорї сар, эй дареѓ. 

  Фарзанди ман зи ту чи таваќќўъ кунад, бигў, 

  Чун бохтї ту хобгоњи модар, эй дареѓ!  [18, 428] 

Нафрату дашном, њаќорату тањќирњое, ки аз забони зан нисбат ба 

шавњари хиёнатпеша гуфта мешавад, њанўз ба пуррагї симои ин тоифа 

мардумро инъикос нанамудааст. Ба хиёнати бузурге даст задани 

шавњараш--  шири њалоли модарро ба ду-се соѓар май ба ашхоси ѓайр 

фурўхтан, яъне  модар-ватани худро иваз кардан ба пашизе, амали 

нафаќат нољавонмардї, балки ѓайриинсонї аз љониби чунин занони 

поксиришт шинохта шудааст. Ва шоир низ дар навбати худ ин њарфњои 

дар ќалби зан љўшидаистодаро бо як њиссиёти баланди ватандўстї чунин 

ба ќалам додааст: 

  Мепурсам аз ту, нест магар модарат ватан? 

  Нафрин ба ту, ки иззати модар фурўхтї! 

  Шираш њароми туст, ки ту хуни поки вай, 

  Дар базми ѓайр ба ду-се соѓар фурўхтї!  [18, 428] 

Ин зани покнињод бо чунин марди хиёнатпеша дигар зиндагї 

карданро ба худ раво намебинад, вай бо чашмони пур аз ашку ќалби 

хунини дар ѓарибї њосилкардааш ба рўи манфури ин ашхоси бо роњи 

нангин ба дастовардаи мансабу љоњ нигоњ кардан намехоњад. Ин зани 

озодидўст дар ѓарибї бо њамватанони ѓарибафтода ќисмати худ 

пайвастанро болотар аз он медонад, ки бо чунин шавњари хоин ва бору 

номус  умри боќимондаи хешро бигузаронад. Зан зандагии њамсарашро 

шармовару ѓуломї њисобида, ба њашмату шукўње, ки аз тариќи бенангї 

ба даст овардааст лаънат мехонад ва озодиву бечорагии худу 

њамватанонашро бо њама сахтињояш дар ѓарибї бењтар аз он медонад: 

  Дигар ман аз фироќи ту гирён намешавам, 

  Аз гўшањои љону дилам рахт бастаї. 

  Зарроти њастиям ба вафои ту баста буд, 

  Сўям мабин, ки ањди вафоро шикастаї. 

 

  Бар остони куфр чу судї ту ранги хеш, 

  Ор аст, агар ба рўи ту афтад нигоњи ман. 

  Дигар фарози болиши ту атрбез нест, 

  Аз мушк суда хирмани зулфи сиёњи ман. 

 

  Печам чи гуна бозуи худро ба гардане, 

  К-аз тавќи шармбори ѓуломист зиннаташ. 

  Гирам чи гуна номи касеро, ки то ба њашр, 

  Таърих карда сабт ба нафрину лаънаташ. 

  З-ин пас ту њамсари мани овора нестї, 

  Озодаам, ба љаннати оворагї хушам. 

  З-он њашмате, ки гашта насибат ба бардагї, 

  Ман дар фишори ѓурбату бечорагї хушам.  [18,  428] 

Маќому мавќеъ, матонату диловарї, њашамату бузургї ва дигар 

сифатњои олии модар дар маснавии «Муљассамаи озодї» аз љониби шоир 

воќеъбинона матрањ гашта, бо салосат ва тахайюлоти баланди бадеї 

њаматарафа тавсиф гардидааст. 

Хати сужети маснавї мураккаб буда,  наќшњои асосї [воќеї] ва 

дуюмдараља [хаёлї] -и дар он амалкунанда аз диди шоир ва маќоми дар 

љамъият доштаашон ба он ќодир њастанд, ки дар роњи њалли мавзўи дар 

пешгирифтаи шоир таъсири мусбат дошта бошанд. 

Маснавї аз хоббинии шоир шурўъ гардида, муљассамаи бузурги 

модар, ки дар шањри Ню-Йорки Америка насб шудааст, бо лафзи одамї 

ба Президенти кишвари Америка–Љ.Картер дар гуфтугў мешавад. 

Оњанг ва суханронии муљассама-модар бо ќатъият ва муассир ба 

гўш мерасад. Дар њар калимаву ибораи муљассама-модар Љ.Картер ва ба 

мисли ў барин сардорони мамолики абарќудратро дар созмон додан ва 

барафрўхтани оташи ин љанги хонумонсўз айбдор менамояд. Муљассама-

модар пеш аз њама аз он норозї аст, ки: 

  Замзама мекард ба савти њазин, 

  К-эй дилам аз дасти ту гашта ѓамин, 

  Эй, ки кунун мулки љањоне турост, 

  Дасту дили мулкситоне турост. 

  Ёд кун аз дарди умам, ёд кун, 

  З-ин њама бедоду ситам ёд кун.    [18, 631] 

 Муљассама-модар на фаќат аз Президенти ин кишвар, балки аз 

созмону ташкилотњое, ки  дар амал бояд аз њуќуќи башар дифоъ карда, 

дар пайи осудагиву оромии мардуми олам кўшиш ба харљ бидињанду 

пеши роњи њар гуна фитнаву фасод, риёкориву зўроварї, таљовузу 

ситамкории якеро бар дигаре бигиранд, низ изњори норизогї карда, 

онњоро ба бенизомї ва рафтори беадолатонаашон муттањам менамояд. 

Ба хусус Созмони Милали Мутањид мавриди сарзаниши муљассама-

модар ќарор мегирад. Зеро, аз рўи мушоњидаи муљассама-модар, дар 

анљуманњои дурўѓини он  ду-се мамлакати абарќудрат бо дар назар 

гирифтан, ё гоњо нагирифтани мавќеи сиёсиву пешрафти њаёти иќтисодї 

тамоми масоилро ба манфиати худ њал намуда, мардумони кишварњои 

дигарро ба њоли табоњ гирифтор менамоянд: 

   Ин ду-се нирўи хатири сиёњ, 

   Кард ба њар навъ башарро табоњ. 

   Анљумане сохт дурўѓофарин, 

   Ханда ба лаб, соиќа дар остин. 

   Дар дари он наќш ба њарфњои зар, 

   «Хонаи таъмини њуќуќи башар». 

   Хонаи паймоншиканон гашт, њайф, 

   Мадфани омоли љањон гашт, њайф.  [18, 632] 

 Дар бораи њуќуќу озодии бани башар сухан ронда, мардумро ба 

сафеду сиёњ ѓарбиву шарќї, мусалмону насронї људо намуда, ба яке 

хайрхоњї ва ба дигарї зулму таадї ва љабру љафокорињои бешуморро 

раво мебинанд, чунин аст натиљагирињои муљассама-модар аз  

анљуманороёну анљумандорони ин ташкилоти бонуфуз. Онњо 

бародароиву баробариро ба рўи худ ниќоб карда, дар либоси дўстдорї 

аъмолеро ба сомон мерасонанд, ки мардуми бенавои баъзе кишварњо, 

дар мисоли Афѓонистон, таи солиёни дароз аз шоми тира ба рўзи равшан 

баромада наметавонанд. 

 Ин даъвоњо аз ќалби шоир ба воситаи забони муљассама-модар ин 

тавр садао баланд мекунад: 

   Ањли мусовот агар њаст рост, 

   Пас сухан аз ѓарбиву шарќї чарост? 

   Нисбати инсон ба љанубу шимол, 

   Нест намоёнгари нуќсу камол. 

   Доштани ранги сапеду сиёњ, 

   Кори Худоист, набошад гуноњ.   [18,  632] 

 Ба њамин тариќ,  аз забони муљассама-модар афкору андешањои 

адолатхоњонаи шоир баланд садо додан мегирад. Чуноне, ки аз абёти 

боло муайян мегардад хитобањои шоир аз забони муљассама-модар 

нафаќат барои як мамлакати Афѓонистон, балки барои тамоми 

дармондагони кишварњои мухталифи олам нигаронида шудаанд, ки аз 

идеяњои гуманистии устод Халилї гувоњї медињад. 

 Вобаста ба мавзўъ њаминро ќайд кардан  ба маврид аст, ки ин 

идеяњои гуманистии устод Халилулоњи Халила яку якбора ва ё дар 

натиљаи рух додани тањаввулоти њафти савр пайдо нашудаанд. Ин идея 

ва ё ин ки мазмунњои ифодакарда, ба мисли сиёњпўсту сафедпўст, 

шарќиву ѓарбї ва дигар гуна-гуна тафриќаандозињои мардуми Ѓарб 

бегумон њамон аќоиди инсонпарваронаи Саид Љамолиддини Афѓонї, 

Муњаммад Иќбол ва садњо дигар пайравони ин мактаб мебошад, ки дар 

ашъори баланмазмуни устод Халилї низ бо як њиссиёти баланди 

гуманистї ба назар мерасад. 

 Устод Халилї њамин мавзўъро таќвият дода, аз забони муљассама-

модар умуман нисбат ба мардуми Шарќ хайрхоњ набудани баъзе давлату 

давлатдорон ва дар навбати худ Созмони Милали Муттањидро бо 

овардани мисолњои мушаххас айбдор менамояд. Яке аз он мисолњои 

муассире, ки доир ба њамин мавзўъ баён гардидааст, њодисањои зиндонї 

намудан ва ё ба гарав гирифтани баъзе ашхос дар ин ё он минтаќаи олам 

мебошад. Ѓарази асосї ва маќсади нињоии шоир аз матрањ намудани ин 

масъала ва диќќатљалбкунї ба ин мавзўъ ба он аст, ки ин ашхоси 

љабрдида агар аз Ѓарб бошад, пас доду фарёди эшон то ба фалак 

мерасад, вале агар аз мардуми Шарќ бошад њамагон мўњри хомўшї бар 

лаб зада, ба он љиноёт ва дасисањои дигарро иљборан бор мекунанд. Ба 

замми ин ѓарбї ќариб аз тамоми нуќота олам тарафдорону хайрхоњон 

пайдо  мекунаду шарќї боиси маломат ва сарзаниш мегардад. Њатто 

чунин њам мешавад, ки ѓарбиён барои як-ду нафари гунањкорони 

бегуноњи мардуми Шарќ аз худ дасисањое бофта, кишвари ободи онњоро 

ба харобазор табдил медињанд.  

 Ин аќидањои шоир метавонист, ки аз забони наќши дигари 

офаридааш њам садо бидињад, вале барои иброз намудани ин суханњо 

мањз муљассама-модарро интихоб мекунад, ки суханњои ў дар ќалби њар 

кадом–аз сарвар то коргар таъсир доранд: 

   Гар ду тан аз Ѓарб ба зиндон шавад, 

   Да њама љо маърака бунён шавад. 

   Лек агар ќудрати ѓоратгарон, 

   Шарќ кунад яксара чун хокдон. 

   Балъ кунад кишвари ободро, 

   Барда кунад миллати озодро. 

   Марду зани тифл кашонад ба хун, 

   Рояти ањрор кунад вожгун. 

   Зањр фурў бораду борони марг, 

   Бамб бирезад ба сараш чун тагарг. 

   Маљлиси аќвом наљунбад зи љо, 

   Бар нашавад аз лаби як тан садо. 

   Маънии маншури миллат ќудрат аст, 

   Њар ки заъиф аст, ба сад иллат аст.  [18, 632] 

 Кишвари аз љињати масоњат хурд, аз љанбаи иќтисодї заъиф, аз 

тайёрии њарбї нотавон ва дар соњаи фарњангу маданият гўё аз мамолики 

абарќудрат аќибмонда манбаи даромад ва майдони таљрибаи 

таљовузгарон ва тахрибгарон шудааст, –ин аст аќидаву андешањои 

муљассама–модар, ки бо чашмони аќл аз боло ба поён менигарад ва 

модарвор њамаи ин гирудорњои беадолатонаи љањони ѓарбро бо садои 

оташин ва ќањромез мањкум менамояд. Ин мамолики заъиф аз нигоњи 

муљассама ба мисли гўй аст, ки дар дасти чавгонбозони худхоњ ба њар сў 

ронда мешаванд ё  монанди ѓуломон мавриди хариду фурўш гашта, 

боиси манбаи даромад ва сармояѓундории љангхоњон гаштаанд: 

   Бардафурўшї зи љањон рахт баст, 

   Зоњири бозори ѓуломон шикаст. 

   Лек дар ин асри абарќудратон, 

   Доъиядорони салоњи љањон. 

   Даст ба њам дода, ба байъи милал, 

   Карда ба по ин њама шўру љадал. 

   Ин милали хурд шуда гўяшон, 

   Манбаи сармояву нерўяшон. 

   Ин занадаш сўи вай, он сўи ин, 

   Он ба фазо афканад, ин бар замин. 

   Чарх ба дасти ду-се ќудрат бувад, 

   В-ин дигарон олату уддат бувад.  [18, 633] 

 Мавриди баррасї ќарор гирифтани муљассамаи модар, ки мањз дар 

Америка воќеъ гардидааст дар маснавии шоир бесабаб наомадааст. Аз 

рўи андешањои шоир маълум мегардад, ки ин мамлакат худро њомии 

њуќуќу адолат њисобида, вале дар асл њуќуќу адолати халќњои дигарро 

дидаву дониста зери по менамояд. Дар ин муљассама шоир, ки тамоми 

сифатњои модариро ба ў нисбат дода, аз забони ў аќоиди худро 

нотарсона иброз менамояд, њатто Љ.Картер–Президенти Америкаро 

мавриди мухотаб ќарор медињад. Муљассама-модар шахсан худи 

Президентро сабабгори асосии таљовузу ѓорат, куштору љиноят ва 

хунрезї медонад. Муњимтар аз ин гуфтањояш барафрўхтани оташи љанги 

байни мусалмонон ва насронињоро бар дўши ў бор мекунад: 

   Њайф, ки бо дасти ту гардад нагун, 

   Рояти њаќ аз сари тоќи ќурун. 

   Оташи масљид ба калисо расад, 

   Ѓулѓула дар торами Мино расад. 

   Дайру њарам њар ду њарими Худост, 

   Њар ду башарро сўи Њаќ рањнамост. 

   Асри ту хунрезиву ѓоратгарист, 

   Асри тирур асту љиноятгарист.   [18, 635]  

 Шоир наќши модаронро офарида, пеш аз њама онро талќин 

карданї мешавад, ки модарон њама чизро бо чашми хирад менигаранд ва 

рафтору пиндору кирдори худу дигаронро дар тарозуи аќл бар мекашанд 

ва ин бар он меорад, ки эњтимолияти хато кардан дар нињоди онњо кам 

ба мушоњида  мерасад. 

 Бино бар ин, шоир ќазовати аъмоли Президентро бар дасти 

муљассама-модар супорида, дар зимн ба онњо њушдор медињад, ки чархи 

зиндагї дар як поя ќарор намегирад: ин рўзгори нољавонмардона 

офаридаи золимон ва љањони бо ситам ободкардаи љангљўён дер пойдор 

нахоњад монд. Барои он ки сарварони љангљў ва зулмпеша аз роњи 

бадкирдорї ва хунрезї баргардонида шаванд,  муљассама-модар таърихи 

гузаштаро ба онњо ёдоварї намуда, гардиши чархи даворро барояшон 

гўшзад менамояд: 

   Њон, ки замон нест тавваќќуфпазир, 

   Њаст сўи фардо шитобон чу тир. 

   Хомаи таърих намояд раќам, 

   Номаи аъмоли туро дам ба дам. 

   Номаи ту сабт намояд ба хун. 

   Ё ба хати зар  ба равоќи ќурун, 

   Ёд кун он рўз, ки насли дигар, 

   Роњи дигар ораду расми дигар. 

   Мардуми мазлум кунад сарбаланд, 

   Бишканаду бугсилад ин тавќи банд. 

   Боз кунад дида ба нерўи худ, 

   Дарк кунад ќуввати бозуи худ. 

   Машриќу маѓриб њама яксон шавад, 

   Роњбари он марњила Инсон шавад. 

   Мулкситонони љањон гум шаванд, 

   Хирсшиорон њама мардум шаванд.  [18, 634] 

 Мавзўи пешгирифтаи шоир нисбат ба њаёти модар ва зани имрўза 

дар њал намудани тамоми масоили дар љамъият воќеъдошта онро нишон 

медињад, ки зани дар наќшњои офаридаи ў мазлуму њаќир нестад, 

пойбанду  мутаасиб ба назар намерасад, ў ќодир аст, ки дар баробари 

мардон ва гоњо аз онњо болотар доир ба мавќеи интихобнамудааш 

амалеро чун љавонмардони асил ба субут бирасонад. 

 Ва аз он маљмўаи ашъори ба мавзўи модар-зан бахшидашуда абёте 

чанд, ки мавриди баррасї ќарор гашт метавон чунин натиљагирї кард: 

модари афѓон дар љамъияти парешон, дар миёни сангарнишинони рў ба 

рўи душмани хонумонсўз ќароргирифта суханоне меронаду кореро иљро 

мекунад, ки боиси ифтихор ва шоистаи таќдир аст. Наќши модар-зани 

офаридаи устод Халилї нафаќат вазифањои хешро бо ростиву дурустї 

адо менамояд, балки аз њуќуќњои иљтимої ва сиёсии худ ва 

њамватанонаш ба пуррагї њимоя менамояд. Дар роњи њифзи ватан 

фарзандони худро ба ќањрамониву диловарї њидоят намуда, аз онњо 

талаб менамояд, ки дар ин роњ вафодор ва љоннисор бошанд. Модар-зан 

дар њама наќшњои љойдошта аз рўи рафтору кирдор чун бењтарин 

намунаи ибрати дигарон ба тасвир кашида шудааст.  

 Албатта, њамаи  зиндагиномаи  модар –зан  чи дар њаёти воќеї ва 

чи дар наќшњои офаридаи устод Халилулоњи Халилї, ки ба риштаи 

тасвир кашида шудаанд, аз њама таърифу тавсиф болотар меистад. Вале 

ба њамаи ин нигоњ накарда диди шоир ба ин мавзўъ љиддї ва нотакрор 

аст. Бо офаридани наќшњои занону модарон дар лањзањои душвори 

сарнавиштсоз, ки гоњ дар пањлўи мардон ќарор доранду гоњ фарзандони 

шањидгаштаи гулгункафани худро ба оѓўш мегиранд, ё дар роњи ба 

њифзи ватан гуселонидани духтари ягонаи хеш, дар муносибат ба 

шавњари хиёнатпеша, хитоба ба љангљўён ва њалли чандин масъалањои 

дигар оид ба ин ќазоёи хунин устод Халилї хостааст, ки дар ќатори 

љавонмардон шахсиятеро биофарад, ки дар хештаншиносиву 

ватанпарастї  дар њамон саф ва дар њамон маќоми баланд ќарор доранд.  

 Ба ѓайр аз ин бо офаридани наќши модар-зан устод Халиї деш аз 

њама чизи дигар хостааст, ки  он андешаву афкори љамъиятї - сиёсии 

худро ба арзи умум бирасонад. Зеро аз забони модар (гоњо ба тариќи 

рамзї аз љониби муљассама бошад њам) иброз намудани ин аќоиди шоир 

мазмун ва бадеияти шеърро баланд бардошта, онро муассир ба диќќати 

хонанда пешкаш мегардонад. 

 Хештаншиносии модар-зани офаридаи шоир аз таърихи 

пурифтихори ниёгон сарчашма гирифта, рўњияи ќавии ватанпарастиро 

дар худ гунљондааст ва ў кўшидааст, ки ин сифоти њамидаро аз як тараф 

ба љавонмардони сангарнишин ва аз љониби дигар ба ашхоси 

рањгумзадаву бемасъулият бо њар роњ љойгузин карданї шавад. 

Наќши модар-зани муборизе, ки дар эљодиёти Халилулоњи Халилї 

ба чашм мерасад аз он гувоњї медињад, ки ин наќш ифодакунандаи 

ѓояњои олии инсондўстонаи шоир буда, дар роњи амалї намудани ин 

аќоиди ватанпарастонаи ў мавќеи бузургро ишѓол намудаанд.  

 

2.3. Мавзўи маориф ва таълиму тарбия 

 Х. Халилї  яке аз шоироне бузургест, ки таваљљуњи шадиде ба 

маориф ва масоили таълиму тарбия доштааст. Воќеан як нафаре чун 

шахсияти устод Халилї ба њеч ваљњ имкони онро надошт, ки аз ин 

мавзўъ канорагирї намояд. Далелњои бисёре вуљуд доштанд, ки бешак 

шоир бояд ба ин мавзўъ даст мезад ва фарзандони ин кишварро ба роњи 

илмомўзї њидоят менамуд. Бахусус наќши муаллимро дар њаёти 

иљтимоии кишвар зарурї медонад ва дар яке аз ѓазалњояш, ки «Ба 

пешгоњи муаллим» унвон дорад, ба фарзандон хитоб карда, наљот 

ёфтани онњоро аз зулмоти бесаводї, ки дар дасти муаллим аст, 

муаллимро чунин васф менамояд:   

Кист медонї муаллим? Он ки нозад сарварї, 

Бар њумоюн номи вай дар зери чархи чанбарї. 

То абад овора мегардид дар сањрои љањл 

Хизри рањбин, гар накардї аќли моро рањбарї. 

Илм рахшонгавњаре бошад бар иклили њаёт, 

Арзиши гавњар кї донад, гар набошад гавњарї?! 

Гавњари андешаро аз тирагї бахшад наљот,  

Гавњарї донад камоли санъати равшангарї.   [17, 308] 

«Љаври устод бењ аз мењри падар»-ро, ки масали хеле машњур аст, 

љињати таќвияти фикри худ оварда, вусъати фарогирии донишашро 

бењадду канор медонад. Бо ангуштарие, ки њазрати Сулаймон инсу љинро 

тасхир карда буд, устод Халилї бо аз худ намудани илму дониш таъкид 

бар он мекунад, ки њар шахс  агар соњибилму донишманд гардад, ба даст 

овардани дунё барояш осон ва азизи ому хос мегардад: 

Пояи вай аз падар волотар омад, з-он ки њаст, 

Иртиботи маънавї бартар зи рабти пайкарї. 

Мулки дониш мулки вай, аммо на бо теѓу сипоњ, 

Арши њикмат з-они вай, лекин на бо ангуштарї.   [17, 308] 

Воќеан, онњое  ки бо хираду фазлу дониш ќалбњояшонро мунаввар 

карда буданду барои ворисон осори пур аз њикматро ба мерос 

гузоштаанд, то имрўз соњибэњтиром ва азизи њар толибилманд ва 

равшангари роњњои сахту душвори зиндагониашон мебошанд. Ба ќавли 

устод Халилї, ки мазмунан ишора ба як ќитъаи Одамушшуаро Рўдакї 

дорад, ин љањонро саросар панду њикмат медонаду хурду бузургро 

омўзандаи ин мактаби бузург: 

Лек овози Арасту то њанўз ояд ба гўш, 

Аз дари њар мадраса гар бо тааммул бигзарї. 

Ин љањон яксар дабистон асту мо шогирди он, 

Њон! Ту танњо тифлро шогирди мактаб нашмарї. 

Худ муаллим низ шогирд аст пеши рўзгор, 

Нав ба нав дарсе дињад моро љањон, гар бингарї.   [17, 308] 

Халилуллоњи Халилї, ки  худ яке аз донишмандони замон буд, 

медонист, ки бархурдор шудан аз илм ва илмро барои пешрафту обод 

намудани  љомеа истифода бурдан манфиатњои зиёде ба бор хоњад овард. 

Ин маъниро дар либоси назм бад-ин тариќ баён намудааст: 

        То илм бошад дар љањон, ин сарзамин обод бод, 

Ин кишвари озодагон аз банди ѓам обод бод. 

Аз пешрафти мамлакат шоњи ватан дилшод бод, 

Шогирд дар касби њунар масрур аз устод бод.      [17,  487] 

Воќеан ватан ба хотири он ки обод шаваду пешрафт кунад, ватан ба 

фарзандони далеру фарзонааш такя кунаду барои љомеа такягоњ бошад, 

мебоист фарзандони ватан соњибилм бошанд, аз таъриху фарњанг ва 

дигар муќадасот огоњ, бедордил, ќавипанља, тавонову доно: 

Њаст ватан мунтазири кори ту, 

Мутмаин аз фикрати  бедори ту. 

Чашм ба роњи дили њушёри ту, 

Дил нигарони туву осори ту. 

Ќавм ба аъмоли ту дорад нигоњ, 

Ќалби ватан бар ту кунад такягоњ. 

Мо ба умеди ту, ки доно шавї, 

Марди њунарпешаи фардо шавї. 

Бањри ватан дасти тавоно шавї, 

Сафшикани фирќаи аъдо шавї.      [17, 477] 

Ояндаи шукуфоии кишвар, ќуввати  мазлум, равшании чашми 

бечорагон, барподорандаи русуми ниёкон, фармонравоии ин сарзамини 

пањновар, њукмрони ин кишвар, осоиши њар хонадонро шоир дар ќалби 

њар фарзанди афѓон  мукарраран таъкид карда, онњоро ба тањрик 

меовард: 

Ќуввати дилњои мусулмон туї, 

Азмати ояндаи афѓон туї. 

Зиндакуни номи ниёкон туї, 

Равшании чашми азизон туї. 

Мо, ки гузаштем, ватан з-они туст, 

Кишвари мо хиттаи  фармони туст. 

Љони ман, ин мулк бувад љои ту, 

Хонаи осоиши обои ту. 

Мебарад ин ќавм таманнои ту, 

Орзуи дасти тавони ту.                       [17, 477] 

Устод Халилї медонист, ки ѓафлату бесаводї, бењунарию беорї, дар 

зулмату бенавої мондан сабабгори ба бадбахтињо дучор гардидани ин 

мардуми сарзамин, ба дасти дигарон афтидани ин марзу бум ва зери 

султаи дигарон мондан мегардад: 

Аз ту дареѓ аст, ки ѓофил шавї, 

Шохаи  бесояву њосил шавї. 

Эй гули нав, хор ба дилњо машав, 

Шохи каљи бесару бепо машав. 

Шефтаи зоњири дунё машав, 

Мунњариф аз мардуми  доно машав. 

Рахна ба осоиши афѓон машав, 

Таъна ба ойини ниёкон машав.           [17,  478] 

Устод Халилї ба мисли Аллома Иќболу  Сайид Љамолиддини 

Афѓонї ва дигар  маърифатхоњони аср аз пешрафти мамолики Ѓарб, 

љавонони илмомўзу њушёри ин кишварњо тааљљуб намуда, аз дар дунёи 

ѓафлату бесаводї, зулмату торикї, аќибмондагии иќтисодию фарњангї, 

техникию тамоми соњоти илм мондани мардуми Шарќ, ба хусус љавонон 

ангушти афсўсу надомат мегазиданд. 

Њама бедору ту дар хоби гаронї то кай, 

Ѓофил аз сирри тараќии љањонї то кай. 

Чашм бар роњи камоли дигаронї то кай, 

Ту ба ин пардаи торикї нињонї то кай? 

Њала, бархез зи љо, ѓафлати бељо то кай, 

Хоби нўшин чї ќадар, нашъаи сањбо то кай?   [17, 480] 

Шоир ба хубї мушоњида менамуд, ки бо аз худ намудани илму њунар 

дар мамолики пешрафта илму иќтисодиёту фарњанг ба мардум хидмат 

мекунанд, зиндагии мардум ба куллї таѓйир хўрдааст,  кишварашон 

ободу мардумаш хуррам, вале фарзанди афѓон аз ин тарзи зиндагї ба 

худ сабаќе намегирад, кўшиш барои бењтар намудани зиндагии худ 

намекунад, талоше барои омўзиши илм надорад, алоќае барои њунар 

омўхтан нишон намедињад, расму русуми кўњнаи аљдодиро намехоњад 

бишканад: 

Лек чашми ту аз ин маърака бедор нашуд, 

Дили чун санги ту з-ин воќеа њушёр нашуд. 

Мо ба ин фикр, ки ту ѓайрати дунё гардї, 

Бањри ислофи ватан боиси эњё гардї. 

Дили доно шавию дасти тавоно гардї, 

Оташи хирмани љамъияти аъдо гардї.      [17, 480] 

Шоир  медид, ки бењунарию бедонишї, бесаводию гумроњї ба он 

оварда мерасонад мисле, ки  ѓайр омада ватанашро соњибї мекунаду 

вале фарзанди афѓон бошад аз љањолати беорию бекорї њанўз берун 

наомадааст: 

Мо нагуфтем занї теша ту бар пои ватан, 

Ба кафи хеш бизан санг ба минои ватан. 

Эй ватан, чашми ватан сўи ту боз аст њанўз, 

Ќавмро љониби ту даст дароз аст њанўз. 

Мамлакатро ба ту сад гуна ниёз аст њанўз, 

Фурсати хидмати ту дуру дароз аст њанўз. 

Ваќти бозї набувад, фурсати кор аст, биё, 

Эй писар, кор накардан ба ту ор аст, биё.       [17, 480] 

 Аз назари устод Халилї,  чунончи дар боло гуфта шуд, ватани ў 

«оташсаро»  ва маориф «бўстон»  маънидод шудааст, ки ин бўстон 

тавассути душманони ватан ба оташ кашидааст, шояд ба мактабњое, ки 

тавассути мухолифони давлати он замон сўзонида шудааст, ишора 

дорад.  

Оид ба рушди мактабу маориф дар адабиёти хатии форсии тољикї 

сухани зиёд гуфта шудааст, ки ин љо овардани онњо шарт нест. Х.Халилї 

низ њамчун як фарди ватандўсту маорифпарвар мушкилоти зиёди ин 

масъаларо дар Афѓонистон ба мушоњида гирифта, роњњои аз ин 

мушкилот халос гардиданро дар пешбурди мактабу маориф медонад ва 

дар ин замина ашъори бисёри даъваткунанда сурудааст. Андешањои дар 

ин мавзўъ баённамудаи Х.Халилї аз афкори дигар маорифпарварони 

Афѓонситон фарќи кам дорад, вале тарзи ифода, пешнињоду баёнияњо ва 

хитобаву паёмњои ў нисбат ба дигарон муассиртар аст. 

Х.Халилї њамчун як фарди ватандўст рушди устувори ватанашро 

дар пешбурди мактабу маориф дида, дар ашъори худ њамватанонашро 

даъват кардааст, ки њар чи бештар рўй бар мактабу маориф оранд. 

 

2.4. Даъват ба иттињод ва мубориза бо тафриќа 

  Осебшиносии тафриќа ва адами иттињод дар Машриќзамин,  

бахусус дар кишвари Афѓонистон  асосан аз ду манзари ихтилофоти 

мазњабї ва ихтилофоти ќавмӣ ќобили мутолиа аст. Њамон тавр, ки 

ишора кардем, ихтилофоти ќавмї ва мазњабӣ њамеша дар Шарќ вуљуд 

дошта ва љанги њафтоду ду миллат даѓдаѓаи фарзонагону шоирон 

будааст. Халилуллоњи Халилї низ ба унвони шоири ватанхоњ ва 

равшанбин чи ќабл ва чи баъд аз инќилоб нисбат ба хатароти тафриќа 

њушдор додааст. 

Ба хусус дар таркиббанди  “Ба боргоњи Саъдї” ин маънї ба хубї  

мавриди накўњиши шоири инсондўст ќарор мегирад. Мањз Шайх 

Саъдиро мухотаб ќарор додани Халилуллоњи Халилї  аз чанд љињат аст 

ва яке асосї ин аст, ки Саъдии бузургвор паёмбари ашъори ахлоќист ва 

бад-ин хотир шоир бо Саъдї муколама мекунад, бо ў дарди дил мекунад, 

ба шоњбайташ ишора карда, вазъи љањони имрўзаро барояш равшан 

месозад: 

Саъдиё, дида кушо, њолати дунё бинигар, 

Мољарои дили овораи шайдо бинигар. 

Башарият шуда девонаи худхоњиву оз, 

Њоли ин худкуши девонаи расво бинигар. 

Ба гумони ту башар як ба як аъзои њаманд, 

Инак, эй шайхи аљал, ин њама аъдо бинигар. 

Миллате ѓарќа ба хун гашту нанолид касе, 

Вазъи њамдардиву ѓамхории аъзо бинигар.    [17, 468] 

Шоир ба соњибэњтиром будани шахс аз дидгоњи Саъдиро бар ў 

хотиррасон карда, дар зимн аз одамгарию инсондўстї дур шудани 

мардумон, кишвареро ба хоку хун кашидани торољгарон, зери по шудани 

ростию дўстї, бемаъно шудани бародарию њамсоягиро бароияш гўшзад 

менамояд: 

Одамиро, ки ба назди ту маќомест рафеъ, 

Луъбати фитнаву вайрониву ѓавѓо бинигар. 

Дили вай масх шуда, сурати он барљост, 

Писари Одаму дўшизаи Њавво бинигар. 

Ростию шарафу дўстиву мењру вафо, 

Њарфњоест, ки уфтода зи маъно бинигар. 

Як ќадам дуртарак миллати њамсояи хеш, 

Ѓарќа  дар оташу хун, бекасу танњо бинигар.      [17, 468] 

Дар тањайюр мондани шоир бештар аз он аст, ки кишваре даст ба ин 

харобкорињо задааст, ки худ мудаии сулњ аст ва дар њама љо аз сулњ сухан 

меронаду мардумро ба сулњу ободї даъват мекунад: 

Турфа корест, ки он ташна ба хуни мардум, 

Бар сари сулњ њанўз аст ба даъво, бинигар. 

Рўњи инсонии вай рафта нагунсор ба чоњ, 

Адами нахвати вай фавќи Сурайё бинигар. 

Бехудо хонахудо шуда ба диёри ислом, 

Ѓафлати муъмину тарсидани бељо бинигар.  [17, 469] 

Албатта, бо ба хун кашидани ин марзу бум, ѓорати мероси 

гаронбањо ва куштори мардуми ситамкаши бечора шоир бар он умед 

мебандад, ки барањнапои сангаршикани бутшикан  чун шери 

занљиршикан барои озодию ободии ин кишвар ба по мехезад ва дубора 

садои бузургони ин миллат чун Саноию  Хољаи Ансор, Саъдию Њофиз, 

ки мояи нози ин сарзамини фарњангхези шоирпарвар буданд, ба акнофу 

атроф танин хоњад дод: 

Андар ин дашт, ки гум карда башар роњашро, 

Шукр, к-аз дур садои дили бедоре њаст. 

Ѓазна гар сўхт, Саної кунад овоз баланд, 

Сўхт гар шањри Њарї, Хољаи Ансоре њаст. 

Шарќро њаст ба таърихи башар мояи ноз, 

То дар он Мавлавию Њофизу Атторе њаст. 

Нозам он барњанапоро, ки ба душман фањмонд, 

Миллати бутшикане дар дили куњсоре њаст. 

Саъдиё, ту падари роњшиносї, шайхї, 

Бўсагоњи дилу љон равзаи ту бод мудом.     [17, 471] 

Даъват ба иттињоду мубориза бо тафриќа њарчанд дар адабиёти 

форсии тољикї мавзўи нав нест, вале дар шеъри Х.Халилї бо тобишу 

назари нав бозгўї гардидааст. Шоир њамчун фарзанди замони худ дар 

шеъри боло аз бузургони миллати худ ёд мекунад, ки рўњи эшон ин марзу 

бумро нигоњ медорад ва мухотаб ќарор додани ин ашхос бесабаб нест ва 

мисраи “Шарќро њаст ба таърихи башар мояи ноз”, ифодагари рамзу 

рози ин шоири бедордил аст. 

 

2.5. Интиќод аз сиёсат 

Аз дигар мазомини умдаи шеъри Халилї интиќод аз сиёсату 

сиёсатпешагон аст. Ба чи хотир шоир аз ин дидгоњ ба сиёсатмадорон 

руљўъ мекунад? Ин ба он хотир аст, ки Халилї барин як нафар дар кўраи 

сиёсату бозињои  дарборї обутоб ёфта дарк мекард, ки љангу хунрезї 

фаќат барои манфиат бардоштани як гурўњи андак аст, ки онњо барои 

бароварда кардани хостањои худ аз њеч кори зишт рўй намегардонанд. 

Шоир метавонист, ки кирдори баъзе сиёсатмадорони роњгумзадаро 

нодида бигарад, аммо дили бедори шоир ба ў имкон намедод, ки ба 

роњатї аз ин фикр бигзарад: 

Гар  бибандам чашм аз наќши баду неки љањон, 

Эй дареѓо, ман чї созам бо дили бедори хеш? 

Ин дили бедори ман бепарда мебинад кунун, 

Он чиро пўшанд зери пардаи пиндори хеш. 

Оташе аз љанг афрўзанд њар дам дар љањон, 



107 

Ин сиёсатпешагони шум бо афкори хеш.      [19, 45] 

Дар давоми зиндагии пур аз фарозу нишеби худ Халилуллоњи 

Халилї  бо шахсоне рўбарў шуда буд, ки барои расидан ба ањдофи 

нопоки худ аз њеч зиштию палидї рўй намегардониданд ва ин бандагони  

фирефтаи озу њавас ќадру ќимати инсонии худро ба пашизе фурўхта, 

кўчаку њаќир менамуданд: 

Золимонро ганљи гавњар кай кунад ќонеъ, ки хук, 

Гар ба гулшан љо кунад, љўяд њамон мурдори хеш. 

Ин такаббурпешагон бо як-ду курсии баланд, 

Хешро наздиктар созанд сўи дори хеш. 

Ин раёсатњо насозад марди кўчакро бузург, 

Хар нагардад асб агар аз зар кунад афзори хеш. 

Ѓарраи озу њавас гар як-ду дам љавлон кунад, 

Оќибат чун хар фурў хуспад ба зери бори хеш.   [19, 45] 

Халилї  фиребкорию  њила ва тазвири сиёсатмадоронро хеле сахт 

накўњиш мекунад, дар назари ў сиёсатпешагон ё ањли сиёсат дорои 

афкори шум ҳастанд ва бештар ба манофеи гурўњӣ ва самти худ фикр 

мекунанд. Ин афкору андеша боиси барбодии ормонњои миллии мардум 

мешаванд, биноан ин нукта аз назари устод Халилї  мардуд мебошанд ва 

он гуна, ки дар ин шеърњо мехонем, устод бо зебої ва бо ќуввати  ин 

афкор ношиёнаро рад мекунад: 

Пеши мо аз оштӣ лофанд, аммо дар камин , 

Гармтар  созанд њар дам арсаи пайкори хеш.  [19, 81] 

Ё ин ки: 

 Ба шањристони  аќли  одамӣ оташ  заданд  акнун, 

 Сиёсатљӯ ба лабханде, њукмфармо ба имзое. 

 Кунун  з-ин оташи фитна шигифтињост дар гетӣ, 

 Ки бинӣ шуълааш љоеву ояд дуд аз љойе.       [19, 36]  

 Мазмуни дигар, ки Халилї бад-ин восита мехоњад сиёсатмадоронро 

водор созад, ки ба мардум гўш кунанд, фикри онњоро дар назар 

бигиранд, зиёд ба чашм мехўрад ва дар поён бо таваљљуњ ба робитаи 

шоир бо Муњаммад Зоњиршоњ ѓолибан дар баёне мулоим ва 

ѓайримустаќим ин фикр ба ин тарз иброз мешавад: 

 Фикри  як шахс раъйи  мардум   нест, 

 Њар   садое  садои  мардум  нест. 

 Фикри  як шахс  њар ќадар  некўст,                    

 Тобеи  мадду  љазри  њолати  ӯст. 

 Давлатеро ќивом бештар аст, 

 Ки  дар он  раъйи  ќавм  муътабар  аст.    [19, 188] 

 Халилї дар ишора ба мањрумияти мардум, фасоди масъулон, 

беадолатї ва зулми мављуд дар љомеа хитоб ба вазири матбуоти ваќт 

мегўяд: 

 Вале   як   рўз  дар     ахбори  давлат, 

 Нахондам      мољарои   ањли   сарват. 

 Ки ин оќои  Афхам, ин  вулусвол                         

 Чи  сон чопида аз халќ  ин њама  мол? 

 Фулон кас  аз куљо кард ин њама   зар, 

 Ки    ќасраш  бо  фалак   гардида   њамсар? 

 Набудаш    аз  падар  љуз  кўњнашоле,  

 На  боѓе, не  саройе, не нињоле... 

 Чаро ин  љамъи ришват  хориќулош, 

 Нашуд дар  як  љарида   розашон   фош. 

 Шигифт  ин аст к-ин риндони  чолок, 

 Њаме   лофанд  аз   хидмат  дар  ин хок.    [19, 156] 

   Ў ашъори зиёди дигаре њам ба ин мавзўъ дахл карда, дар бораи 

зулму беадолатї ва мањрумияти мардум дорад, ки «Гиребони бенаво»,  

«Фаќри гуруснагон»  ва «Нолаи хоркан»  аз он љумлаанд. 

 Устод   Халилї  бо таваљљуњ ба ин зењнаш машѓули даѓдаѓањои 

сиёсї ва иљтимоии бузурге будааст, аммо фаќру дилтангї ва тангдастии 

њамватанонашро њељ гоњ фаромўш  накардааст. 

 Ў дар бисёре аз шеърњояш ба ин мавзўъ мепардозад ва аз гулўи 

бечорањову ѓарибон низ фарёдњои баланде мекашад. Халилї  дар 

даврони пеш аз инќилоб бо он ки дар баёни масоиби мардум ва зулму 

беадолатии њокимон кўтоњӣ накарда, шеваи либералмаобонаро барои 

тањаќќуќи ормонњои худ баргузидааст. Дар њаќиќат, ў дар ин давра 

таѓйири авзоъ ба нафъи мањрумонро дар чањорчӯби низоми сиёсии 

мављуд ва бо равишњои мусоламатомез љустуљў мекунад. 

 Агарчи неруњои хориљии  минтаќаї ва байналмилалї дар шакли 

бахшидан ба аксар рухдодњои муњимми таърихи Афѓонистон таъсири 

мустаќим ё ѓайримустаќим доштаанд, њаргиз рўи сохти иљрои истеъморї 

дар ин кишвар барќарор нашудааст. Истеъмори англис тайи се љанги 

бузург бо миллати Афѓонистон њар бор бо шикасти фазоњатбор аз 

майдон бадар шуд ва оќибат барои њамеша аз манобеи ин кишвар чашм 

пўшид. Истеъмори Шарќ низ алораѓми дањ соли њузури мустаќим дар ин 

кишвар [1976 –1989]  саранљом маљбур ба фирор шуд. 

 Усулан рўњи шадидан истиќлолталаби афѓонњо ва вобастагии 

хастанопазири онњо нисбат ба ќабила ва хок ва билохира ѓурури зотии 

бо хун сириштаи эшон султаи њељ бегонаеро дар ин кишвар 

барнаметобад. Ислом низ ба унвони дине, ки нафйи њар гуна тасаллути 

иќтисоди, сиёсї ва низоми  бегонагон, бахусус куффорро бар пайравони 

хеш таклиф мекунад, аз муњиммтарин авомили бегонаситезї дар миёни 

мардуми Афѓонистон аст. Чаро ки диндорї дар љомеаи Афѓонистон, 

бидуни шак, аз бисёре кишварњои исломии дигар решадортар ва амиќтар 

аст: 

  Дар  мусулмонї ѓуломї нест фармонаш бидор, 

 Дар  мусулмонї асорат нест, занљираш битоб.   [ 19, 68] 

  Шоир  аз забони Ноњид, бонуи муборизи афѓон, ки дар тазоњуроти 

зиддикоммунистии Кобул ба шањодат расид, дар хитоб ба мутаљовизони 

рус мегўяд: 

 Ба хоки мо чаро, эй бехудоён, пой бинњодед? 

 Ба љони мо чаро,  эй  доиёни  сулњ афтодед? 

 Шумо бунёнгузори љавру тазвиреду бедодед, 

 Ситамкореду одамхору хуношому љалодед!    [19, 424] 

 Онгуна, ки дида мешавад, устод Халилї  бо истифода аз забони 

шеър андешањои зиддиистимдодии худро баён кардааст. Бояд  бигўем, ки 

ваќте устод мехоњад шеъри њамосї бисарояд, вожањои њамосї ва 

инќилобї бо зебої ва истењком дар шеърњояш роњ ёфтаанд, чунончи дар 

шеъри боло мебинем вожањои ситамкор, одамхор, љаллод,  хуношом ва 

мисли ин бо зебої ва истењкоми  комил дар бофти забони шеърњояшон 

нишастааст. 

 Шањри куњани Кобул, ки аз замонњои ќадим рашки њама боѓу 

чаманњои афсонавї, ифтихороти орифону љавонмардони бузург, 

тањамтанони ватандору шоирони ширинсухан буд, имрўз барои онњое, 

ки дар ватан мондаанд, вайрона гаштаасту барои онњое, ки дарди њиљрат 

мекашанду сўзи фироќи  осмони Кобул, ки солњост хунин буда,  осмонаш 

аз партави хуршеди шодї мањрум мондаасту мазорњояш гўристони 

мањрухон, устод Халилиро маљбур месозад, ки ин ѓазалро бо сўзу гудоз 

ба ќалам орад: 

Мекунад шафаќ гулгун  осмони Кобулро, 

То кунад ба хун тасвир достони Кобулро. 

Офтоби он мурда, навбањораш афсурда, 

Сели ашку хун бурда бўстони Кобулро. 

Он насими мастона туњфа мебарад њар шаб, 

Бар мазори мањрўён арѓувони Кобулро. 

Сарв сарнагун гашта, сабза тар ба хун  гашта, 

Бахт вожгун гашта боѓбони Кобулро. 

Чун кабўтари маљрўњ њар нафас ба хун ѓалтад, 

Мурѓи дил чу ёд орад ошёни Кобулро.         [19,  243] 

Ва њамчунин дигар минтаќањои ободу хуррами Афѓонистони    

маљрўњро бо андўњи азим ба назм меоварад: 

Шањри Кобул, маъбади мову ту бошад бесухан, 

Каъба як каъба аст, њам они ту, њам они ман. 

Сурх мебинам чаманро ман ба ранги хун, дареѓ, 

Ё ѓалат мебинад ин чашмони хунборони ман?! 

Рўзњо гарм асту мехоњам сўи Паѓмон шавам, 

То бирезад соя, осояд дили нолони ман…    [19,  247] 

Ќалами тавоно ва гавњарафшони устод тўфон барангехту ѓавѓои 

азим ба по кард, хурўшид, шўре афганд ва оње аз синаи сўзнок 

баркашиду хушку тари таљовузгарони бешармро, ки њамсоягони наздик 

буда, дар сурати онњо барои њамеша мўнису њамдамро медиданд, 

номардиро пеш гирифта, расми муруввату њаќшиносиро зери по карда 

буданд, асбоби малолату таъсири ќалбиро фароњам овард. Онњо 

кишвари Афѓонистонро чунон ба вайрона мубаддал карданд, симояш ба 

кулї иваз шуда, гоњ љойњояш ба хокистар табдил гашта, осори 

бостонияшу кулли ифтихороти азиму шукўњманди таърихиаш тавассути 

душманону хоинони зишткори миллат ба торољ рафт ва номардњо бад-ин 

васила бар китоби захими љиноёти нобахшиданиашон дар баробари 

хуни гулгуни садњо њазор шањид ва ормонњои волои онњо амалњои 

шармоваре афзуданд, ки аз хотири мардуми ин марзу бум ба осонї ва ба 

ин зудињо зудуда намешавад: 

Дорад ду рўй њар ки бувад дар љањони мо, 

Як рў ба сўи мо, дигар дар њиљоби мо. 

Шамшери тези ин ду-се кишварситон, дареѓ, 

Як рўз кас надид нињон дар ќуробњо. 

Эй сода марде, ки таваќќуъ намудаанд, 

Раќси кабўтарони њарам аз уќобњо. 

Сарњо ба хок хуфт, ки то чанд булњавас, 

Гулгун кунанд соѓару айш аз шаробњо.      [19,  239] 

Устод бо шеваи мардонагї ва муруввате, ки дошт, њаргиз намехост 

њусни нияту хайрандеширо дар мавриди њеч яке аз аз њамсоягон бидињад, 

илло дар мавриде, ки амалан собит шуд, ки назари бад ва ѓаразомез дар 

боби Афѓонистон ва дар бораи мардуми ин сарзамин доранд ва боз њам 

аз тариќи равобити дерина ва  дўстона  маслињатандешињоро ба ихтиёри 

ќалам мегузорад: 

Дўстон, ман назди ёрони худам, 

Дар канори роздорони худам. 

Кобулу Лоњур бо њам тавъаманд, 

Ин ду миллат ѓамгусорони њаманд. 

Ин ду гулшан хўрда аз як чашма об, 

Њар ду рўшан гашта аз як офтоб. 

Дури ин оворагони бегуноњ, 

Ѓайр аз ин кишвар куљо љўянд роњ? 

Пеши муъмин нест њарфи туву ман, 

Омадем инак ба шањри хештан. 

Сарзамини пок бо мо ошност, 

Ин назарњо тарљумони розњост.  [19,  268] 

Устоди гаронќадр изњори афсўсу надомат мекунад, ки дере 

нагузашта њилагарон, ки умре тасаввур мешуд  дар либоси дўстї 

муомила доранд ва дилашон ба њоли мотамнишастагон месўзад, 

билодиранг оташи фитнањо ангехтанд, ки хирмани орзуву нишот њосила 

аз хумхонаи пайкори њаќталабона ва озодибарори ин мардумро яксара 

туъмаи оташи намрудї сохтанд ва зањри љафову ѓамро ба коми 

тозашириншудаи ин халќ рехтанд ва бо номардии тамом маѓелони 

мотамро муњилона бар сари роњашон фарш сохтанд. Воќеан Кобул, ин 

ќалби хунчакони Афѓонистони балокашида на бањоре дошту дорад ва на 

њам рўзгоре, ки номашро рўзгор бинињанд: 

Инак нигорњои хазонӣ диҳад ба ёд, 

Аз баргрези шаҳри ману сеҳркорияш, 

З-он боѓњо, ки яксара оташ гирифтааст, 

З-он рангњои сабзу тиллоию норияш. 

З-он сарви сарбаланд, ки тўфони рўзгор, 

Ољиз шуда зи саркашию пойдорияш. 

З-он доѓдор лола, ки љуз абри навбањор, 

Ашке нарехт кас  ба ѓами дилфигорияш.   [19,  282]  

Дар миёни сатрњои устод Халилї номе аз њамсояњо бурда мешавад 

ва њадаф аз он њамоно сарони  таљовузандеши њамон кишварњо 

мебошанд, ки аз сари кинатўзиву душманї бинои бародарии ин 

миллатро хароб карда, иштибоњоти нобахшиданї ва бо дахолатњои 

шармовар на танњо сабаби бадбахтии бузурги миллату кишвари 

Афѓонистонро фароњам оварданд, балки масоибе барои миллату 

кишвари худ низ дасту по кардаанд. Ин фољеаофаринони артиши сурх 

саросари кишварро бо фитнаву хун ва ќатлу куштор оѓўшта карда, 

дидагонашон моломол аз ашк, ќалбњо доѓ-доѓ, овора ба њар дару кўю 

барзану диёр: 

Ба њар љо наъраи такбиру чодарњои хунафшон, 

Яке дар шуълањо сўзон, яке дар мављи хун ѓалтон. 

Якеро теѓ бар сина, якеро тир бар чашмон, 

Якеро бар љигар ханљар, якеро бар дањон пайкон.   [19,  245] 

Бо ин ки Халилиро шоири миллигаро шумурдаанд, гироишоти 

интернасионализми исломӣ дар осори ў љилвањои боризе дорад. 

Муњаммад Сарвари Мавлоӣ дар ин бора менависад: «Ишќ ба ватан дар 

зиндагї ва ашъору осори Халилӣ мафњуме бисёр густурда дорад ва танњо 

њудуди љуѓрофиёї ва сиёсии мардумони хосро дар бар намегирад, балки 

марзњои ватани ў аз дуртарин нуќтањои пайванди фарњангӣ то 

наздиктарин равобити таърихии сиёсию иљтимої ва устувортарин 

алоќаҳои динию мазњабї ва суннатиро шомил мешавад. Дар густараи 

фарњангию таърихї ва сиёсию адабї мазрањои ватани ў аз савоњили 

дарёи Ганг дар Шарќ то он сўи Даљлаву Фурот ва Осиёи Саѓир ва 

савоњили Мидитрона дар ѓарб ва Самарќанду  Бухоро ва Хоразм дар 

шимол то дарёи Уммону Њиндро дар љануб дарменавардад» [ 19, 34].    

Дарвоќеъ, Халилї  худро муваззаф ба мавзеъгирї дар баробари 

масоиби тамоми љањон, бавежа билоди исломї медонад. Ва њамин мавзўъ 

ўро дар кисвати як муслењи  иљтимої ва дар маќоми «кўчаки ибдол»-и 

Иќбол менишонад. Дар девони ў ашъори мутааддиде дар бораи 

Алљазоир, Фаластин, Ироќ, Яман ва... вуљуд дорад, ки ба намунањое аз 

он ишора мекунем: 

  Макри   Исроил  масруфи    љињод,                                 

  Муъминон    бо  хеш   дар макру  инод. 

  Ў чу девори ќавї барбаста саф, 

  Марду  зан  дар  љустуљўи  як  њадаф. 

  Муъмини номуттањид   дар рўзи њарб, 

  Рўйи ин дар Шарќу рўйи он ба Ѓарб. 

Ё: 

  Хасм  дар Ќудс асту љанг андар Яман, 

  Оњу   вовайло  зи  бозии  заман.           [19, 14] 

Халилуллоњи Халилї дар ин гуна шеърњо ба мушкилоте, ки аксари 

давлатњои Шарќи исломї тавассути омилњои беруна гирифтор 

гардидаанд, ва роњњои халосї аз онњоро наёфтаанд, ба назари интиќод 

менигарад ва орзу мекунад, ки њар чи тезтар ин мардум аз ин гуна 

вартањо бирањанд. Њарчанд Х.Халилї роњњои илмии рањої аз ин 

мушкилотро баён накардааст, лекин њамчун як шоир бо паёми шоирона 

ва сухани таъсирбахши худ роњњои халосиро љустааст ва ба њамватанон 

баён доштааст. 

 

2.6. Ситоиши муљоњиддин ва размандагон 

  Зоти   Ҳазрати Ҳаќ  дар бисёре аз оёти Ќуръон ба сиѓаи амр ва бо 

сароњат дастури љињод дода ва барои омилон ин фариза, ки онњоро 

муљоњид меномад, дараља ва маќоме олӣ таъйин фармудааст. Дар назди 

мардуми Афѓонистон низ муљоњидони ростин аз арљу ќурби волое 

бархурдор њастанд ва шоирони зиёде, аз љумла Халилї  дар сипосу 

ситоиш аз ин размандагон настуҳи роњи Худо шеър сурудаанд. Аз 

нигоњи Халилї  ин муљоњидони роњи њаќ љуръанўшони хумхонаи тавњид 

ва шерони душманшикори  сипоњи паёмбар њастанд: 

  Сарфарозони    сипоњи   Ањмаданд, 

 Љуръанўшони  шароби сармаданд.       [19, 33] 

  Ў  дар шеъре бо номи “Суруди муљоњид” размандагонро муайид ба 

ќудрати илоњӣ медонад ва эшонро бозуи тавонои миллат мехонад: 

  Мо  муљоњиди њаќем,   ќудрати  Худо  бо  мост,  

  Ҳар куљо, ки рў орем, дасти кибриё  бо мост. 

  Аз фарози сангарњо чашми Мустафо бо мост,               

  Дар тулуъи њар субње турфа муждањо бо мост. 

  Мо ба  пайкари  миллат  бозуи  тавоноем  

  Эътимоди   имрўзем,   ифтихори  фардоем.      [18, 421]  

 Ситоиши  Халилї аз размандагон ба рўзњои оѓозини инќилоби 

исломии Афѓонистон боз мегардад, ў ба њангоми иќомат дар Ню-Љерси 

ва пеш аз муњољират ба Покистон дар ситоиши размандагон мегўяд: 

  Эй барњанапо, сарву  сарафроз  туӣ, ту, 

 Сардору  сазовор ба  њар ноз туӣ, ту. 

  Душманшикану  фотењу  сарбоз  туӣ,  ту 

  Фармондењи  ин хок аз оѓоз туӣ, ту. 

 Ѓайр аз ту касе нест дар ин марзи куњан, вой 

Эй   вой,  Ватан  вой,  ватан  вой!             [18, 224] 

 Агар бигўем, ки устод Халилї умуман барои васфи барањнопоёни 

сангарнишин ашъори давраи муњољираташро бахшидааст, њеч 

зиёдаравие нахоњем кард. Албатта, ин сабабњои зиёде дорад ва ба назари 

мо яке аз сабабњояш ин аст, ки васфи воќеии ин мардуми разманда хеле 

ба љо буд ва ба ѓайр аз сангарнишинони ватанпараст аз хориљ касе 

намеомад шарафу номуси кишварро њифз кунад. Халилї медонист, ки 

мањз сангарнишини барањнапо  ватандори асил асту пайи њифзи нангу 

номус ба по мехезад. Дар баробари ин, дар раъси ин мардуми озодидўст 

боз нафароне буданд ба эшон рўњия медоданд, ба онњо ќувват 

мебахшиданд, аз онњо неру мегирифтанд. Чунин касон дар ашъори 

индавраинаи устод Халилї кам нестанд ва мавриди ситоиш ќарор 

гирифтани онњо дар навбати худ тасодуфї нест, онњо ќањрамони тамоми 



116 

Афѓонистон буданд ва њатто бо диловарию љасуриашон ва ќиссаи 

ватандўстиашон  аз марзи ин кишвар ба дурињои дур садо андохта буд. 

Њамин гуна яке аз ин шахсиятњо Ќањрамони миллии Афѓонистон 

Ањмадшоњи Масъуд буд ва шояд яке аз аввалин ашъори ба ин мавзўъ 

бахшидаи шоир  ин бошад: 

Њазор ќофила оњи сањар кунад шабгир, 

Ки нолаам бирасонад ба дараи Панљшер. 

Дар он диёр, ки борад зи осмонаш хун, 

Дар он диёр, ки рўяд зи хоки он шамшер. 

Дар он диёр, ки хуршед њар сањар сояд, 

Љабин ба хоки шањидони ќањрамони далер.    [18, 142-143] 

Аз назари шоир худи ин дара ќањрамонхез аст ва  мањз аз њамин хок 

сипоњи озодидўсту ватанпараст ба дунё меоянд, њарчанд бо либоси 

куњнаву фаќру бенавоию барањнапої бар зидди лашкари љаррор 

бархоста, нангу номуси худу њамватанонро бо љони азизи хеш дифоъ 

мекунанд, ки бо ин ќањарамониашон ифтихори тамоми ин кишвар 

мебошанд ва дар раъси ин сипоњ Ањмадшоњи Масъуд бар зидди 

ситамгарон мубориза мебурд: 

Ягона пешрави корзори ботилу њаќ, 

Ки дасту пои ситамро кашида дар занљир. 

Сипоњи миллати афѓон сипоњи рањмон аст, 

Сипоњи рањмон бар фављи куфр гардад чир.    [18, 143] 

Дар воќеъ, наќши Ањмадшоњи Масъуд дар роњи  набардњои 

озодихоњона бар зидди таљовузгарон  барои њар гуна ситоиш арзанда аст 

ва Халилуллоњи Халилї фахри ливои ватанхоњиро зеби Ањмадшоњи 

Масъуд медонад: 

Ливои фахр баланд аст аз ду Ањмадшоњ1, 

Сипањдори љавону љањонситони кабир.      [18, 145] 

 Дигар ќањрамоне, ки миёни ашъори Халилї бар худ љои љовидонї 

ёфтааст, Забењуллоњи шањид мебошад. Забењуллоњи шањид кист? Њамон 

                                                           
1 Ишора аст ба Ањмадшоњи Дурронї - барпокунандаи давлати Афѓонистон 

тавре, ки дар унвони шеър ба ќалами шоир омадааст, фармондењи 

љабњаи Мазори Шарифу Балх: 

Буд сарбози ватан, сарвару сардори ватан, 

Номи вай наќш ба хун аст, ба куњсори ватан.      [18, 500] 

Забењуллоњ як нафар сангарнишин аст, ки тавонист дар гирди худ 

фидоиёнро љамъ кунаду бар зидди душман муборизаи озодихоњона 

барад, ў тимсоли шањидони гулгункафани афѓон аст, ки  дар образи ин 

ќањрамон шоир ба марсияи дигар фидокорони ватан пардохта, онњоро 

шањиди роњи њаќ тасвир карда, боиси ифтихори ин мардуму сарзамин 

медонад: 

Ин шањидон гули сурхи чамани рањмонанд, 

Мояи нози замин, мафхарати  инсонанд.               [18, 501] 

Албатта, марги чунин ќањрамонон боиси ошуфтагии авзоъ ва  

хотирпарешонии дигарон мегардад. Ва шоир вазифаи худ медонад, ки 

рўњияи мардуми барањнапои ватанпарасти  сангарнишинро  боло 

бардорад, ба онњо неру бахшад, дар афкору зењни онњо ќуввати 

рањмониро љой дињад: 

Маслињатбини ман он аст, ки афѓон накунем, 

Бар шањидони ватан ашк ба мижгон накунем. 

Хотир аз рафтани ин ќавм парешон накунем, 

Гиря бар зиндаи фархундаи хандон накунем. 

Сар агар хуфт ба хун, шукр, ки сангар боќист, 

Бањри хунхоњии вай сад сари дигар боќист. 

Миллати муъмини сарбози диловар боќист, 

Гунбади шери Худо, фотењи Хайбар боќист.       [18, 502] 

Ин мавзўъ дар назди шоир доманадор аст ва саъю талоши ў бар он 

нест, ки як-як ин ќањрамононашро ба риштаи тасвир бикашад, шоир 

бештар ба он даст задааст, ки ба воситаи тасвири фидокорињои ин 

ќањрамонон дар дили њар сангарнишини барањнапо фидокорию 

озодипарастиро бедор созад ва хушбахтона муваффаќ њам шудааст, зеро 

дигар сарчашмањо гувоњї медињанд, ки шеъри ў дар сангар њамон кореро 

анљом медод, ки  љанговарон бо аслиња дар љабња иљро мекунанд.  

 

2.7. Баёни масоиб ва душворињои љанг 

 Љанг аз падидањои балохезу мусибатбори олам аст, ки дар гузари 

худ аз гарданањои саъбулубури таърих анбўње аз куштаву вайронӣ бар 

љой менињад. Афѓонистон њам аз кишварњое аст, ки ба далели мавќеияти 

љуѓрофиёии хоси худ таърихи пур аз љангро пушти сар нињодааст. «Гаҳ 

Сикандар, гаҳ араб,  гоње муѓул ва инак фаранг» бо ангезњои гуногун 

бад-ин кишвар њуљум овардаанд ва раҳоварди ин тањољум муште ятиму  

беваву хонавайроншуда ва мазраа ба оташ кашида будааст. Халилї 

њуљуми берањмонаи русњо ба кишвари хешро чунин тасвир мекунад: 

  Ба  њар љо  наъраи  такбиру чодарњои хун афшон, 

  Яке  дар шуълањо сўзон, яке  дар мављи  хун ѓалтон. 

  Якеро  теѓ бар сина, якеро тир бар  чашмон, 

  Якеро дар љигар  ханљар, якеро дар дањон пайкон.   [18, 189 ] 

 Љанг зану марду пиру љавон намешиносад, њамаро ба хоку хун 

мекашад:  

 Чи  духтарон, ки ба хуни сурх карда зулф сиёњ, 

 Ба љойи  он ки  биёлоядаш  ба мушку абир. 

 Чи    кўдакон, ки  супурданд тан ба панљаи марг, 

 Вале   њанўз  лаби  худ  нашустаанд аз  шир.        [17, 178] 

 Бўи хун тамоми даштро фаро гирифтааст. Љанг танњо дар хоки 

Ориё  нест. Аз  Љайњун то Фурот, аз Афѓонистон то Ироќ дар таби  љанг 

месўзад:  

 Роњ душвор асту шаб торику  душман дар камин,  

Бар  фазо  афканда  соя  абрњои  сањмгин. 

Аз  лаби Љайњун ба хун сурх аст то шатти Фурот 

В-аз дари  Хайбар дар оташ метапад то  Хониќин.  [17,  5 ] 

 Шоир иди мусибатзадаро ба модари доѓдида чунин табрик мегўяд: 

Муборак  бод ид он модареро, 

Ки  фарзандаш ба хун ѓалтида имрўз. 

Ба љойи рўйи гарми тобнокаш, 

Ба зорӣ  марќадаш бўсида имрўз.           [17,  83] 

Ингуна шеърњо, ки баёнгари проблемањои љанг дар кишвари 

Афѓонистон мебошанд, дар девони Х.Халилї зиёданд ва ў њамчун як 

нафар шањрванди ин кишвари љангзада дар ашъори худ ин мушкилоте, 

ки ба сари мардуми Афѓонистон омадааст, бо ашки дидаву хуни дил 

иншо намудааст.  

  

2.8. Интиќоди ихтилофоти ќавмї ва мазњабї 

Ихтилофоти фирќа ва ќавмӣ яке аз буњронњои њамешагї дар 

кишвари Афғонистон будааст ва ин мушаххасан ба далели касирулаќвом 

будани кишвар аст. Бадбахтона, дар тўли дањањои ахир ин буњрон аз сўи 

сиёсатмадорони  душманпарвар ба шиддат доман задааст ва талоше 

барои костану зудудани ин буњрон то њанўз сурат нагирифтааст. Ба њар 

сурат, чунончи нависандаи гаронмоя баён мекунад:  дар Афѓонистон 

ќавмиятњои гуногун назир тољик, ўзбак, паштун, туркман, њазора ва... 

зиндагї мекунанд, ки ин танаввўъи ќавмӣ дар тўли таърих заминаи 

муносиберо барои тафриќаафкании истеъморгарон фароњам сохтааст. 

Халилуллоҳи Халилї  дар байти зер ба сиёсатњои истеъмор дар 

тафриќаафканӣ ишора мекунад: 

  Њазора  кист, паштун кист, тољик чист, ўзбак чист? 

 Асоси  фирќабозињои   истеъморро  бишкан.       [ 17,  95 ] 

 Дар байти боло устод Халилї  ба равшании далел ин тафриќањо ва 

душманињои аќвомро дар кишвар «истеъмор»  медонад ва истилоњи 

асоси фирќабозињои истеъморро месозад ва мефармояд, ки мо бояд яке 

шавем ва ин асосро бишиканем. 

 Дар намунаи зер њам шоир зимни ишора ба наќши истеъмор дар 

тарсими љуѓрофияи сиёсии мењани худ миллатро аз тафриќа ва ташаттут 

нањй мекунад: 

 Вой  аз миллате, ки  дасти  ќурун,   

 Карда  аљзояшон  ба њам маќрун. 

 Шавад  он  ўзбак,  ин  дигар тољик, 

 Он  яке дур ва он дигар  наздик. 

 Ин ду-се хати ботили мавњум,    

 Чанд  бошад  ба  маѓзи  мо марќум... 

 Дар  бинои  насаб   фитода   халал, 

 Њаст  меъёри  асри илму амал. 

 Он  њазора, ки мебарад як бор,                       

 Бењтар  аз сад вазири ришватхор.         [17, 183] 

  Устод Халилї  ин мушкилро аз худ шурўъ мекунад, ў бо он ки  

суннимазњаб  буд, ба арзишњои ањли ташайюъ њам арљ мегузорад ва ба 

арзишњое, ки шиъаҳо эњтиром доранд, эњтиром мекунад. 

 Халилї бо он ки пайрави мазњаби омма аст, аз изњори иродат 

нисбат ба хонадони имомат худдорӣ накардааст, дар девони ў абёти 

бисёре дар ситоиш аз Алї [а] вуљуд дорад. Ў њамчунин ќасидаи 

баландеро ба муносибати фархундаи мелоди њазрати Ризо [а] – њаштумин 

имоми шиъаиён сурудааст.  Халилї  дар боби зарурати вањдати 

мусулмонон мегўяд: 

 Бар  мусулмонон  магар аз дин  њимоят фарз нест? 

 Пайрави   тавњидро бо њам  садоќат фарз  нест? 

 Бањри ин номуси узмо дарси ѓайрат фарз нест? 

 Дар  љињоди  њаќ магар  бар мо  ухувват фарз нест ?  [17, 418] 

  Ё дар љойи дигар бо лањне падарона миллатро ба иттињоду парњез 

аз тафриќа даъват мекунад: 

  Миллати варзидаи  болиѓназар,              

  Худ  шиносад роњи хайру роњи шар. 

  Худ ба худ донад, ки нируи љињод,   

  Иттињод аст, иттињод аст, иттињод.         [17, 166] 

Дар њаќиќат, барои мардуми мусулмон аз нигоњи ин шоири 

дардошно иттињод, ки дар њама амалњо омили муњими пирўзї бар 

мушкилот аст, намерасад ва Х.Халилї орзу дорад, ки њар чи тезтар ин 

иттињоди воќеї дар байни мардуми мусулмон ва хусусан Афѓонистон 

пойдор гардад.  

 

2.9. Интиќод аз беадолатии иљтимої 

Шеър моњияти чандбуъдї дорад, ин чандбуъдї будан дар 

таърифнопазир будани он низ дахолат дорад. Дар мавриди 

њастишиносии шеър суханњои бисёр гуфта шудааст. Њар кас аз зовияи 

диди худ аз ин «забони бартар» бардоштњоеро ироя намудаанд ва 

шеърро «навъе  њастї»   ва намоде аз «зиндагии маъќул»  дар бистари 

иљтимоъ мехонанд. Мафоњими плюриалистие, ки аз шеър ироя мешавад, 

баёнгари нигоњи амиќи шеър ба њастї аст. Чун шеър аз замири поки 

инсон сарчашма мегирад ва дар биёбон вуљуди дарахти андешаро обёрї 

мекунад. 

 Шеър навъи будан аст, аммо ин «будан»  бо будани одї фарќ 

мекунад, њамон гуна, ки шеър дар сохти забон мутафовит љилва 

менамояд ва забони фохир талаќќї мегардад, дар интиќоли мафоњими 

инсонї низ таъсири чандбуъдї дорад. 

 Дар ин падидаи адабї-њунарї зарфиятњои зиёде вуљуд дорад, ба ин 

баён њар коркардеро, ки дар ќомуси андешаи башар љойгоњ дошта 

бошад, дар шеър метавон овард. Коркардњои мухталиф дар моњияти 

шеър нуњуфтааст. Яке аз ин коркардњо коркарди  иљтимоии шеър аст. 

 Дар њама кишварњо мо намунањои боризе аз коркардњои иљтимоии 

шеърро суроѓ дорем, дар дањањои пасини садаи нуздањум замоне, ки 

шуълањои оташи љанги љањони аввал аз  Аврупо забона мекашид, 

шуморе аз шоирону равшанфикрон ба коркарди шеъри иљтимої пай 

бурданд, паёмадњои љанг ва љунуни фољиабори ин љангро дар 

шеърњояшон мунъакис карданд ва нигоњи љомеаи  Аврупоро нисбат ба 

љанг таѓйир доданд. 

 Дар шибњи ќораи Њинд замоне, ки императории Бритониё бар 

мардум њукумат мекард ва худбоварии мардуми шибњи ќора аз байн 

мерафт, равшанфикре чун аллома Иќбол аз забони буррандаи шеър 

кумак гирифт ва иљтимои хобрафтаи шибњи ќораро бо сурудани  сухан 

бедор намуд. 

 Наќши шеър дар инќилобњо ва хезишњои мардумї аз бадењитарин 

масоилеанд, ки дар љараёни таърихи зиндагии башар рух додааст. Аз сўе 

мафоњиме, ки дар ќолаби шеър матрањ мегардад, ба далели љозибањои 

забонї ва њунарї, ки дорад, басуръат густариш меёбад ва дар афкори 

омма љо боз мекунад. 

 Ваќте шоир ба унвони як инсони дардманд наметавонад дар 

баробари рўйдодњои иљтимои худ бетафовут бошад, шеър низ 

наметавонад хориљ аз ин рухдодњо иттифоќ биафтад ва наметавонад ба 

унвони падидаи муљаррад ва интизоъї матрањ гардад. Рухдодњои 

иљтимої ва сиёсї дар чигунагии  шаклгирии андешаи шоир таъсиргузор 

аст. 

  Дар поёни умр устод Халилї  бар хилофи масири 

равшанфикрнамоњо, аз бињишти мавъуди онњо (Аврупо ва Америка) ба 

сўи барањнагону оворагон њаракат кард ва дар канори барањнапойњои 

таърих љон дод ва ин бузургтарин истисное аст, ки дар муњити 

равшанфикри мо то њанўз сабти дигаре надорад. 

 Ба ќавли Абдулѓафури Орзу «Шеър…, шамшер аст, шўру шуъуру 

шањомат аст, сафири имону рисолат аст» [50, 78]. Воќеан  Халилї 

шоирест, ки бо бофти иљтимої ва сохтори љомеа ошноии комил дошт ва 

бо мардум муртабит буд, медонист, ки истибдод фазои љомеаро тираву 

тор сохта ва њеч ќишре нест, ки захме аз теѓи масоиб бар тан надошта 

бошад. 

Идомадињандаи ин маънї маснавии «Хитоб ба мутааллимини 

Њирот» мебошад ва ин шеърест, ки паёмаш дар љињати шикастани 

ѓафлат аст ва барафроштани дирафши бедорї: 

Эй гули наврастаи омоли мо, 

Мењри дурахшандаи иќболи мо… 

Чашми ватан сўи ту умедвор, 

Шавкати ин ќавм ба ту устувор… 

Зиндакуни номи ниёкон туї, 

Равшании чашми азизон туї.            [17,  477] 

Ин сурудаи зебо, ки монанди насими сањаргоњї љони тоза бар 

гулњои ношукуфта медамад бо такя бар равнаќи пешин, азамати дерин, 

ойини ниёкон, бозгашт ба фарњанги бошукўњ ва маданиятсози ватанро 

хоњон аст. Бедории фарњанг, яъне њаракат дар љињати расидан ба љомеаи 

илмї диранг, таваќќуфу рукуд дар ин аср љо надорад. Устод Халилї 

болои ин нукта тааммул мекунад, ки агар бо  пои фикру њиммати хеш 

њаракат накунем, дигарон моро бар вафќи муроди хеш хоњанд кашонд. 

Эътимод ба худ дорои чунин паёме аст, ки аз ќалами шоир ба рўи коѓаз 

меояд: 

Роњи худ рав, ки рањравон рафтанд, 

На чунон рав, ки дигарон рафтанд. 

Таййи ин роњ мард мехоњад, 

Аќли гардуннавард мехоњад. 

Ба ту доранд чун нигоњи навин, 

Љустуљў кун, биљўй роњи навин… 

Роњ дур аст, пеш боядат рафт, 

Лек бо пои хеш боядат рафт.      [17,  468] 

Озодї, истиќлол ва иттико ба худ рўњи паёми шоирро ташкил 

медињад, мубориза бо истеъмор ва истибдод муќадддимаи њаракати 

такомуле аст, гарчи тањарруку гом бардоштан дар масири иќтизои замон 

љабри рўзгор аст, таъкиди шоир бештар ин љост, ки бояд њаракат кард, 

вагарна истеъмор дар љињати манофеи худ кашон-кашон ба хиттаи худи 

бегонагї мекашонад, бегонагї яъне фоќиди шахсият будан. Фарёди 

шоир бозгашт ба чунин ваљњ имтиёзест бозгашт ба таърих, зеро 

таљаллигоњи таърих инсон аст ва њар фарде ойинаи тамомнамои 

фарњанги љомеа. Ин паёми шоирест, ки дар њар заминаи адабї андешаву 

тахайюлаш парвоз мекунад, паёми бедорист, чашм боз намудан ва 

интихоб. Аз њамин зовия аст, ки зуамои сиёсиро тарѓиб ба адолат, 

тараќќї ва тамаддун менамояд, фарзандони ватанро ба масъулиятњои 

бузурги иљтимої ошно месозад ва онњоро такони бедорї медињад, ки 

ояндасозони љомеа шумоед ва бо чунин сатрњои оташин мухотаб ќарор 

медињад: 

Эй хуш он кас, ки дар ин коргањи саъю амал, 

Риштаи умр танад, то ба каф орад торе. 

Бувад он тор ба коре, ки аз он боз ояд, 

Ба тане пирањане, ё ба саре дасторе. 

Дуки бофанда кам аз найзаи аскар набувад, 

Ки кунад њар ду ба ободии кишвар коре. 

Њашмати мулк бувад баста ба бедории ќавм, 

Вой аз он дор, ки дар вай набувад бедорї. 

Мурдаатро чу кунї бо кафани ѓайр ба хок, 

Зиндагиро натавон гуфт ба љуз идборе. 

Дар миёни ману ту нест љуз ин фарќи дигар, 

Ки ту аз кор кунї фахру ман аз гуфторе.      [17,  482] 

Мавзўи беадолатии иљтимої хоси тамоми адабиёти олам аст ва 

хусусан ин мавзўъ дар ашъори Х.Халилї маќоми вежа дорад, чунки 

шоири муборизи мо аз замони кўдакї то вопасин рузњои умраш њамвора 

бо беадолатии иљтимої мувољењ гардида, сахтињоро ба чашми сари худ 

дида, ин мушкилотро дар ќалби худ эњсос кардааст.  

 

2.10. Љанбаи  муќовимат дар осори  Халилї 

Аз вуќўи кудатои њафтуми саври 1357 хуршедї тањаввулоти бисёре 

дар арсањои гуногуни фарњангу њунари Афѓонистон рўнамо шуд, аз 

љумла шеър, ки пешинаи  куњан дар ин кишвар доштааст. 

 Паёмадњои ин воќеа дар шеъри Афѓонистонро аз ду љанба метавон 

баррасї кард:  

1. Султа ёфтани љараёни шеъри чапї дар расонањои давлатї аст.  

2. Пайдоиши он чи, ки акнун онро шеъри муќовимат меноманд.                     

Воќеият ин аст, ки шеъри чапї марксистї дар Афѓонистон пеш аз ин њам 

собиќа дошт ва шоироне њамчун Бориќ Шафеї, Сулаймон Лоиќ, 

Абдуллоњ Ноибї,  Дастгири Панљшерї ва Асадуллоњ Њабиб мунтасаб ба 

ин љараён буданд. 

 Њатто бероњ нест агар бигўем, ки ин даста шоирон дар шаклгирии 

шеъри нав дар Афѓонистон наќше  умда доштаанд. Вале он чи дар шеъри 

ин гурўњ беш аз њар чиз љилва дорад, ѓалабаи таањњудоти идеология бар 

таањњудоти њунарї аст. Њамин ќазия шеъри ононро ѓолибан сарењ, 

шиорї ва аз лињози бадоеи њунарї фаќир сохтааст. 

 Ин фаќри пуштивонаи њунарї ва дар айни њол норизоияти мардум 

аз њаводорони марксизм ба сабаби амалкардњои ифротии онон пас аз 

кудато, дар маљмўъ сабаб шуд, ки ин љараёни адабї аз пўёї ва зоишгарї 

бебањра бимонад ва чунин шуд, ки мо тадовуми онро дар шоирон љавони 

он давра эњсос намекунем. 

Дар муќобил, ба табаии хезишњои мардум алайњи режим чанд 

љараёни пўёи шеърї низ дар дохил ва хориљи кишвар шакл мегирад, ки 

онњоро дар маљмўъ метавон «шеъри муќовимат»  донист. 

 Дар дохили кишвар, чун заминањои зуњур ва бурузи сарењи 

мухолифат бо режим муњайё набуд, шеъри муќовамате, ки шакл гирифт, 

бештар намодин буд ва рўйкард ба ќолабњои навин дар он ѓалаба дошт. 

Бо ин њам баъзе аз суханварони Афѓонистон дар ин солњо давронњои 

кўтоњ ё тўлонии зиндонро таљриба карданд. 

 Албатта фазои нисбатан бози сиёсї дар солњои охири давлати 

коммунистї ба ин шоирон маљоли тањарруки бештаре дод ва онон 

тавонистанд бо таљаммўъ дар конунњое њамчун «Иттињодияи 

нависандагони Афѓонистон» фаъолиятњои шеърии худро мутамаркизтар 

ва ошкортар созанд. 

 Аз ин гурўњ шоирон метавон Абдулќањњори Осї, Партав Нодирї, 

Шабгир Пўлодиён, Афсар Рањбин, Лайло Сароњат Равшанї ва 

Абдусамеъ Њомидро ном бурд, ки бештари онон дар сояи дониш ва 

таљрибаи адабии  Восифи Бохтарї болида буданд. 

 Аммо дар хориљ аз кишвар аввалин бориќањои шеъри муќовиматро 

дар Покистон метавон суроѓ гирифт, бо њузури чанд тан аз шоирони 

пешкисвати Афѓонистон њамчун Халилуллоњ Халилї ва Абдуррањмон 

Пажвок. Дар ин солњо баъзе аз фаъолони сиёсї ва љињодї мисли Сайид 

Исњоќ Њусайнї (Дилљў) ва Абдулањади Торшї низ осоре ќобили 

таваљљуњ дар ин замина падид оварданд. Дар маљмўъ, ин гурўњ 

суннатитар аз шоирони дохили кишвар буданд ва њатто дар мавориде 

лањне шиорї дар коршон эњсос мешуд. 

Даргузашти баъзе аз шоирони муќими Покистон ва иштиѓоли баъзе 

дигар аз онњо ба фаъолиятњои сиёсї сабаб шуд, ки љараёни шеъри 

муќовамати Афѓонистон дар Покистон љой нагирад. Ба ин авомил бояд 

афзуд адами таљонуси забонии муњољирони афѓон ва љомеаи мизбонро, 

ки табъан монеаи рушди як насли шоири љавони форсизабон дар он 

кишвар мешуд. 

Аммо як шохаи дигари аз шеъри муќовамати Афѓонистонро дар 

муњити муњољират дар Эрон метавон пай гирифт. Њамзабонии мардум ва 

омодагии муњит барои парвариши шоирони љавон сабаб шуд, ки як 

насли нисбатан нављуй ва пўё аз шоирони муњољир дар Эрон падид ояд. 

 Шохиси муњимми шеъри ин насл лањн ва њолу њавои тоза аст, ки 

бештар дар ќолабњои куњан ва гоње дар ќолабњои навин рух намудааст. 

Таъсирпазирии суварї ва мўњтавої аз шоирони имрўзи Эрон, аз дигар 

шохисањои ин гурўњ аст. 

 Ва дар канори ин бояд аз фаъолиятњои адабии шоирони 

Афѓонистон дар кишварњои ѓарбї ёд кард. Албатта дар ин кишварњо ба 

сабаби ноњамоњангињои забонї ва фарњангї шеъри муќовамат 

натавонист дар насли баъдї тадовум ёбад. 

Дар маљмўъ, метавон гуфт, ки њарчанд кудатои коммунистї ва 

тањаввулоти пас аз он ба сабаби рукуд ва дар мавориде нобудии мањофил 

ва нињодњои фарњангї ба фарњанг ва адабиёти Афѓонистон садамоти 

бисёре ворид кард, шеъри ин кишвар ба таври ѓайримустаќим бањрањои 

мусбате њам аз ин тањаввулот бурд. 

  Муњимтарини ин самарот бархурд ва тамосест, ки шоирони 

Афѓонистон ба табааи оворагињо ва муњољиратњо бо љараёнњои адабии 

хориљ аз кишвар ёфтанд ва тавонистанд роњњои тозае дар шеъри 

Афѓонистон боз кунанд, ки то кунун таљриба нашуда буд. 

  Аз назари мўњтавоӣ низ ба сабаби таањњудоти иљтимої ва сиёсие, 

ки хоњ нохоњ бар уњдаи шоирон гузошта шуд, шеъри Афѓонистон беш аз 

пеш бо љомеа ва масоили он аљин шуд ва бад-ин тартиб пуштивонаи 

мўњтавої ва отифии неруманде ёфт, ки дар чанд ќарни ахир дар шеъри 

ин кишвар дида нашуда буд. 

Зикри ин нукта аз ањамият холї нахоњад буд шеъре, ки дар ин солњо 

алайњи низоми марксистї ва мутаљовизони русї падид омад, бењтарин 

мисдоќ барои мафњуми «шеъри муќовимати Афѓонистон» аст. Албатта, 

густурдагии ин љараён ва тааддуди шоирони он дар њадде аст, ки 

наметавон њукми воњиде барои њама содир кард. Маъмул он аст, ки 

шеъри Афѓонистон дар ин солњоро дар се њавза баррасї мекунанд: 

њавзаи дохили кишвар, њавзаи Эрон ва њавзаи Покистон. 

Ин адабиёт, чунонки дар Эрон њам таљриба шуд, бештар дарунмояи 

чапи марксистї ва чапи мутамоил ба Чин дошт. Дар ин давра шоироне 

зуњур карданд, ки сурати корашон ѓолибан навандешона буд ва 

мўњтавои он  муборизаљўёна ва албатта бо њамон гироишњо, ки гуфтем. 

Аз ин гурўњ  Сулаймон Лоиќ, Бориќ Шафеї ва Асадуллоњ Њабибро ба 

унвони чењрањое шохис метавон ном бурд. Инњо, албатта, шоирони 

бисёр тавоно набуданд ва бештар шуњраташон њам ба воситаи маќомњое 

тазмин шуд, ки баъдан дар даврони њукумати коммунистњо ба даст 

оварданд. 

 Вале ба ростї ин гурўњро метавон шоирони муќовамат номид? Дар 

ин бояд тардид кард, чун њаминњо ду дања баъд дар сафи зидди 

муќовамат истоданд. Ба воќеъ шеъри онон навъи адабиёти мултазами 

коргарї бо гароиши шадид чапї буд ва камтар њолати хатдињии 

муборизотї барои гурўње аз мардумро дошт. 

Зиндаёд устод Халилї ва пайвастани ў ба сафи муљоњидон алайњи 

њокимони режими коммунистї ба ваљоњати онон афзуд ва тавонист 

бинои шеъри муќовимати Афѓонистон дар хориљ аз кишварро поягузорї 

кунад. Шеъри «Наврўзи оворагон»-и  ў дар ќолаби оњанг даромад ва 

тавассути хонандагони муњољир хонда шуд ва ин албатта дар эљоди 

рўњияи зиддидавлатї дар мардум беасар набуд. 

 Шеъри  Халилї њам аз лињози фаннї устувор аст ва устодона ва њам 

аз лињози мўњтаво љомеъ аст ва љињатдињанда. Яъне дар маљмўаи осори ў  

барои бисёре аз масоил ва мавзўоти рўз метавон шеър ёфт, он њам 

шеърњое, ки метавонад гурўњи умдае аз мухотибони шеърро писанд ояд. 

Вале инкор наметавон кард, ки ў шоири ќасидасаро буд ва бо 

навгароињои роиљ дар њавзаи шаклу сурат чандон миёнаи хубе надошт. 

Навгароии ў ѓолибан муњофизакорона аст, аз навъи кори 

Маликушшуаро Бањор ва Аллома Иќболи Лоњурї. Аз ин гузашта, 

наметавон уфти кайфи осори давраи муќовамати ўро нодида гирифт, ки 

метавонад њам ношї аз вусъати њавзаи мухотибон бошад ва њам ношї аз 

куњулати устод, аз њамон гуна, ки масалан дар шеърњои поёни умри 

Шањриёр њам метавон дид. Бо ин њам, ў то солњо шохистарин шоири 

муќовимати Афѓонистон буд ва номовартарини онњо бо шеърњои аз ин 

даст: 

 Ватандори далери ман,  бинозам чашми мастатро, 

 Ватан  дар интизори бозуи кишваркушои туст! 

 Ба хок афкан, ба хун тар кун, ба бодаш дењ, дар оташ сўз,  

 Аз ин бадтар чї мебошад, ки душман дар саройи туст?! 

 Нигоњи  орзуманди ватан сўи ту мебинад, 

 Ки рўзи имтињони ханљари љангозмои туст. 

 Зи фарёди туфангат љуз садои њаќ намеояд, 

 Зи Хайбар то Мадина гўшњо ваќфи  садои туст. 

 Чї зеботар аз ин наќше, ки бинад дидаи таърих,  

 Ки  ту ханљар ба каф, душман фитода зери пойи туст. 

 Худољўї, ватанхоњї, сарафрозию  озодї, 

 Ба хуни шермардон наќш бар рўйи ливои туст.      [19,  457] 

Њарчанд шеъри муќовимат дар адабиёти муосири Афонистон 

собиќае дорад, вале он дар эљодиёти Халилуллоњи Халилї маќоми хосса 

дорад. Х.Халилї ва дигар њамсафони ў дар солњои мушкили љанг ва 

муќовимати дохилї дар муњољират барои мардуми мубориз, ки барои 

рифоњияти Афѓонистон дар сангарњо мељангиданд, бо сухани худ ва 

ашъори даъваткунанда ба муборизањои ватанхоњї баромад карда, 

онњоро рўњбаланд мекард ва баён медошт, ки  ватан аз онњо умеди 

пирўзї дорад. 

 

2.11. Шарњи ранљи ѓурбат ва баёни мушкилоти муњољират 

Яке аз абъоди Халилуллоњи Халилї, ки саршор аз муќовимат ва 

пойдорї аст, њамоно таваљљуњи амиќаш ба Ѓарб ва асароти фарњангї ва 

ахлоќии он бар љавомеи Шарќї, бавижа оворагони њамватанаш аст, ин 

таваљљуњ дар буњбуњањое, ки русситезии мављофарини љињод аст ва 

мубориза бо паймони Варшава, Ѓарб, яъне паймони НАТО-ро ба арсаи 

раќобат кашонда ва амалан онро ба њомии љињод ва муљоњидон табдил 

намудан нишондињандаи вусъати љањонбинии шоир аст. 

  Яке  аз сурудањои зебое, ки нишондињандаи чунин љињате аст, 

маснавии «Бо худ ва бо њамватанони овораи Амрико» мебошад, њамон 

хиттае, ки шоир низ чанд сабоњеро дар он сипарї мекунад: 

Ман дар ин бегона шањри ношинос, 

Сўхтам дар оташи дарду њарос. 

Бекасам, бемўнисам, бечораам, 

Нотавонам, аз ватан овораам. 

Мерасад њар лањза фарёди ватан, 

Нолаи љонсўзи авлоди ватан. 

Мехалад дар гўши љонам њамчу тир, 

Ѓулѓули занљири ёрони асир. 

Оњ аз ин тири љигар сўрохкун, 

Сўзи он жарфои дилро  доѓкун. 

Ман ба Ѓарб афтода, мањљур аз ватан, 

Бањрњову хушкањо дур аз ватан. 

Лек њар дам мегушояд болу пар, 

Сўи ман аз кишварам тири дигар. 

Бар сари њар тир бинам ошкор, 

Ѓарќа дар хун наќши он шањру диёр.     [19,  340]  

Оре, шоир дар дили Ѓарб, яъне дар Амрико, хиттае, ки номаш дили 

басе аз «равшанфикронро» ба таппиш вомедорад – зиндагї менамояд, 

муњите, ки соидафшон зиндагии мусоидро фароњам намуда, найсони 

њубби ватанро ба нисён месупорад, вале ишќи ширини ватан дар 

бесутуни дили шоир чунон сўзофарин аст, ки муњити дилкашро саропо 

оташ мебинад ва мавлоновор месарояд: 

 

Эй гиромї, хоки покам, эй ватан, 

Эй фидои хор-хорат љони ман. 

Гарчи хоки дигарон бас дилкаш аст, 

Дур аз ту дар нигоњам оташ аст. 

Ту на хокї, мояи љони манї, 

Њам ту љонї, њам ту љонони манї.   [19,  341] 

Шоир, ки муњаќќиќест тавоно, медонад, ки оворагї  мутасовї бо 

фосилагї гирифтан аз арзишњои таърихї ва фарњангии љомеа аст. Ќарор 

гирифтан дар фазои фадид ва ошної бо арзишњои навин медонад, ки 

парваришёфтагони љомеаи баста дар љомеаи боз дучори чи гуна њолате 

хоњанд шуд. Чи сон мазоњири љомеаи мутамаддин дидањои сатњинагирро 

беирода мафтун мешаванд ва кабаре бораи оворагонро ба чи содагї 

мињор мезанад. Аз њамин зовияи дардомез аст, ки дарди дилу гуфтугўро 

бо оворагони њамватан бо чунин лањне оѓоз мекунад – фазои сахт 

такондињанда: 

          Ёд меорї, ки будат кишваре, 

         Офтобу ахтарони дигаре? 

         Ту зи худ шањру диёре  доштї, 

         Сабзазору кўњсоре доштї. 

         Ёд меорї, ки з - ин љо нестї, 

         Ту аз ин маъмура дунё нестї. 

         Њаст дунёи ту дунёи дигар, 

         Хоки дигар, дашту дарёи дигар. 

         Њаст аз љои дигар фарњанги ту, 

         Сози ту, овози ту, оњанги ту.     [19,  341] 

Аз диди шоир дареѓ, ки ин хиттаи шањоматофарин поймоли 

љањонхорагон аст ва фарзандони барўмандаш бечоратарин оворагон ва 

устод Халилї, ки равонковона ба аворизи оворагї таваљљуњ дорад, 

табибвор бар минбар меравад ва ин вазъиятро оризию зудгузар медонад: 

         Гар ду рўзе аз ватан овораї, 

         Поймоли мулњиди хунхораї. 

         Ёд кун њангомаи таќдирро, 

         Достони ин љањони пирро. 

Дар паёмади ин лањни љуръатофарин боз њам нафриншудагони 

замин, яъне оворагонро бо тараннуми ифтихоромези ѓурури миллї 

медињад: 

          Ту ба тољи Осиё чун гавњарї, 

Дар шањомат аз њама волотарї. 

Ва суханаш ранги хитобї мегирад: 

Эй шуда парвардаи домони њаќ, 

Хўрда шири ѓайрат аз домони њаќ. 

Ва овоз баланд мекунад: 

Чашм бигшо, њоли кишварро бибин, 

Поймоли куфр, модарро бибин. 

Санг-санги кўњи мо сангар шуда, 

Хок аз хуни шањидон тар шуда.    [18,  342] 

Аз он љое, ки муњит дар шакли додани афкор наќши асосї дорад, 

ба фазои иљтимоии Ѓарб мепардозад ва монанди аллома Иќбол 

мењаросад, ки мабодо њамватанаш мафтуни зоњири хиракунандаи 

фарњанги Урупої бишаванд ва аз моњияти воќеии ин фарњанги боланда 

ѓафлат намоянд. Шоир бо тарс аз чунин мусибате иншод менамояд: 

Чун дар ин љо айшу њикмат тавъам аст, 

Шањди он бо зар пањлуи њам аст. 

Зањрњо дорад нињон ин ангубин, 

Хокњо дорад гули ин сарзамин. 

Ту навомўзї, махўр зањри њавас, 

Шоњбози ман машав, сайди магас. 

Маќтаи ин маснавї шуурдињанда бо мусибати љонкоњи ватан поён 

мегирад ва лањни хитоби ин маќтаъ баёнгари фишурда намудани абъоди 

мутанаввеи шуур аст, яъне њаракат: 

З-он диёри ѓарќа дар хун  ёд кун, 

Аз шањиди љомагулгун ёд кун!      [18,  342-343]  

 Устод Халилї  дар бахши аъзам аз шеърњояш, ба хусус шеърњое, ки 

дар даврони муњољират сурудааст, ба шарњи ранљу ѓурбат ва баёни 

мушкилоти дурї аз ватан пардохтааст, ки ин бахш аз шеърњои вай хеле 

сўзноку пурэњсос аст, ў устодона аз уњдаи баёни ин дардњо баромадааст 

ва замоне ки ин бахш аз шеърњои устодро мехонем, ба хубї бо эњсосоти 

ў, ки хаста аз дурию муњољират аст, пайванд пайдо мекунем. Ватан дар 

шеъру андешаи Халилї  љойгоњи вежае дорад ва яке аз мазомини 

калидии девони ў мањсуб мешавад. 

 Ѓурбат низ дар таќобул бо мафњуми ватан маъно пайдо мекунад. 

Дарвоќеъ, ватан њамчун модарест, ки инсон дар оѓўши ў эњсоси оромиш 

ва амният мекунад ва бе ў дар издињоми  њар чї ѓайри ўст, худро ѓариб 

мебинад. 

    Њаќиќат ин аст, ки мазмуни ѓурбату оворагї ба дунболи ишѓоли 

Афѓонистон тавассути русњо ва муњољирати мардум ба нуќоти дуру 

наздики дунё вориди шеъру адабиёти ин кишвар шуд. Аз ин таърих ба 

баъд шоирони Афѓонистон танњо аз равзани интернатсионализми 

исломї ба мафњуми ватан наменигаранд. Халилї, ки то ќабл аз кудатои 

њафти савр  Ватани худро аз Шарќи дур то шимоли Африќо вусъат дода 

буд, дар ин давра фаќат аз Афѓонистони худаш дам мезанад: 

Эй  гиромї  хоки покам, эй ватан, 

Эй   фидои  хор-хорат  љони  ман. 

Гарчи хоки дигарон бас дилкаш аст, 

Дур аз  ту  дар  нигоњам оташ аст. 

Ту на  хокї,  мояи  љони  манї,  

Ту  бимон, эй он ки љонони манї. 

Љони  мо гар рафт,  гў рав, бок нест, 

Ту  бимон, эй он ки чун ту пок нест.  

Ту  бимон, эй Каъбаи  номуси  мо, 

Эй   умеди  хотири   маъюси  мо.           [ 18, 45] 

 Фаро расидани бањор, ѓаму ѓурбат ва ёди ватанро дар дили шоир 

доман мезанад: 

  Ватан, Наврўз меояд, халад дар чашми мо чун хор, 

  Гиёњаш, сунбулаш, сарваш, бањораш, боѓу насринаш. [ 18, 39]  

 Шаби ид аст, вале дар ватани шоир мардум ба љои он ки дар дашту 

даман гулхан афрўхта, сурудхонї кунанд, љавонмардони ватандўсту 

љомадаридаву синачок, побарањна, шамшер дар дасти захмин дар кўњњо 

сангар гирифта, нангу номуси хоњарону модарон, фарзандону 

пайвандони худро бар ивази xони xавонашон њифз намуда, бо душмани 

хонумонсўз дар набарданд: 

  Муборак ид бар озодмардон,  

  Барањнапойњо, душманшиканњо.  

  Ба чои xома карда зиннати тан, 

  Ба рузи иди худ гулгункафанњо…[18, 422] 

Ид аст, вале на барои овораи беватан, на барои ѓариби бепаноњ, на 

барои оне, ки дар фироќи ватан аз дидањояш ба љои ашк хун љорї 

мешавад.  

 Дар абёти зер њам сухан аз бањору лолаву доѓи ишорати зариф ба 

шањодати фарзандони мењан аст: 

 Ватан!  Омад  бањор,  аммо  набинам  гул  ба  домонат, 

 Наёяд  наѓмаи шодї зи мурѓони ѓазалхонат. 

 Ба љойи мављ хун мељўшад аз анњори хандонат, 

 Ба  љойи лола рўяд доѓ аз тарфи биёбонат.       [ 18,  211] 

  Аз таъсиргузортарин ашъори Халилї  дар шарњи ѓурбат ќасидае 

аст, ки шоир дар иќтифои табъиди Юмгон  суруда ва матлаи он чунин 

аст: 

 Њар  дам занад бар раги љон нештар маро, 

 Оворагї  аз ин чї кунад бештар маро.     [ 18, 33] 

  Бо баррасии осори Халилуллоњи Халилї дармеёбем, ки ин шоири 

тавонои афѓон дар тўли њаёти худ њамвора ба масоили сиёсию иљтимої 

таваљљуњ доштааст, ба гунае ки дар баррасии осори вай аз ин дидгоњ бо 

ашъори мутааддиде  рў ба рў мешавем, ки вољиди мазомини пойдоре 

њастанд. 

Муруре бар сурудањои Халилї дар даврони њукумати салтанатї 

(пеш аз кудатои њафти савр) нишон медињад, ки интернатсиёнализми 

исломї, интиќод аз беадолатињои иљтимоию иќтисодї ва интиќод аз 

сиёсатпешагони умдатарин мазомини сиёсї-иљтимої матрањ шуда, дар 

девони Халилї  њастанд дар канори ин мазомин, гоње низ шоир ба сурати 

зимнї ва талвењї ба нафйи њукумати истибдодї пардохтааст. 

  Халилї  дар даврони инќилоби исломии Афѓонистон (пас аз 

кудато) низ ба унвони шоири пештоз дар арсаи шеъри муќовамати 

Афѓонистон шинохта шудааст, чунонки пештар ишора кардем, бисёре аз 

соњибназарон ўро ба унвони нахустин шоири љињодї мешиносанд. Осори 

мунташиршудаи Халилї  дар ин давра нишон медињанд, ки вай тавони 

шеъри худро яксара дар хидмати нењзати љињоди Афѓонистон ќарор 

додааст. Лизо ситоиши озодию озодагї,  мубориза бо истибдод, нафйи 

султа ва дахолати бегонагон, даъват ба иттињоду мубориза бо тафриќа, 

ситоиши муљоњидон ва размандагон, баёни масоиб ва душворињои љанг, 

шарњи ранљу ѓурбат ва баёни мушкилоти муњољират умдатарин мазомин 

сурудањои ў дар ин давра њастанд. Зарур аст бояд ба ин нукта ишора 

намоем, ки мазомини сиёсї ва иљтимої дар шеъри Халилї  мањдуд ба 

мавзўоти ёдшуда нест ва баррасии њамаљонибаи шеъри ў аз манзари 

адабиёт пойдории маљоли фарохтареро металабад. 

 Ранљи оворагї, ранљи бекасї, ранљи фаќр, ранљи њасрат, дарду доѓи 

љонгудози бењадду њисоб, ки берањмона рўњу њастии мардуми 

Афѓонистон, ба хусус шоирро ба муњосира кашидаанд, ки нолаашро 

љонгудозтар месозад: 

  Њар дам занад ба раг-раги љон нештар маро, 

  Оворагї аз ин чї кунад бештар маро. 

  Ин чархи сифлахў, ки ба њар дар нишастааст, 

  Охир нишонад њамчу худаш дар ба дар маро.      [17, 86] 

Ин дарди ватан аст ва дарди матрудиву оворагї, ки ба фармудаи 

устоди гиромї, ки тамоми мардуми Афѓонистон њамнола бо эшон аст, 

сурудањои дилпазир, сўзофарин ва эњсосбарангезаш зиннатбахши 

ѓамномаи миллати афѓон буда, одамиро месўзонад ва фарёди 

љонсўзашро то гўши фалак мерасонад. 

Беватанон ба манзалаи ятимоне мебошанд, ки дар рањгузаре матрук 

нишастаанд ва дар интизори он мебошанд то дидаи мењри ошное бо сўи 

онњо барафтад. Ба роњиёни биёбоне монанд, ки њар он дар њайрат фурў 

мераванд, ки гурусна, побарањна, овора, фаќиру мањрум аз њама мазоёи 

зиндагї чї гуна ин рањи душворгузору тўлонї, ки анљомаш муњољират 

аст, тай намоянд ва ин шоми сиёњро ба рўз бирасонанд?! 

Њосили ѓурбат аз миён рафтани ѓурур, иззату ѓайрати миллї ва 

обрўву нанг аст, чун: 

   Ба ройгон надињад кас ба кас лаби нонро. 

Ин нолаи асиронаи устод аст, ки аз миёни ќафаси оњанини ѓурбат 

сар мекашад: 

   Оворатар аз ман ба њама рўзгор нест, 

   Як мављ дар љањон чу дилам беќарор нест. 

   Мурѓи ќафас кашад ба умеди чаман фиѓон, 

   Бечора он асир, ки умедвор нест.        [17,  254] 

Мењри ватанашро ба њеч сурате наметавон аз дил бадар намуд ва аз 

талабаш хотири зењну андешаро баросуд. 

Хомаи устод дар диёри ѓурбат њамвора олудаи  ашк аст. Милоди он 

њам он хуни дил аст  ва нола њам њосили он: 

   Хома дар њасрати вай ашкфишон аст, ки буд, 

   Мурѓи дил дар талабаш гарми фиѓон аст, ки буд. 

   Хонаву шањри маро, гарчи фалак дод ба дод, 

   Кулбаи ишќ, бидон, мењру нишон аст, ки  буд.     [17, 271] 

Ў њарчанд чун парандаи шикастабол ёрои парвоз ба осмони 

лољувардии сарзаминашро надорад ва гулбонги заифашро наметавонад 

ба садои њамнафасонаш, ки њамдами рўзњои бекасии ў ба њисоб 

мераванд, гирењ бизанад. Лољарам шиквааш фузунї мегирад ва худро 

дар он диёр, ки љузъи рўзгор ва порае аз зиндагии  мењнатбори ў 

мебошад, мењмони ашку хун мепиндорад. Мењмоне, ки: 

   Кас нест то бипурсад эњсони мизбон ку? 

Ва фарёд мезанад: 

   Дар рўзи бекасињо ёрони мењрубон ку?          [17, 302] 

Ва чун танине лутфе ба гўшаш намечакад, тамомии роњњои умеду 

эњсон ва бурунрафтро бар рўи худ масдуд меёбад ва дунёро дар баробари 

чашмони заифи њамвораи мартубаш, ки мањсули ишќи саршор аз ќалби 

доѓдор ва рўњи њассоси ўст ва фитрати зиллатситези ў, тираву тор 

меёбад, ногузир боз  оњ аз равзани сина ба њаво чатр мезанад ва боз ў 

њасту нолаи касношунаваш: 

Њам рўз тира гардид, њам шом тиратар шуд, 

Гумгаштаи заминам, анвори осмон ку? 

Гар бар замин нињам сар, ку гўшаи фароѓе, 

В-ар бар фалак гурезам, асбобу нардбон ку? 

Дар шањри ношиносон бо њам дарахтворем, 

Сад шиква монд дар дил, то сар кунам, забон ку?   [17, 302] 

Ва боз њам ўсту нолањои зор-зору љонгудозаш, – ваќте хабар 

меоранд он чї дар сарзамини хунини ў мегузарад: 

Њама дард асту гудоз асту лањиб асту шарор, 

Баски  ин  љо зи Сарї то ба Сурайё сўзад. 

Сарв гўї чу имодест, ки оташ задаанд, 

Гулбуни он гунбади сабз, ки зи сад љо сўзад.      [17, 119] 

Дарди пайкарсўзаш чунон бар дўши нотавонаш сангинї мекунад, ки 

гўї кўњи бузурги оташфишорро болои синааш гузоштаанд, фарёд њар 

лањза ављи бештар мегирад. Ба њадде, ки охирин нерўи ављ додан фаро 

ихтиёраш бошад. Њамин аст, ки хитоб ба гунбади сабзи паёмовари 

ростон њазрати Муњаммад [с] ољизона арз мекунад: 

Аз мо ба љањон миллати бечоратаре нест, 

Мазлумтар аз миллати афѓон дигаре нест, 

Сад шањр ба хун тар шуда, касро хабаре нест. 

Савганд ба номат, ки чу мо дарбадаре нест. 

Не дор ба  љо монда дар он љову  на додор.      [17, 519] 

Ѓурбат оташест сӯзон, ки чун найистони њастиро фаро гирад, њаргиз 

бешаи зиндагиро нола домон намезанад. Ѓурбат дардест, ки нусхаи 

шифояш фаќат аз армонгоњи висол ва бистар бурдан ба оѓўши мењрбори 

мењан муясар ояду бас. Ба ростии гуфтањои устод хонандаи њар давру 

замон шак нахоњад кард: 

Беватанро њеч кас ором нест, 

Ин уќоб омўхта дар дом нест.      [17, 384] 

Воќеан ононе, ки аз оѓўши пурутуфати модар-мењан људо 

нашудаанд, талхи љонкоњи  ѓурбатро ба коми хеш њис намекунанд, 

намедонанд лаззати ором будан дар канори кишвар ва дар сояи боѓсори 

зодбум чи гуворову ширину дилпазир аст – њарчанд кишвари дигарон 

дилкашу зебо  ба назар ояд ва  домани  мењан  анбошта аз хорзор аз 

мушкилоту талхињо. 

Ин шеъри поёнї, ки умќи муњаббат ва авотифи устодро ба 

сарзаминаш бармало месозад, таќвияти гуфтањои болост: 

Эй гиромї, хоки покам, эй ватан, 

Эй фидои хор-хорат љони ман. 

Гарчи хоки дигарон бас дилкаш аст, 

Дур аз ту дар нигоњам оташ аст. 

Ту на хокї, мояи љони манї, 

Њам ту љонї, њам ту љонони манї. 

Љони мо гар рафт, гў рав, бок нест, 

Ту бимон, эй он ки чун ту пок нест. 

Ту бимон, эй Каъбаи номуси мо, 

Эй умеди хотири маъюси мо. 

Ту бимон, эй сангари озодагон, 

Зодгоњи родмардони љањон.      [17, 392] 

Х.Халилї, ки солњои зиёд дар муњољират ва ѓурбат зистааст, 

мушкилоти ин мавзўъро хубтар донистааст ва дар лобалои ашъори зиёд 

ин масъалањоро матрањ кардааст. Ин чанд мисолњо, ки оварда шуданд ва 

ќаблан баррасї гардиданд, баёнгари андешањои баланди шоир мањсуб 

мешаванд. 

Хулоса 

 Халилуллоњи Халилї аз шумори шоирони бономи адабиёти 

муосири форсии дарист, ки ному осор ва шеъри  ў як сањифаи заррини 

илму фарњанги Афѓонистон ва соири мамолики форсизабонро зиннат 

мебахшад.  

 Пажўњиши масъалањои рўзгору осор, вежагињову муњтаво, 

ќолабњои шеърї, сабку баён ва љанбањои иљтимоии ашъори Халилуллоњи 

Халилї аз мавзўъњое њастанд, ки дар њаќиќат диди фарохи тањлилиро 

таќозо доранд, ки дар рисола ин нуктањо бо як тартиби муайян баррасї 

гардидаанд ва аз баррасии илмии ин масъалањо метавон ба хулосањои 

зерин расид:  

1.Халилуллоҳ Халилӣ аз нахустин шоиронест, ки шеъри муосири 

дариро аз нигоҳи мӯҳтаво ва шаклу дарунмоя навигарӣ ва тозагӣ 

бахшидааст. Ашъори ӯ аз шеъри дигар ҳамасронаш бо вусъати андеша, 

фарогирии мавзӯъҳои гуногун, аз ҷумлаи ватандӯстӣ, ахлоқ, дин, 

маърифат, ҳамоса ва андешаҳои лирикӣ хеле ғанӣ буда, аз нигоҳи шакл, 

жанрҳои адабӣ ва корбурди санъатҳои бадеӣ вежагии махсус дорад.  

2.Халилуллоњи Халилї шоири донишмандест, ки дар шеъри 

муосири форсии дарї маќоми шоиста дорад ва муњаќќиќони зиёд оид ба 

пањлуњои мухталифи ашъору осори ў пажўњишњои судманде анљом 

додаанд.  

3. Халиллулоњи Халилї рўзгори душворе аз сар гузаронидааст, ки 

аз хурдї ба шиканља гирифтор гардида, дар миёнсолї рўзгори нисбатан 

рифоње доштааст, дар маќомоти мухталифи давлатии Афѓонистон ифои 

вазифа намудааст ва дар даврони пиронсолї дар ѓурбат умри худро 

сипарї карда, дар Покистон хок шудааст.  Аммо  ин шоири муборизу 

ватандўст дар ашъори худ бо як муњаббати беандоза ватани азизи худ 

Афѓонистонро сутудааст ва ба њар ваљаб хоки он эњтироми зиёд дорад, 

ки ашъораш бозгўи ин муддаост. 

4.Аз Халилуллоњи Халилї беш аз чињил осори матбуъ дар риштњои 

таъриху фарњанг, шарњнигорї, тарљумаву тафсир ва кутуби дарсї боќї 

мондааст, ки дар илму фарњанги форсии дарї маќоми сазовор доранд. Аз 

миёни ин осор “Куллиёт”-и шоир маќоми вежа дорад, ки аз шоири 

нављўву навгўй будани ў дарак медињад. Дар “Куллиёт”-и шоир 80 

ќасида, 109 ѓазал, 61 ќитъа, 101 рубої, 31 дубайтї, 15 шеъри чањорпора, 

28 таркиббанд, 14 мусаммат, 6 мустазод, 55 маснавињои хурд, 101 

манзума ба тартиб љойгузин шудаанд. Аз баррасии “Куллиёт” ба назар 

мерасад, ки шоир бештар ба эљоди жанрњои ѓазал, ќасида, маснавињои 

хурд ва манзумањои људогона дар мавзўъњои мухталиф таваљљўњ 

намудааст.  

5.Аз нигоњи мўњтаво ашъори Халилуллоњи Халилї бештар ѓиної 

ва њамосї аст, ки дар лобалои ин ашъор баёни сўзу гудози ошиќона, 

лаззатбахшии ишќ, васлу њиљрон, тааммулоти орифона, ниёишњои 

зоњидона ва кўшишу љадали ватандўстона, муњаббат ба њар зарра  хоки 

ватани азизи шоир Афѓонистон, муњорибањо дар сангарњо ва ѓайра бо як 

диди хоси шоирона ба забони устодона ва зебописандона матрањ 

ёфтаанд. 

6.Халилуллоњи Халилї дар эљоди анвои мухталифи шеъри форсии 

дарї, аз љумла, дубайтї, рубої, таркиббанд, ќитъа, ѓазал, ќасида ва 

маснавї дасти тавоное дорад ва ба суннати шеъргўии шоирони салафи 

адабиёти форсии дарї, хусусан Абдулќодири Бедил эњтироми  хосса 

дорад. Х.Халилї њарчанд ба мактаби Абдулќодири Бедил эњтиром 

дорад, аммо аз ашъори ў ба хубї ба назар мерасад, ки ба сабки суннатии 

хуросонї гароиши бештаре дорад. Аммо ин суннатгароии ў пайравии 

муќаллидона нест ва дар ин росто ў сабку баёни вежаи худро дорад, ки 

махсуси эљодиёти ўст.  

7.Дар эљоди шеър Халилуллоњи Халилї шоири тасвиргаро ва 

маъниофарин аст. Натиљаи пажўњиш баёнгари ин матлаб аст, ки шоир 

дар анвоъ ва ќолабњои мухталифи шеър мањорати комил дорад ва аз 

ўњдаи шевањои мухталифи шоирї ба хубї баромада метавонад. 

Ибтикороти Халилуллоњи Халилї дар мазмун ва маъниофаринї бештар 

ба назар мерасад. Њарчанд дар мазмуни ашъори шоир андўњу дард ба 

назар бисёр бармехурад, аммо ин дарди љомеаи замони шоир аст, ки ба 

зовияњои тафаккури ў низ таъсире бахшидааст. 

8.Халилуллоњи Халилї дар адабиёти муосири Афѓонистон њамчун 

шоири машњури ќасидасарост, ки ба ин нукта донишмандони 

адабиётшиноси форсии дарї Саид Нафисї, Восифи Бохтарї, 

Салоњиддини Салљуќї, Абдулѓафури Орзу ќоиланд ва мо низ љонибдори 

ин андешаем.  

9.Дар лобалои “Куллиёт”- и ашъори Халилуллоњи Халилї як 

шеъри нимої бо унвони “Суруди кўњсор” ба назар мерасад, ки дар воќеъ 

шеъри зебои нимоист ва ин аввалин кўшиш дар адабиёти муосири 

Афѓонистон дар эљоди ин навъи шеър аст, аз ин рў, Халилуллоњи 

Халилиро метавон оѓозгари шеъри нимої дар Афѓонистон њисобид, ки 

минбаъд ин равандро шоирони дигари Афѓонистон баъд аз Х.Халилї 

давом додаанд. 

10.Халилуллоњи Халилї дар ашъори худ дарду андуњи мардуми 

Афѓонистонро њамчун шоири баёнгари проблемањои иљтимої ба ќалам 

дода, шеъри ў бозгўи нишонањои аввалини шеъри муќовимат дар 

адабиёти муосири Афѓонистон аст. Шеъри муќовимат, ки минбаъд  дар 

Афѓонистон густариш ёфта ба як мактаби тавоно табдил ёфт, мањз аз 

ашъори Халилуллоњи Халилї оѓоз мегирад.  

11.Љанбаи иљтимоии ашъори Х.Халилиро мавзўъњои ватану 

ватандўстї, маќоми зан-модар, маориф, даъват ба иттињод, мубориза бо 

тафриќа, интиќод аз сиёсат, ситоиши муљоњиддин ва размандагон, баёни 

душворињои љанг, беадолатињои иљтимоиву иќтисодї, интиќоди 

ихтилофоти ќавмиву мазњабї, муќовимат, шарњи ранљи ѓурбат ва 

мушкилоти муњољират ташкил медињад, ки ин масъалањо дар адабиёти 

муосири Афѓонистон аз проблемањои њалталаб мебошанд ва шоир ин 

нуктањоро дар ашъори худ бо як љасорате, ки хоси сабки эљодии ўст, баён 

доштааст. Аз ин миён асоситарин мењвар ва густурдатарин мавзўъ дар 

ашъори Халилуллоњи Халилї ватану таърих ва расму ойину фарњанги 

мардумии мењани ўст.  

12.Халилуллоњи Халилї дар баробари баёну матрањ намудани  

андешањои љолиби иљтимої дар ашъори худ, аз љумлаи ватану 

ватандўстї, нишон додани љойгоњи зан-модар дар љомеа, пешбурди 

мушкилоти мактабу маориф, даъват ба иттињоду мубориза барои озодї, 

интиќод аз сиёсати нодурусти њокимон дар роњи давлатдорї, ситоиши 

размандагони озодидўсту ватанпарвар, баррасии мушкилоти љанги 

тањмилї, ки ба ватани шоир мушкилоти зиёд овардааст, мушкилоти 

муњољират ва ѓ. рисолати воќеї ва таърихии худро дар он дидааст, ки 

њамватанонашро ба сўи илмомўзиву ватандорї њидоят намояд. 

13.Пажўњиши љанбаи иљтимоии ашъори Халилуллоњи Халилї дар 

густариши адабиёту њунар, љасорату ватандўстї ва њалли масъалањои 

мубрами зиндагї, аз љумлаи даъват ба иттињод ва мубориза бо тафриќа, 

ривољу равнаќи маориф ва таълиму тарбия, интиќод аз сиёсати нодуруст, 

хотимаи љанг, барњам задани ихтилофоти ќавмиву мазњабї ва 

беадолатии иљтимої ва њалли мушкилоти муњољират ва ѓайра аз моњияти 

бузург бархурдор аст. Мањз дар ашъори иљтимоии шоир њалли ин 

масъалањо то љои имкон роњи њалли худро ёфтаанд. Х.Халилї њамчун 

шоири ватандўст инкишофу пешрафти Афѓонистонро дар њалли чунин 

масъалањо дидааст. 

14.Масъалањои иљтимої њамчун аз мавзўъњои мењварии ашъори 

шоир дар дубайтињо, рубоињо, ќитъањо, ѓазалњо, ќасидањо, маснавињо, 

манзумањо ва дигар анвои шеъри Халилуллоњи Халилї таљассуми воќеии 

худро ёфтаанд, ки ин садои ќалби як тан аз таронасарои мењанпарасти 

Афѓонистон аст, ки баёнгари орзуву омоли њаммењанони худ аст. 

15.Дар баррасии масъалањои иљтимої Х.Халилї њамчун баёнгари 

орзуву ниятњои мардум барои зиндагии осуда ва пешрафта сухан мегўяд, 

роњњои халосї аз мушкилотро љустуљў мекунад ва тавассути сухани 

созанда, ки нерўи муќтадир аст, мардумро ба мубориза ва муќовимат бо 

мушкилињо даъват мекунад ва мехоњад ватани азизи худро озоду обод 

бинад. 

16.Бањри баланд бардоштани рўњияи муборизони роњи озодї шоир 

дар ќасидаву маснавињо ва манзумањову ќитъањояш аз симоњо ва 

чењрањои асотириву таърихї ёд мекунад, ки кору пайкори эшон 

рањнамои муборизон дар сангарњо бошанд.   

17.Халилуллоњи Халилї аз сухансароёни донишманди мањбуби 

садаи бистуми форсии дарист, ки бо ашъори дилангезу таъсирбахши худ 

як марњилаи хосеро дар адабиёти муосири Афѓонистон ба вуљуд 

овардааст, ки омўзишу пажўњиши њамаљонибаи маънишиносиву 

матншиносии ашъори ў баррасии бештарро таќозо дорад. 

